
Agjencia Kombëtare e Arsimit, Formimit Profesional dhe Kualifikimeve
Sektori i Skeletkurrikulave dhe Standardeve të Trajnimit të Mësuesve

MATERIAL MËSIMOR 

Në mbështetje të mësuesve të drejtimit mësimor 

Veterinari

1. Lënda “Sigurime” (L-17-368-15). Kl. 12 – 144 orë dhe Kl.13 – 160 orë ( Synimet e lëndës 
Niveli III

NR. 1

Ky material mësimor i referohet:
· Lëndës profesionale: “Mikrobiologji veterinare”, kl.12 (L-07-081-11)
· Temave mësimore:
· Sëmundjet infektive të përgjithshme virale.

· Sëmundjet infektive të përgjithshme bakteriale.

· Sëmundjet infektive të përgjithshme zoonoza.
· Sëmundjet infektive të njëthundrakëve.
· Sëmundjet infektive të gjedhit
· Sëmundjet infektive të dhenve e dhive
1.Kuptimi dhe rëndësia e sigurimeve
Sigurimet janë instrument i transferimit të rrezikut nga individi, sipërmarrja apo shteti, drejt kompanive të sigurimit.Transferimi i rrezikut sjell dobishmëri, si ndaj individit që mbron pasurinë dhe cënimin nga rreziqet aksidentale, shëndetësore, etj, ndaj sipërmarrjes, e cila ruan pasurinë dhe siguron vazhdimësinë e biznesit dhe shtetit që mbron interesin publik, duke transferuar detyrimet shtetërore nga shteti tek institucione të specializuara.Sigurim nënkupton transferimin e një rreziku të mundshëm, të një humbjeje financiare ose të një dëmi material nga i siguruari te siguruesi, sipas një kontrate sigurimi.Me funksionimin e sistemit të sigurimit, humbjet kanë mundësi të parashikohen, të jenë të financuara dhe të rishpërndahet rreziku.Sistemi i sigurimit mundëson rishpërndarjen e vlerës së humbjes përmes grumbullimit të paradhënies (primit) nga çdo pjesëmarrës në sistem.I siguruari gjatë pagesës së primit, pasurohet me sigurim dhe në qoftë se pëson dëm të konsideruar, institucioni i sigurimit do të dëmshpërblejë dëmin.
Të gjithë ndodhen para ngjarjesh dhe situatash të pasigurta të cilat sjellin rreziqe të ndryshme: pronarët, sipërmarrësit, administratorët, investitorët, fermerët, tregtarët, udhetarët, punëtorët, specialistët, studentët, nxënësit, të rinjtë dhe të moshuarit.Të gjithë dëshirojnë të mbrohen nga situata të pasigurta, madje duke paguar.Dëmet mund të paguhen dhe te zëvendesohen nga kontributet e te riskuarve.Sigurimet, si skema solidariteti u vijnë në ndihmë individëve në vështirësi.Sigurimet mund të përkufizohen si: institucione ekonomike që pakësojnë riskun, duke vënë nën manaxhim një grup objektesh ku humbja rastësore e përgjithshme, bëhet e parashikueshme brenda disa kufijve të përcaktuar.Njeriu në jetë ka tre gjëra të shtrenjta: jetën, pasurinë dhe përgjegjësinë.Jeta në çdo rast është e kërcënuar nga:fatkeqësitë natyrore, puna dhe për shkaqe fiziologjike.Sa më shumë të modernizohet jetesa, sa më shumë ne ti plotësojmë kushtet për të organizuar jetesën, aq më shumë shtohen burimet e riskut që na kërcenojnë jetën.Edhe pasuria është gjithnjë e rrezikuar: nga shkaqet natyrore, pakujdesitë apo veprimet keqdashese.Njeriu është gjithnjë përgjegjës ndaj të tretëve: punëdhënësi ndaj punëmarrësit, prodhuesi për produktin e vet, avokati ndaj klientit, mjeku ndaj pacientit etj.Risku është i barabartë me rrezikun që shkakton dëme.Veç risqeve të sigurueshme ka dhe shumë risqe që nuk mund të sigurohen, sepse siguruesi nuk mund ti marrë përsiper këto risqe.Çdo individ mund të sigurohet nga aksidentet, pavarësisht nga mosha apo aktiviteti i përditshëm që kryen, mund të jetë nxënës apo student, mund të jetë sportist amator apo profesionist, mund të punojë në thellësitë e nëntokës, në ndërtim të kullave shumëkatëshe, apo në dhjetra mijëra sipërmarrje private dhe shtetërore në vend.Sigurimet sjellin:

· Siguri dhe qetësi tek i siguruari

· Garanci dhe qëndueshmëri te ekonomia

· Siguri dhe risk të ulët për investitorët

· Rritje ekonomike dhe vende të reja pune

Në këndvështrimin ekonomik sigurimi është funksion i ndërmjetësimit financiar nëpërmjet të cilit individët që ekspozohen ndaj një pasigurie, kontribuojnë secili në një arkë të përbashkët, nga e cila paguhen humbjet e parashikuara që pësojnë individët pjesëmarrës.Sipas kësaj pikpamjeje, individët blejnë të drejtën për tu paguar nëse ndodh ngjarja e mbuluar.Nga këndvështrimi juridik, sigurimi është marrëveshje, policë ose kontratë sigurimi, nëpërmjet së cilës një palë, mbajtësi i policës, i paguan një kontribut të quajtur prim, palës tjetër, të quajtur sigurues, kundrejt së cilës siguruesi pranon që të paguajë një shumë të caktuar parash nëse ngjarja e mbuluar ndodh gjatë kohëzgjatjes së policës.Roli i sigurimeve në një ekonomi tregu përcaktohet nga tre koncepte bazë siç janë:

· Shpërndarja e humbjeve.

· Pagesa e humbjeve të rastësishme. 

· Transferimi i riskut.

· Dëmshpërblimi.

Sigurimet janë dy lloje:

· Sigurim i detyruar, i cili nënkupton sigurimin, për të cilin ekziston një detyrim ligjor. 

· Sigurim vullnetar, i cili nënkupton sigurimin, për të cilin nuk ekziston një detyrim ligjor.

Roli i sigurimeve në zhvillimin ekonomik

Studimet tregojnë se sigurimet kontribuojnë materialisht në zhvillimin ekonomik duke e përmirësuar klimën e investimeve në vend.Sigurimet kontribuojnë në nivele të ndryshme të zhvillimit ekonomik përmes kontratave të sigurimit.Kontratat e sigurimit përfshijnë një pagesë periodike, e cila në kthim ofron një mbrojtje kundër humbjeve të papritura të cilat mund të ndodhin në të ardhmen.Mes të tjerash këto pagesa (të hyra) ndihmojnë në mënjanimin e humbjeve të mëdha.Kontratat e sigurimit ju mundësojnë individëve dhe bizneseve të cilët kanë “frikë” nga rreziku, të ndërmarrin një rrezik më të madh, të cilat më pas do t’i sillnin përfitime më të mëdha dhe produktivitet më të lartë.Sigurimet kontribuojnë në kontrollimin e humbjeve të papritura, duke pasur një përfitim të konsiderueshëm social dhe ekonomik.Pra sigurimet dhe jo vetëm, luajnë një rol shumë të rëndësishëm në zhvillimin ekonomik, duke ju mundësuar individëve dhe bizneseve, që t’i shpërndajnë aktivitetet e tyre në produktivitete më të larta, duke pasur prapa vetes një siguri, të cilën e ofrojnë kompanitë e sigurimeve përmes kontratave të sigurimit në rastet kur këta individë apo biznese mund të pësojnë një humbje të papritur.Përgjegjësia për pagesën e humbjeve të tilla në këtë rast transferohet, nga individi/subjekti/shteti, tek shoqëria e sigurimit.Siguruesi me këtë rast, për detyrimin e marrë për të paguar humbjet kur ato të ndodhin, e ngarkon të siguruarin me një shumë të hollash, që njihet si prim i sigurimit.Të kesh dijeni se ekzistojnë sigurimet për të përballuar pasojat e disa rreziqeve jep njëfarë qetësie mendore.Kjo është e rëndësishme për personat private që sigurojnë automjetin, shtëpinë, sendet vetjake, etj, por është gjithashtu me rëndësi jetike për industrinë dhe tregtinë.Blerja e sigurimit e lejon sipërmarrësin të transferojë të paktën disa nga rreziqet tek siguruesi, në mënyrën që kemi përshkruar më sipër.Sigurimi kryesisht trajton pasojat e humbjeve, por duhet theksuar se siguruesit i kushtojnë vëmendje të veçantë kontrollit të humbjeve.Në sigurime, më shumë peshë ka ashpërsia e humbjes sesa frekuenca e saj, por jo vetëm sepse kjo është e leverdisshme për ta, por gjithashtu për të kontribuar në uljen e humbjes së përgjithshme ekonomike.Shoqëritë e sigurimit kanë në dispozicion të tyre shuma të mëdha të hollash.Kjo lind nga fakti, që nga momenti i marrjes së primit, deri në pagesën e dëmshpërblimit, kalon një kohë e gjatë. Primi mund të paguhet në Janar dhe dëmi nëse ndodh shpërpblehet në Dhjetor.Siguruesi i ka në dispozicion këto para dhe mund t'i investojë.Në fakt, siguruesi duhet të grumbullojë primet e të gjithë të siguruarve për një periudhë të gjatë kohe.Funksioni kryesor i sigurimeve është të veprojë si mekanizëm për transferimin e rrezikut.Sigurimet janë industri shërbimi.Shërbimi bazë është transferimi i rrezikut, por natyra e rreziqeve ndryshon me kalimin e kohës.Produktet, proceset dhe sistemet e reja industriale sjellin forma të reja rreziku për të cilat konsumatorët do të kërkojnë mbrojtje.Kjo ilustrohet nga dy shembuj:
1. Blerësi individual.Mendoni për pronarin e një automjeti: ai ka një mjet që vlen $12 000, i cili ndoshta përfaqëson një nga investimet e tij më të mëdha.Në blerjen e automjetit ai ka investuar një shumë të konsiderueshme të kursimeve të tij dhe kuptohet se ky investim është në rrezik.Mjeti mund te vidhet, dëmtohet në aksident ose të marrë zjarr.Mund të ndodhë aksident me pasojë dëmtime të rënda të pasagjerëve ose personave të tjerë.Si mund t'i përballojë pronari i mjetit këto rreziqe të mundshëm dhe pasojat e tyre financiare?Ai nuk e di, nëse ndonjë prej këtyre rreziqeve do të materializohet dhe, në se po, sa do të jenë shpenzimet.Ai mund të kalojë gjithë vitin pa e dëmtuar mjetin ose mjeti mund t'i shkatërrohet të nesërmen!Sigurimi, në vetvete, nuk parandalon ndodhjen e këtyre rreziqeve: ai ofron një formë sigurie financiare.Pronari i mjetit mund të transferojë pasojat financiare të rrezikut tek siguruesi, kundrejt pagesës së primit.Transferimi i kostove të dëmeve nga i siguruari tek një sigurues do të jetë i panevojshëm, nëse nuk do të ekzistonte ekspozimi ndaj dëmeve, që është mundësia që dëmi të ndodhë.
2. Blerësi industrial.Industria është në po të njëjtën pozitë.Drejtori i përgjithshëm i një shoqërie e di se sipërmarrja e tij ekspozohet ndaj një shumëllojshmërie rreziqesh.Ai nuk e di nëse ndonjë prej tyre do të materializohet dhe, në se po, sa do të jenë shpenzimet.Si do të mund të drejtojë veprimtarinë?Nëse ndodh një humbje e çdo lloji, atij i duhet të përballojë shpenzimet nga klientët duke ngritur çmimin e produktit që prodhon, ose shërbimit që kryen.Çfarë shpenzimesh do të parashikojë?Ai nuk e di, nëse do të pësojë humbje, ose shpenzimet përkatëse.Funksioni që kryen sigurimi në këtë situatë është ai i mekanizmit të transferimit të rrezikut.Drejtori mund të shkëmbejë pasigurinë e tij me siguri.Kundrejt një humbjeje të përcaktuar, primit, ai çlirohet nga pasiguria e një dëmi të mundshëm mjaft më të madh.Vetë rreziqet nuk shmangen, por pasojat financiare tashmë njihen me siguri më të madhe dhe mund të planifikohen përkatësisht.Pra të siguruarit nëpërmjet transferimit të kostove të dëmeve tek siguruesit shkëmbejnë mundësinë e ndodhjes së një humbjeje të madhe, me një pagesë periodike shumë të vogël.Ky transferim kryhet nëpërmjet policave të sigurimit.Një policë sigurimi është një kontratë, që paraqet të drejtat dhe detyrimet midis palëve, të siguruarit dhe siguruesit, në lidhje me transferimin e kostove të humbjes.

2. Historiku i zhvillimit të sigurimeve
Sigurimet paraqiten së bashku me paraqitjen e shoqërise njerëzore.Ekzistojnë të njohura dy lloje të ekonomive në shoqëri: ajo e parave (tregje, para, instrumente financiare, etj.) dhe ajo e joparave apo natyrale.Në një ekonomi natyrale mund ta shohim sigurimin si formë, ku njerëzit ndihmonin njëri tjetrit.P.sh. nëse digjej një shtëpi, anëtarët e atij komuniteti i ndihmonin për ta bërë një të re, dhe kjo bëhej në mënyre reciproke.Metodat e hershme të transferimit apo shpërndarjes së riskut, ishin praktikuar nga tregtarët Kinez dhe Babilonas, që në shek.III dhe II para erës sonë.Tregtarët Kinez duke lundruar dhe udhëtuar nëpër lumenj të rrezikshëm dhe të shpejtë e shpërndanin mallin e tyre në shume anije, për të limituar humbjen nga përmbytja.Babilonasit zhvilluan një sistem tjetër të sigurimeve, i cili është regjistruar në të famshmin “Kodi i Hammurabit” në vitin 1750 para erës sonë, i cili është praktikuar nga tregtarët e hershëm të Mesdheut.Më vonë tek Fenikasit dhe Grekët e lashtë haset kredia që garantohej me ngarkesë mallrash, ndërkohë që nëse anija mbytej, huadhënësit nuk pretendonin kthimin e huasë.Në këtë mënyrë, rreziku transferohej nga i zoti i mallit te kreditorët.Monarku Achaemenian i Iranit, ka qenë i pari i cili i ka siguruar njerëzit e tij dhe e bëri një gjë të tillë zyrtare duke e regjistruar procesin e sigurimit në zyrë të vecantë.Tradita e sigurimeve është performuar çdo vit në Norouz (fillimi i vitit të ri Iranian).Njerëzit, që dëshironin të merrnin pjesë i dhuronin dhurata monarkut, të cilat nëse ishin më të mëdha se 10.000 Derrik (para të arit të monarkut), çështja regjistrohej në një zyrë të vecantë.Qëllim i regjistrimit ishte që nëse personi i cili kishte dhënë dhuratë monarkut kishte vështirësi, monarku do ta ndihmonte.Grekët dhe Romakët paraqitën origjinën e sigurimit shëndetësor dhe jetësor në vitin 600 të erës sonë, kur ata organizuan shoqërinë (esnafët) të cilët quheshin “shoqëri dashamirësie” të cilat kujdeseshin për familjet dhe paguanin shpenzimet e funeralit për anëtarët e tyre.Esnafët edhe në Mesjetë shërbenin për të njëjtin qëllim.Para se të krijoheshin sigurimet në shek. e 17, “shoqatat miqësore” kanë ekzistuar edhe në Angli, në të cilat individët jepnin donacione në shuma të parave për të grumbulluar një shumë të përgjithëshme, e cila mund të përdorej për raste emergjente.Origjina kryesore e kontratave të sigurimit modern, në formën më të përafërt me sot, haset në Itali në fillim të shekullit të XIV me sigurimin detar, nga praktikat e miratuara të tregtarëve italianë.Kontratat e ndara të sigurimit janë zbuluar në Gjenovë.Këto kontrata i lejonin sigurimeve të ishin të ndara nga investimet, një ndarje e roleve që u tregua e suksesshme në sigurimin e marinës.Nëpërmjet tregtarëve Lombardë, ky biznes u transferua në Angli, duke dominuar sigurimin e biznesit detar. Kjo praktikë u përhap në tregtarët e Londrës.Rritja e rëndësisë së Londrës si qendër e tregtisë në fund të shekullit të XVII e rriti edhe kërkesën për sigurimin e marinës.Deri në këtë kohë, sigurimet mbuloheshin në mënyrë individuale dhe jo me shoqëri sigurimi.Në praktikë, nëse një anije ngarkohej me mall, tregtarët të cilët dëshironin të siguroheshin do të përpilonin një letër që përcaktonte rrezikun; objektin e siguruar, rrethanat dhe periudhën e kohës për të cilën sigurohej, përshkrimin e anijes, mallin, rrugën që do të përshkruajë, ndalesat dhe destinacionin dhe personi që e siguron shkruan poshtë këtij përcaktimi, atë pjesë të rrezikut që pranon të marrë në sigurim.Kjo letër i paraqitej individëve të ndryshëm që ishin të gatshëm të merrnin përsipër rrezikun kundrejt një shpërblimi (primi) dhe letra nënshkruhej nga secili individ nën tekstin që përmbante.Që këtej rrjedh termi “underwriter”, nënshkrues.Grupet e tregtarëve ranë dakord mes tyre që të ndajnë bashkërisht rreziqet.Në vitin 1601 tregtarët përcaktuan me statut një Dhomë sigurimi, e cila në atë kohë ishte jashtë sistemit ligjor, prandaj ligji i zakonshëm nuk ka luajtur asnjë rol në rregullimin e konflikteve lidhur me sigurimin.Në vitin 1788 u themelua juridiksioni i gjykatave të çështjeve të sigurimit.Hapja e nja kafe-bar në vitin 1680 nga Eduard Lloyd, u bë vendtakim për pronarët e anijeve, tregtarët dhe kapitenët e anijeve, të cilët dëshironin t’i siguronin mallrat dhe anijet e tyre, dhe atyre të cilët ishin të gatshëm të merrnin në sigurim një rrezik të tillë, duke u shndërruar njëherësh në një burim të sigurt informacionesh për lundrimet e fundit të anijeve.Kjo vijoj deri në vitin 1771, kur këta individë bënë një marrëveshje të përbashkët midis tyre, të cilët themeluan shoqërinë më të vjetër dhe më të madhe të sigurimeve Llojd’s.Ndikimi i Lloyd’s është i një rëndësie të madhe në fushën e ligjit të sigurimit. Pas kësaj arritjeje ka pasur disa kompani dhe shoqata të cilat krijuan biznesin e sigurimit, por parimet e zbatuara në sigurimin detar dhe zbatimi i mëtejshëm i tij ndihmuan në zhvillimin e llojeve të tjera të sigurimit.Këto përfshinin sigurimin nga zjarri, sigurimin e jetës dhe sigurimin personal.Pas këtyre zhvillimeve shekulli i XX, ka sjellë zhvillime të mëtejshme dhe tani është e mundur për të siguruar çdo ngjarje të mundshme, si dhe rrezikun e dëmtimit apo të humbjes.Ligji i sigurimit nuk ka ndryshuar shumë që nga sigurimi detar, i cili u kodifikua në Aktin e Sigurimit Detar 1906.Edhe sigurimet jo detare janë bazuar ende në legjislacionin e Aktit të Sigurimit Detar të vitit 1906, i cili shërben si një referencë për të gjitha sigurimet e tjera jo detare. Sot Lloyd’s i Londrës mbetet tregu lider për sigurimin e marinës dhe llojet e tjera të specializuara të sigurimeve.Fillimisht, lindja e sigurimit tokësor në zonat urbane ishte sigurimi nga zjarri. Sigurimet të cilat i njohim sot mund të gjurmohen që nga zjarri i madh i Londrës në vitin 1666, i cili zgjati 4 ditë, ku u dogjën 13.000 shtëpi, 100 kisha në një lagje me 400 rrugë.Pas kësaj katastrofe, Nicholas Barbon, një mjek filloi të merrej me ndërtimet e reja të qytetit të shkatërruar. Paralel me ndërtimet, ai ofroi edhe sigurimin kundër zjarrit, duke themeluar në vitin 1680 kompaninë e parë të sigurimeve “The Fire Office”, për t’i siguruar shtëpitë me tulla dhe ato me montim.Kjo do të ishte kompania e parë e sigurimeve kundra zjarrit, jo vetëm në Angli, por në tërë Botën.Në Francë në fillim të shekullit të XVIII, “Zyrat kundra zjarrit” nuk ishin akoma veçse fonde ndihmash. Por shoqëria e parë e sigurimeve kundra zjarrit është krijuar në Paris në vitin 1754 nën emrin “Dhoma e sigurimeve të përgjithshme” dhe “Shoqëria mbretërore e sigurimeve” në vitin 1787. Në SHBA në historikun e sigurimeve spikat shoqëria e mbrojtjes nga zjarri/rrufeja e krijuar në vitin 1752 nga Benjamin Franklin. Shekulli XVI është shumë kontribues edhe në historikun e sigurimit të jetës.Më 18 qershor 1536, një grup nëshkruesish të sigurimeve detare, formuluan dhe lëshuan për herë të parë një mbulese sigurimi jete me afat 1 vit dhe vlerë 400 sterlina, në favor të një personi që quhej William Gybbons, i cili vdiq përpara se të kalonte një vit dhe nënshkruesit i paguan familjes së tij 400 sterlinat e sigurimit.Evoluimi i sigurimit të jetës filloi duke u nisur nga shekulli XVIII, kur u bë i mundur aplikimi i “ligjit të numrave të mëdhenj” dhe i tabelave të vdekshmërisë së Halley.Në fakt, njohja e kësaj të fundit ishte një element thelbësor për siguruesin, me qëllimin për të përcaktuar shumën e primeve që u takonin të siguruarve.Me t’u gjetur bazat e duhura teknike, në gjysmën e dytë të shekullit XVIII pati një rritje të sigurimeve të jetës, që përbën sot një nga shfaqjet më të rëndësishme të një organizimi ekonomik dhe shoqëror në botë.
Para vitit 1944 në Shqipëri, aktivitetin e sigurimeve e kanë kryer në fillim shoqëritë e sigurimeve angleze, franceze e më pas italiane.Këto shoqëri e ushtronin aktivitetin e tyre në qytetet kryesore të vendit: Tiranë, Durrës, Shkodër, Korçë, Elbasan, Vlorë, Gjirokastër, etj.Në korrik të vitit 1948 u krijua Instituti Sigurimeve Shtetërore.Në vitin 1954 u krye bashkimi i Institutit të Sigurimeve shtetërore me arkat e kursimit.Nga ana funksionale dhe qëllimore, të dy institucionet nuk kishin asgjë të përbashkët.Në rrethana të tilla, si dhe me izolimin me botën e jashtme, zhvillimi i sigurimeve në Shqipëri kaloi nëpërmjet rrugës së stanjacionit, gjë që çoi kryesisht në përdorimin e rrugës së formës së detyruar dhe në kufizimin e llojeve dhe tipeve të mbulimit të tyre.Në vitin 1948, me shtetëzimin e shoqërive të huaja të sigurimit rezulton se ky Institut ka pasur marrëveshje risigurimi me shumë shoqëri risiguruese të vendeve të huaja.Një nga më të rëndësishmit në atë kohë ishte edhe marrëveshja me “DARAG”38.Pranë këtij Instituti u krijua sektori i sigurimeve të jashtëme, ku që në fillim merrej me pranimin e sigurimeve të mallrave të Eksport-Importit: u zgjerua aktiviteti mepjesëmarrjen edhe në risigurimin e institucioneve, me të cilat u lidhën marrëveshje, përkatësisht me ato të Kinës, Polonisë, Çekosllovakisë, Hungarisë, Jugosllavisë, Francës, Italisë, etj. Rruga e zhvillimit të sigurimeve pas vitit 1944, ka evoluar si më poshtë:Në vitin 1948 kryhet sigurimi i detyrueshëm i banesave shtetërore të dhëna me qera shtetasve dhe pasagjerëve. Përveç sigurimit në Shqipëri, ka një traditë të hershme edhe të risigurimit.Ekzistenca e tij përkon me praninë e shoqërive të huaja të sigurimit para çlirimit.Në këtë periudhë konstatohet edhe sigurimi vullnetar i pasurisë, ndërtesave dhe sendeve të luajtshme.Në vitin 1949 kryhet sigurimi vullnetar i përzier dhe i thjeshtë i jetës, kurse në vitin 1950 kryhet sigurimi vullnetar i kulturave bujqësore.Gjithashtu në vitin 1954 kryhet sigurimi vullnetar i jetës nga fatkeqësitë.Në vitin 1955 konstatojmë sigurimin vullnetar të sendeve shtëpiake, në vitin 1957 sigurimin vullnetar të pasurisë së ish-kooperativave bujqësore, organizatave dhe shtetasve, në vitin 1957, sigurimin vullnetar të gjësë së gjallë të imët, në vitin 1961 sigurimin e detyrueshëm të mallrave të importit dhe i anijeve, në vitin 1965 sigurimin vullnetar të ndërtesave nga zjarri, në vitin 1990 sigurimin e detyrueshëm të mjeteve të transportit të ndërrmarjeve dhe institucioneve, në vitin 1991 sigurimin e detyrueshëm të kulturave bujqësore dhe të blegtorisë së ish-ndërrmarjeve bujqësore, në vitin 1992, sigurimin nga zjarri i pasurisë.Ndërsa veprimtaria e sigurimeve në Shqipëri është zhvilluar relativisht vonë, pasi para vitit 1990 nuk kanë ekzistuar shoqëri të mirëfillta sigurimesh.Ndryshimet që ndodhën në Shqipërinë e viteve `90, sollën si rrjedhojë edhe zhvillimin e sektorit sigurues, si një hallkë e rëndësishme e zhvillimit ekonomiko-shoqëror të vendit.Si një institut i kohëve moderne, kontrata e sigurimit të jetës dhe pasurisë ka si qëllim të saj kryesor që të kontribuojë në sigurinë, në qarkullimin civil midis subjekteve të së drejtës me anë të sigurimit të jetës dhe pasurisë së personit.Me liberalizimin e tij në vitin 1999, tregu shqiptar i sigurimeve njohu zhvillime të reja, sidomos në drejtim të cilësisë së shërbimit dhe shumëllojshmërisë së produkteve:

· U rivendos sigurimi vullnetar i aksidenteve personale.

· U rivendos sigurimi i detyrueshëm i udhëtarëve, i mbajtësve të mjeteve motorrike.

· U krijua Byroja Shqiptare e kartoni jeshil.

Në vitin 1994, u vendos sigurimi nga vjedhjet, sigurimi i shëndetit, sigurimi i parave në udhëtim, sigurimi i ndërtimeve CAR, Sigurimi i makinerive.Në vitin 1995, u vendos edhe sigurimi i fitimit të munguar gjatë avarive të makinerive.Në vitin 1996, u rritën produktet e sigurimit:Sigurimi i përgjegjësisë së produktit dhe përgjegjësisë publike, sigurimi i përgjegjësisë ndaj palëve të treta për hotelet dhe restorantet, sigurimi në formën e garancisë së ekzekutimit, sigurimi i pensioneve private vullnetare.Gjatë këtyre viteve është krijuar një bazë cilësore juridike, që rregullon të drejtat dhe detyrimet midis siguruesit dhe të siguruarit.Më tej janë zgjeruar llojet dhe tipet e mbulimit të sigurimit dhe jo vetëm kaq, por është hapur rruga për vendosjen e llojeve dhe tipeve të tjera të sigurimit në bujqësi, pasuri, blegtori, investime, përgjegjësi civile në aviacion, etj.Veçanërisht janë krijuar kushte dhe janë hapur mundësitë për zgjerimin e risigurimeve në vend, si një mjet i domosdoshëm për mbrojtjen e interesave kombëtare.Shoqëritë shqiptare të sigurimit kanë kryer risigurime të suksesshme pranë: “Swiss Re”, “Health Lambert”, “Zurich Re”,etj.Nisur nga nevoja sociale për të rregulluar situata konfliktuale që lindin pas ndodhjes të një aksidenti rrugor është parë e nevojshme dhe e domosdoshme, të bëhej i detyrueshëm pagimi TPL nga pronari i mjetit, për të kaluar përgjegjësinë e tij për shpërblimin e dëmit një personi juridik, i cili ka kapacitetin ekonomik të përgjigjet për dëmin e shkaktuar nga i siguruari.Dalja e dekretit nr.295 datë 15.09.1992 “Për sigurimin e detyrueshëm të mbajtësve të mjeteve motorrike për përgjegjësinë ndaj personave të tretë” përcaktonte karakterin detyrues të sigurimit të mjeteve motorrike që do të qarkullonin në territorin e RSH. Krijimi i Autoritetit të Mbikëqyrjes Financiare (AMF), në bazë të Ligjit nr. 9572, datë 03.07.2006 “Për Autoritetin e Mbikëqyrjes Financiare”, solli një organizëm rregullator të konsoliduar për të mbikëqyrur tregjet financiare jo-bankare në Shqipëri.AMF-ja është institucion juridik publik i pavarur dhe për veprimtarinë që ushtron në përputhje me këtë ligj, raporton në Kuvend. Misioni i AMF-së është të kontribuojë në nxitjen e qëndrueshmërisë dhe zhvillimin e sigurt të tregut financiar jo-bankar.Duke marrë parasysh kërkesën në rritje të tregut të sigurimeve, zhvillimet më të fundit të këtij tregu, formën e re të mbikëqyrjes me bazë risku, si dhe detyrimin për t’u përqasur me Direktivat Evropiane të fushës së sigurimeve, lindi nevoja e përmirësimit të kuadrit ligjor të fushës u miratua nga Kuvendi Ligji nr. 52, datë 22.05.2014 "Për veprimtarinë e sigurimit dhe risigurimit".Qëllimi i ligjit është forcimi dhe zhvillimi i sektorit të sigurimeve në vend, duke vënë theksin në garantimin e një mbrojtje efektive të interesave të konsumatorëve.Mbështetja në kuadrin ligjor të vendeve të rajonit ka pasur si qëllim edhe standardizimin e legjislacionit vendas me atë të vendeve fqinje, me problematika të ngjashme të tregjeve financiare.Me këtë ligj synohet përafrimi i plotë me Direktivat Europiane të fushës së sigurimeve, të cilat kanë për qëllim harmonizimin e funksionimit dhe mbikëqyrjes së shoqërive të sigurimit.Veprimtaria e sigurimit ushtrohet në përputhje me klasat e sigurimit.Klasat e sigurimit përfaqësojnë grupime të rreziqeve të ngjashme, mbi bazën e të cilave krijohen produktet e veçanta të sigurimit, të cilat grupohen në:

· Sigurimin e jo-jetës,

· Sigurimin e jetës.

Tregu i sigurimeve është një pjesë tepër e rëndësishme e sistemit financiar.Në të përfshihen kryesisht shoqëritë private dhe shtetërore, të cilat realizojnë proçesin e sigurimit të individëve apo bizneseve.Tregu i sigurimeve në Shqipëri daton në vitin 1991, vit kur krijohet kompania e parë e sigurimeve, “INSIG” SH.A. Në vitin 1999, tregu u liberalizua dhe u konsiderua me potencial zhvillimi. Investitorë të huaj si Vienna Insurance Group, Uniqa Group Austria apo Fondi Amerikan i Zhvillimit të Ndërmarrjeve u afruan në këtë treg. Aktualisht ushtrojnë aktivitetin 8 shoqëri të sigurimit të Jo-Jetës, 2 shoqëri të sigurimit të Jetës, 1 shoqëri me veprimtari në sigurimet e Jetës dhe Jo-Jetës. Në strukturë, tregu vazhdon të mbetet i orientuar tek sigurimet e Jo-Jetës, me rreth 88.12% të vëllimit të përgjithshëm të primeve të shkruara bruto në këtë treg.Ndërsa Sigurimet e Jetës zënë rreth 11.25% të vëllimit të përgjithshëm të primeve të shkruara bruto.Aktualisht në Shqipëri veprojnë gjithsej 11 Shoqëri Sigurimi jete dhe jo-jete: 

Shoqëri Sigurimi jete janë:

· SIGAL sh.a. LIFE

· Uniqa Group Austria;
· SiCRED sh.a.
Shoqëri sigurimi jo-jete janë: 

· SIGMA sh.a. Viena Insurance Group
· SIGAL sh.a. Uniqa Group Austria 

· Atlantik sh.a. 
· INTERSIG sh.a 

· ALBSIG sh.a
· INTERALBANIA sh.a
· EUROSIG sh.a
· ANSIG sh.a.
INSIG e cila është Shoqëri Sigurimi jete dhe jo-jete, është e sapo privatizuar vetmja me kapital shtetëror, ndërsa shoqëritë e tjera kanë kapital privat shumica kapital i huaj.

3. Risku, karakteristikat dhe klasifikimi i tij
“Risku është shansi i pasojave të këqija, humbje apo ekspozim ndaj fatkeqësive”
Në aspektin juridik, risku paraqet mundësinë e ndodhjes së ngjarjes së pasigurt, e cila nuk varet nga vullneti i personave të interesuar dhe sigurimi i të cilëve është i lejuar me rendin publik dhe moralin.Në aspektin ekonomik, risku paraqet probabilitetin e ndodhjes së ndonjë ngjarjeje të dëmshme ekonomike.Për siguruesit, risku është mundësia e humbjes së llojit të siguruar.“Rrezik” nënkupton humbjen e mundshme në lidhje me një ngjarje të pritshme në të ardhmen, e cila shkakton dëm.Për shumë individë, rreziku nënkupton një lloj pasigurie për rezultatin në një gjendje të caktuar.Karakteristika themelore e riskut pasiguria, mund të jetë e rrezikuar në rast se pjesëmarrësit në sigurim me vullnetin e tyre e shkaktojnë ndodhjen e tij.Disa përkufizime të tilla janë:

“Rreziku është mundësia e një ndodhie fatkeqe” 

“Rreziku është kombinimi i rrezikshmërive”

“Rreziku është paparashikueshmëria, tendenca që rezultatet aktuale të mund të ndryshojnë nga rezultatet e parashikuara”

“Rreziku është pasiguria e humbjes”

“Rreziku është mundësia e humbjes”

Rreziku nga këndvështrimi i sigurimit duhet të përfshijë katër elementët përbërës: pasigurinë, matjen e pasigurisë, humbjen dhe përcaktimin e sasisë financiare të humbjes.Pra, duhet të rezultojnë dy elementë: pasiguria dhe  potenciali për humbjen.Në nivelin bazë, ashtu si individët e zakonshëm e kuptojnë atë, rreziku mund të përkufizohet thjesht si “pasiguria e humbjes”.Por ekziston edhe një përbërës i tretë i rrezikut.Ky përbërës i tretë është matja dhe është pikërisht matja që lejon rrezikun që të dallohet nga pasiguria.Nëse ne nuk e dimë që një ngjarje e veçantë do të ndodhë, atëherë mund të vlerësojmë të paktën mundësinë që ajo do të ndodhë.Atëherë mundësia e ndodhjes së ngjarjes është quajtur rrezik.Për më tepër, një policë sigurimi është edhe një kontratë financiare dhe për këtë, e vetmja arsye kur një sigurues është i interesuar janë humbjet ekonomike ose financiare.Për një rrezik që të jetë i siguruar, duhet të jetë e mundur, jo vetëm për të vlerësuar shkallën e pasigurisë, por edhe shkallën e humbjes në aspektin financiar.

Rreziqet ndahen në klasifikime të ndryshme.Në modelet e klasifikimeve në sigurime evidentohet fakti që jo të gjitha rreziqet që shkaktojnë humbje janë të matshme ekonomikisht.Rezultate të tilla si zhgënjimi, lëndimi i parëndësishëm ose shqetësimi mund të lindin nga ngjarje që quhen zakonisht rreziqe, por nuk janë shqetësim dhe nuk janë objekt i shërbimeve financiare të industrisë së sigurimeve.Gjithashtu, rreziqet mund të klasifikohen edhe në bazë të rezultatit, efektit dhe natyrës së tij.Gjykuar nga sa me sipër rreziqet klasifikohen si më poshtë:

· Rrezikshmëria fizike dhe morale.Rrezikshmëria fizike i përket karakteristikave fizike të riskut (objektit), pra është kushti fizik i ndodhjes së dëmit, si p.sh. llojit të konstruksionit të ndërtesës, masave të sigurisë në dyqan apo fabrikë, ose në rastin e përmbytjes afërsia e shtëpive nga bregu i lumit.Rrezikshmëria morale i përket aspektit njerëzor, që zakonisht është qëndrimi dhe sjellja e të siguruarit.Rreziku moral është mundësia e humbjes së një shoqërie sigurimi nga morali i ulët i të siguruarit, psh. nga karakteri, zakonet, sjellja, veset, etj.P.sh. një individ mashtron se dëmtimi i ka ndodhur në një aksident ndërkohë që në fakt i ka ndodhur gjatë një grindjeje, etj.Tip tjetër i rrezikshmërive morale është rritja e mundësisë së rrezikut nga pakujdesia apo indiferenca e të siguruarit, sepse është i siguruar, p.sh. një i siguruar që nuk kujdeset të mbyllë shtëpinë se e ka të siguruar, që nget me pakujdes makinën sepse e ka të siguruar etj.

· Rreziqet financiare dhe jofinanciare janë rreziqe ku rezultati mund të matet në vlerë monetare.Termi rrezik financiar, më shumë se me natyrën e vetë rrezikut ka lidhje me rezultatin.Kjo duket qartë në rastin e dëmit material të pasurisë, vjedhjes së pasurisë, humbjes së fitimit, si rrjedhojë e zjarrit etj.Humbja matet financiarisht edhe në rastin e dëmtimeve trupore.Në të gjithë këto raste, rezultati i situatës së rrezikshme mund të matet financiarisht.Edhe vendimet e rëndësishme shoqërore në jetë janë shembuj të rreziqeve jofinanciare, si: zgjedhja e profesionit, zgjedhja e bashkëshortit, fëmijët.Ato mund të kenë ose jo pasoja financiare, por kryesorja është se rezultati nuk është i matshëm financiarisht, por nga një kriter tjetër më njerëzor.Në botën e biznesit kryesisht trajtohen rreziqet, rezultati i të cilëve është i matshëm financiarisht.
· Rreziku i pastër dhe rreziku spekulativ i përket gjithashtu rezultatit.Ai bën dallimin ndërmjet atyre situatave, ku ekziston vetëm mundësia e humbjes dhe atyre ku mund të rezultojë gjithashtu fitim.Rreziku i pastër është rrezik që mbart mundësinë për të pasur vetëm humbje ose gjendje të njëjtë.Rezultati mund të jetë vetëm i pafavorshëm ose i njëjtë, me atë që ishte para ndodhjes së ngjarjes.Rreziqet e aksidentit motorrik, zjarrit në fabrikë, vjedhjes së mallrave nga magazina, dëmtimit në punë, janë të gjithë rreziqe të thjeshtë. Llojet kryesore të rrezikut të pastër janë:

· Rreziqet vetjake /personale që përfshijnë individin dhe bazohen në këto komponentë: humbjen e jetës ose humbjen e të ardhurave për shkak të rrezikut për vdekje të parakohëshme, të paaftësisë fizike, rreziku i të ardhurave të pamjaftueshme për individin pas daljes së pension, papunësisë së pavullnetshme/të padëshirueshme.

· Rreziqet ndaj pasurisë/pronës janë rreziqe që përfshijnë drejtpërdrejt një humbje të pasurisë ose të të drejtave pronësore nga faktorë dhe shkaqe të ndryshme, p.sh, zjarri, forcat e natyrës, etj.Këto humbje analizohen si humbje të drejtpërdrejta të cilat rezultojnë nga dëmtimi fizik, nga shkatërrimi ose vjedhja e pasurisë, në pronësi të një individi, subjekti, institucioni, etj.
· Rreziqet ndaj përgjegjësisë/detyrimit janë rreziqe që detyron një person të mbajë përgjegjësi ligjore kur dëmton pronën e dikujt, kur aksidenton, lëndon/gjymton një person tjetër, etj dhe që me vendim gjykate mund të konsiderohet shkaktar e të detyrohet të paguaj dëmshpërblimin përkatës.Alternativa tjetër është rreziku spekulativ, nga i cili pritet ose fitim ose humbje p.sh.; investimi në aksione.Investimi mund të rezultojë në humbje ose ndoshta të qëndrojë i pandryshueshëm, por qëllimi i kryerjes së tij ishte fitimi.Kredia është rrezik spekulativ, sepse bart rrezikun që të fitosh nëse huamarrësi shlyen borxhin për shumën kryesore dhe interesa dhe të humbësh nëse huamarrësi nuk shlyen tërësisht ose pjesërisht borxhin për shumën kryesore dhe interesat.
· Biznesi i sigurimeve përqëndrohet kryesisht tek mbulimi i rrezikut të pastër, ndërsa rreziku spekulativ përcakton përgjithësisht të gjitha bizneset, p.sh, bankat, investimet, tregtinë etj.Në botën e biznesit ka si rreziqe të thjeshtë ashtu edhe spekulativë.P.sh:një prodhues ushqimesh ka një fabrikë të madhe me makineri dhe linja të specializuara, që prodhon një gamë të gjerë produktesh ushqimore për tregun e brendshëm dhe të jashtëm.Ndryshimi ndërmjet rreziqeve të thjeshtë dhe spekulativë është të nxirret në dukje fakti që rreziqet e thjeshtë normalisht janë të sigurueshëm ndërsa rreziqet spekulativ, jo.Sigurimi normalisht nuk jepet për ato rreziqe ku rezultati mund të jetë me fitim.Në rreziqet spekulativë merret pjesë vullnetarisht duke shpresuar fitime.Nëse do të dihej se shoqëria e sigurimit do të paguante pavarësisht nga përpjekjet individuale për sukses, atëhere thuajse s'do të kishte stimul për punën.Sidoqoftë, rreziku i thjeshtë i pasojave të rreziqeve spekulativë mund të sigurohet dhe se gjithnjë e më shumë siguruesve iu kërkohet të trajtojnë rreziqet spekulativë.Kjo do të thotë se nuk mund të sigurohet rreziku i investimit të parave në një shoqëri.Ky investim mund të jetë me fitim ose jo.
· Rreziqet themelorë dhe të veçantë i përkasin si shkakut ashtu edhe efektit të rrezikut.Rreziqet themelorë janë ata të cilët rrjedhin nga shkaqe që ndodhin jashtë kontrollit të individëve dhe ku efekti i tyre ndjehet nga një masë e madhe njerëzish.Sidoqoftë, nuk do të ishte e saktë që rreziku themelor të kufizohej vetëm në rreziqet natyrore.Ndryshimet shoqërore, ndërhyrjet politike ose lufta mund të interpretohen si rreziqe themelorë.Në ndryshim nga kjo formë rreziku që ka origjinë jopersonale dhe efekt të gjerë, kemi rreziqet e veçantë.Rreziqet e veçantë janë shumë më personalë, si në shkak edhe në efekt.Rreziqet e veçantë janë të sigurueshëm, ndërsa rreziqet themelorë jo.Megjithatë, siguruesit privatë nuk sigurojnë shumë rreziqe themelore, të tilla si papunësia, për shkak se ekziston mundësia për ndodhjen e papunësisë në përmasa të mëdha.Këto rreziqe janë të siguruar në përgjithësi nga shteti, nëpërmjet programeve shtetërorë të sigurimit, për shkak se shteti ka një kontroll mbi rreziqet ekonomike përmes politikave të veçanta , të tilla si politikat monetare dhe ligjeve.Rreziqet themelorë janë kaq të pakontrollueshëm, me përmasa të mëdha dhe të përgjithshëm, sa mendohet që ata janë përgjegjësi e shtetit dhe e shoqërisë në tërësi.Faktori gjeografik shpesh është i rëndësishëm, veçanërisht për rreziqet "natyrale" si përmbytja dhe tërmeti.Në rastin e rreziqeve themelorë që janë të siguruar, kompanitë e sigurimeve ndihmojnë për të zvogëluar rrezikun e humbjes së madhe financiare, duke kufizuar mbulimin në një zonë të veçantë gjeografike dhe nga përdorimi i risigurimit, e cila është blerja e sigurimit nga kompanitë e tjera për të mbuluar humbjet e tyre të mundshme.Rreziqet natyralë përfshijnë tërmetet, përmbytjet, urinë, vullkanet dhe "fatkeqësitë" e tjera natyrore.Elementët kryesorë të një ngjarje katastrofike janë:

· Ashpërsia 
· Paparashikueshmëria 

· Pamundësinë e një komuniteti për të rekuperuar me burimet e tij të brendshme, pasojat e shkaktuara nga ngjarja.

Nga pikëpamja sociale ashpërsia e katastrofave vlerësohet nga parametra të tillë si: numri i viktimave, numri i të lënduarve, numri i personave që mbeten me aftësi të kufizuara si pasojë e katastrofës, numri i njerëzve të prekur direkt apo indirekt nga katastrofa, numri i të pastrehëve, etj.Këto lloj matjesh luajnë një rol të rëndësishëm në politikat që ndiqen për përballimin e efekteve të katastrofave, por kanë pak efekt në proçesin e modelimit të riskut të katastrofave për shkak të vështirësisë në shprehjen sasiore të riskut nëpërmjet tyre.Nga pikëpamja ekonomike ashpërsia e katastrofave shprehet nëpërmjet nivelit të dëmeve ekonomike të shkaktuara.Matja e dëmeve nga një katastrofë nuk është gjithmonë e thjeshtë.Një pjesë e mirë e tyre vlerësohet nga

kompanitë e sigurimeve nëpërmjet dëmeve të siguruara.Pra, për një katastrofë vlerësohen dëmet totale të shkaktuara dhe dëmet e siguruara.

4. Dëmi dhe llojet e tij

Dëmi është humbje në mjete, në sende a në njerëz që pëson individi, sipërmarrja apo shteti.Dëmet që mund t’iu shkaktohen njerëzve mund të jetë me natyrë të ndryshme, sa i përket të mirës materiale që mund të dëmtohet apo cënohet, sikurse është dëmtim i pronës, dëmtime fizike apo psiqike, dëm moral etj.Dëmi, si një “e keqe” për shoqërinë trajtohet nga aspekte të ndryshme, por kryesisht ka një qasje në: 

· aspektin juridik, pasi me vet faktin e shkaktimit të dëmit cënohen rregullat ligjore me të cilat mbrohen të mirat materiale dhe personale të individit në shoqëri, sipërmarrjes  dhe shtetit;

· aspektin ekonomik, pasi nga shkaktimi i dëmit cënohen vlerat pasurore dhe personale të personit, si dhe lind e drejta e palës së dëmtuar që të kërkoj zhdëmtimin si dhe detyrimi i shkaktuesit të dëmit që të bëj kompensimin e dëmit.

Dëmi në sigurime, nënkupton humbjen financiare ose jofinanciare të shkaktuar nga ndodhja e rrezikut të siguruar.Varësisht nga kriteret që merren për bazë dallohen disa lloje të dëmit.Sikurse shumica e legjislacioneve të huaja, edhe në vendin tonë si lloje të dëmit njohin: 

· dëmin pasuror (material) 

· dëmin jomaterial; 

Me dëm pasuror kuptohet dëmi i ardhur si pasojë e cënimit të një të drejte, e cila përfaqësohet nga një vlerë tregu, gjithmonë e vlerësueshme në të holla.Dëmi material është ai lloj dëmi i cili cënon të mirat materiale, të drejtat pronësore apo ndonjë interes tjetër pasuror.Dëmi material ekziston edhe kur individit i shkaktohen lëndime trupore ose cënim të shëndetit si dhe vdekje.Dëmet pasurore janë të shumëllojshme dhe përfaqësohen nga dëmtimi apo shkatërrimi i një sendi.Vlerësuar nga natyra e tyre, në sigurime dëmi pasuror mund të jetë:
· Dëm aktual që realizohet nga vetë natyra e tij aktuale dhe plotësisht i shpërblyeshëm. Ky është një dëm i sigurt, mjaft të jetë i provuar dhe si rrjedhim duhet të shpërblehet shkaktimi i tij.
· Dëmi i ardhshëm është në shumicën e rasteve i shpërblyeshëm.Përmendim rastet e aksidenteve me pasojë paaftësinë për punë, kur dëmi përfaqësohet dhe nga shpenzimet e ardhshme për mjekim, shpenzimet spitalore, të riaftësimit dhe të nevojave të tjera. 

· Dëm i sigurt është ai dëm i cili mund të çojë në lindjen e përgjegjësisë për shpërblimin e tij, vetëm nëse humbja ekonomike e pësuar është e sigurt.
· Natyrisht që kur çështja shtrohet lidhur me një dëm të mundshëm, ajo është më e ndërlikuar dhe situata nuk është dhe aq e qartë.P.sh., në rastin e një aksidenti të mundshëm, apo mundësisë së humbjes së vendit të punës etj.Është e qartë se një siguri absolute nuk mund të ekzistojë në këtë drejtim dhe as në atë të kundërt, duke bërë të pamundur që në këto raste të llogaritet me saktësi dëmi i shkaktuar.Duke marrë shkas nga natyra e dëmit, dëmi i shkaktuar nga ndërprerja e marrëdhënieve të punës, i përfaqëson të dy natyrat e dëmit.Karakteristikat e dëmit jo pasuror dallohen si rrjedhoja të kundërligjshmërisë së sjelljes në shoqëri, ndaj të tretëve.Për dallim nga dëmi material që vjen si rezultat i dëmtimit të të mirave materiale, dëmi jomaterial rezulton nga cënimi i të drejtave jomateriale, siç janë: cënimi i lirisë, privatësisë, nderit, shkaktimi i dhimbjeve fizike, psiqike apo të frikës, përkatësisht nga cënimi i të mirave personale që i garanton rendi juridik dhe legjislacioni.
· Dëmi i shkaktuar nga veprimi i forcës madhore.Fuqia madhore paraqet një ngjarje të jashtme të jashtëzakonshme, e cila zakonisht nuk mund të parashikohet dhe as që mund të evitohet apo të pengohet nga faktori njeri.Në rast të paraqitjes së ngjarjes së jashtme, të jashtëzakonshme dhe të paevitueshme nuk mund të pengohet shkaktimi i dëmit.
· Dëmi i shkaktuar me fajin e personit të dëmtuar, në raste të caktuara ndodh kur dëmi shkaktohet me fajin e vet personit të dëmtuar. Subjekti përgjegjës mund të lirohet nga përgjegjësia tërësisht ose pjesërisht.Do të lirohet tërësisht nga përgjegjësia pala që ka shkaktuar dëmin, atëherë kur vërtetohet se dëmi është shkaktuar ekskluzivisht për faj të palës së dëmtuar.Kurse, nëse faji ka qenë i pjesshëm, atëherë edhe lirimi nga përgjegjësia do të jetë i pjesshëm. 

· Dëmi i shkaktuar me fajin e personit të tretë shkaktohet nga përdorimi i sendeve të rrezikshme dhe veprimtarisë së rrezikshme, por që shkaktar në këtë rast nuk është pronari apo poseduesi i tyre, por personi i tretë, me fajin e të cilit ka ardhur deri te shkaktimi i dëmit.Pronari i sendit dhe ushtruesi i veprimtarisë së rrezikshme këtu nuk konsiderohet se është as dëmtues e as palë e dëmtuar. 
Disa situata nga të cilat për personin apo subjetin e caktuar lind përgjegjësia për shpërblimin e dëmit, janë: 

· përgjegjësia në rastet e fatkeqësisë të shkaktuar nga mjeti motorik në lëvizje; 

· përgjegjësia e prodhuesit të sendit me të meta; 

· përgjegjësia për shkak të akteve terroriste, demostratave dhe manifestimeve publike; 

· përgjegjësia për shkak të veprave të korrupsionit; 

· përgjegjësia për dëmin nga veprat penale të dhunshme; 

· përgjegjësia për dëmin e shkaktuar nga organizatat ndërkombëtare të luftës apo organizatat e tjera; 

· përgjegjësia e organizatorit të manifestimeve festive; 

· përgjegjësia për shkak të mosdhënies të ndihmës së parë të domosdoshme;

· përgjegjësia në lidhje me detyrimin për lidhje të kontratës; 

· përgjegjësia në lidhje me kryerjen e punëve me interes publik; 

· përgjegjësia për dëmin e shkaktuar nga marrëdhënia e punës; 

· përgjegjësia për dëmin e shkaktuar nga organet shtetërore apo nëpunësit shtetëror; 

· përgjegjësia për dëmin e shkaktuar nga institucionet mjekësore dhe punonjësit mjekësor; 

· përgjegjësia për dëmin e shkaktuar për shkak të ndotjes së ambientit jetësor; 

· përgjegjësia për dëmin e shkaktuar nga shpifja dhe 

· përgjegjësia për dëmin e shkaktuar nga kafshët. 

Përveç rasteve të lartë përmendura, disa situata tjera janë të parapara edhe nëpër dispozitat e ligjeve të tjera.

5.  Dëmshpërblimi, parimet dhe politikat e kompensimit
Me shpërblim nënkuptohet kompensimi në të holla i vlerës së dëmit të shkaktuar.Kur realizohet shpërblimi i dëmit në të holla, mund të themi se krijohet gjendja e cila ekonomikisht i përgjigjet tërësisht gjendjes para shkaktimit të dëmit.Dëmshpërblim nënkupton shumën e paguar për një humbje financiare ose jofinanciare, sipas një kontrate sigurimi, me ndodhjen e ngjarjes së siguruar.Referuar llojeve të dëmeve ju përgjigjen edhe llojet e dëmshpërblimeve.Dallohen:

· Shpërblimi i dëmit material  që është më i shpeshtë në praktikë dhe dominon në raport me shpërblimin e dëmit jomaterial.Nga rastet e shpërblimit të dëmit material do të veçohen  shpërblimi i dëmit për shkak të: dëmtimit të pasurisë, dëmtimeve trupore, të shkaktimit të vdekjes.Shpërblimi i dëmit material për shkak të dëmtimit të pasurisë përfshin vlerën apo interesin pasuror që e ka humbur i dëmtuari.Në të shumtën e rasteve, ky shpërblim i dëmit mund të bëhet me kthim në natyrë dhe atëherë zëvendësimi i këtyre mund të bëhet me sende të tjera ose sende ekuivalente.Në rastet kur një gjë e tillë është e pamundur ose të dëmtuarit nuk i përgjigjet ajo formë e shpërblimit të dëmit, atëherë ky shpërblim bëhet në të holla.Shpërblimi këtu përfshin edhe fitimin e munguar edhe dëmin e vërtetë.Shpërblimi i dëmit material për shkak të dëmtimeve trupore ndodh atëherë kur personit të caktuar i shkaktohen lëndime trupore apo dëmtim të shëndetit.Kur shkaktohet dëmtim trupor, shpërblimi i dëmit përfshin shpenzimet e shërimit dhe shpenzimet e tjera.Pra, mund të përfshihen dëmi i vërtetë dhe fitimi i humbur për shkak të paaftësisë për punë të të dëmtuarit, gjatë kohës së shërimit.Kjo do të thotë që, lëndimi trupor të cilin e ka shkaktuar personi të rezultojë në dëm dhe të paraqitet nevoja që ky dëmtim trupor të shërohet.Shpenzimet e shërimit dhe shpenzimet e tjera të nevojshme lidhur me të, përnbëjnë shpërblimin e dëmit të vërtetë.Nëse paaftësia është e pjesëshme apo e plotë, atëherë edhe shpërblimi i dëmit është i ndryshëm.Nëse dëmtimi shkakton paaftësi të plotë, atëherë shpërblimi i dëmit përfshin rentën në të holla si shpërblim për dëmin që ia ka shkaktuar.Shpërblimi i dëmit material për shkak të shkaktimit të vdekjes së njeriut është rast i veçantë i shpërblimit të dëmit material.Kur personi me veprimet e veta do të shkaktojë vdekjen e ndonjë personi tjetër, atëher lind fakti juridik për të krijuar mundësinë e shpërblimit të këtij dëmi.Kjo ndodh edhe kur shkaktohet vdekja e ndonjë personi, sepse kjo pasojë si e tillë u shkakton dëme edhe të tjerëve.Shpërblimi i dëmit për shkaktim të vdekjes, përfshinë shpenzimet rreth varrimit, shpenzimet për blerje të vendit për varrim, shpenzimet rreth mirëmbajtjes së varrit,
· Shpërblimi i dëmit jomaterial shpeshherë përfshin përveç dëmit material edhe dëmin jomaterial apo moral.Numri më i madh i sistemeve juridike parashohin që shpërblimi i dëmit jomaterial që ka pësuar njeriu nga dëmi i shkaktuar gjithmonë duhet gjykuar me para.Dëmi jomaterial zakonisht shkaktohet kur cënohen të drejtat e personalitetit, siç janë: jeta e njeriut, liria e lëvizjes dhe fjalës, integriteti trupor, nderi dhe reputacioni dhe të gjitha të mirat tjera jopasurore që lidhen me personalitetin e njeriut dhe që garantohen nga rendi juridik i çdo vendi.Kështu, edhe legjislacioni shqiptar në ndryshimet dhe plotësimet e mëvonshme ka paraparë shpërblimin e dëmit ndaj personave fizik, përveç kur i cënohen të drejtat e karakterit pronësor, edhe me rastin e cënimit të vlerave personale.Në kuadër të vlerave personale të personit fizik, për të cilat ligji në fjalë garanton të drejtën e shpërblimit të dëmit material dhe jomaterial, në rast cënimi të tyre, përfshihen e drejta për jetë, shëndeti trupor dhe psiqik, nderi, reputacioni, dinjiteti, emri personal, privatësia e jetës personale dhe familjare, liria, krijimtaria intelektuale dhe të drejtat tjera personale.Në biznesin e sigurimeve, një shoqëri sigurimi ka detyrimin ligjor, moral, etik, financiar, etj, që t’i përgjigjet të gjitha kërkesave të kontratës ndërmjet siguruesit dhe të siguruarit.Parimi themelor në sigurime që mishëron të gjitha kërkesat është parimi i dëmshpërblimit “Asgjë përveç dëmit të pësuar”.Kjo do të thotë se pavarësisht faktit se pasuria është e siguruar plotësisht, si dhe pavarësisht faktit se nga ngjarja e sigurimit pasuria e siguruar është shkatërruar tërësisht, shuma që do të paguajë siguruesi në favor të të siguruarit nuk mund të jetë më e madhe, se vlera e pasurisë së siguruar.Ky përcaktim vlen për të gjitha llojet e kontratave të sigurimit të pasurisë, dhe ka karakter urdhërues, domethënë, duhet të zbatohet nga palët, kur ato hartojnë kontratën e sigurimit të pasurisë dhe bëjnë përcaktimin e vlerës së shumës së sigurimit që duhet të paguajë siguruesi.Objekti i sigurimeve është që të rikthejë të siguruarin pas pësimit të një humbjeje, në të njëjtën gjendje financiare që ai kishte përpara humbjes.Ka mjaft raste në të cilat nuk është praktikisht e mundur, të rikthesh të siguruarin ekzaktësisht në të njëjtin pozicion, por siguruesit përpiqen ta përafrojnë sa më shumë në këtë pozicion.Kjo do të thotë se i siguruari në marrëdhënie me siguruesin, nuk duhet të kërkojë/pretendojë që të përfitojë më shumë nga sa i ka ndodhur humbja e matshme në njësi monetare, minus pjesën që ka marrë përsipër të mbulojë vetë si pësues i dëmit dhe që e pohon në kontratën e sigurimit.Shumica e kontratave të sigurimit të pronës dhe të përgjegjësive janë kontrata që bazohen tek parimi i dëmshpërblimit.Kërkesë-dëmshpërblimi ka për qëllim që ta ndihmojë të dëmtuarin të kryejë një vlerësim të përafërt të “vlerës” aktuale të sendeve të dëmtuar.P.sh. duhet pranuar se ‘vlera’ e një qilimi të djegur të blerë para një viti, është më e madhe se ajo e një qilimi të blerë para nëntë vjetësh, pasi ne rastin e dytë ai është më i konsumuar.Sot, në pjesën më të madhe të policave të sigurimit të shtëpive dhe paisjeve, nëse shuma e siguruar është llogaritur duke marrë për bazë vlerën “si të reja” të orendive, edhe shlyerja e dëmit duhet të bëhet në të njëjtën mënyrë; pra pa zbritje të vlerës së konsumuar.Ky është një avancim i konceptit të dëmshpërblimit dhe sa kohë që shuma e siguruar do të llogaritet mbi bazë zëvendësimi, kjo do të konsiderohet një kompensim korrekt.Nëse kemi të bëjmë me mallin e një tregtari, atëherë do të merret për bazë çmimi i faturës.Në praktikë është mjaft e vështirë që të llogaritësh një humbje në mënyrë shkencore kur është fjala për objekte të dëmtuara dhe siguruesit përpiqen që të paguajnë një shumë të arsyeshme për dëmin e shkaktuar.Objekt i sigurimit të detyrueshëm është të dëmshpërblejë të siguruarin në përputhje me detyrimin ligjor që ka ai për të paguar kompensimin të tjerëve.Baza e dëmshpërblimit është kompensimi i dhënë nga gjykata plus shpenzimet e tjerë ligjorë.
6. Primi, kuptimi dhe trajtimi praktik i tij

Primi është “çmimi” i një produkti jo material.Primi përbëhet nga disa elementë.Fillimisht dallojmë primi i pastër/primi i riskut i cili është pika e nisjes në teknikat e llogaritjes së primit. Aktuarët të cilët janë matematicienë të kualifikuar dhe të autorizuar nga Autoriteti Mbikëqyrës i Sigurimeve janë përgjegjës për llogaritjen e të gjitha primeve.Primi i pastër duhet detyrimisht të mbulojë dëmet e një komuniteti të siguruarish.Matematikisht, primi i pastër është baraz me shumën e dëmeve që pëson si rregull komuniteti i të siguruarve.Për këtë shkak, si e ardhur, primi i pastër nuk u siguron dot siguruesve mbijetesën.Për këtë arsye, siguruesit i shtojnë primit të pastër elemente të tjerë për ta bërë të qëndrueshëm mekanizmin e sigurimeve.Çdo element i shtuar në primin e pastër i korespondon një faze të ndërmjetme, e cila i korrespondon një lloji të veçantë primi.Primi i llogaritur në fund është lloji i fundit i primit, ose ndryshe është primi që i faturohet klientit.Primi i sigurimeve përbëhet nga primi funksional dhe nga shtesat.Në sigurime, në strukturën e primit të pastër të riskut dhe në madhësinë e tij ndikojnë dy probabilitete: probabiliteti i ndodhjes së rastit të rrezikshëm dhe probabiliteti i intensitetit të dëmeve në rastin e ndodhjes së ngjarjeve.Primi në sigurime shpreh një shumë parash, të cilën i siguruari ia paguan siguruesit, në bazë të marrëveshjes/kontratës së lidhur mbi sigurimin.Ekziston një rregull që primin e sigurimit i siguruari duhet ta paguajë në momentin fillestar, meqënëse është e nevojshme të formohen rezerva mjetesh, nga të cilat më vonë do të paguhen dëmet eventuale/kompensimet e dëmeve.Në saj të një bashkëpunimi afatgjatë mes siguruesit dhe të siguruarit, siguruesi mund të pajtohet që i siguruari ta bëjë pagesën e premisë në këste apo edhe në fund të periudhës.Primet i kategorizojmë në dy grupe: primet vullnetare dhe primet detyruese.Tek primet vullnetare i siguruari, përkatësisht kontraktuesit e sigurimit mund të bien dakort që siguruesi t’i ofrohet mundësia e pagesës së primit në një afat të caktuar kohor.Mirëpo, nëse tejkalohet ky afat, siguruesi nuk mban më përgjegjësinë për zhdëmtimin/kompesimin e të siguruarit.Për këtë arsye quhet prim vullnetar.Kur bëhet fjalë për sigurime të detyrueshme që realizohen në bazë të dispozitave ligjore, veprimi i sigurimit nuk ndërpritet, edhe në rastet kur i siguruari nuk e ka paguar primin në afatin e përcaktuar, pasi primi mund të paguhet edhe nëpërmjet rrugëve ligjore.Teoria dhe praktika e sigurimeve njeh dy lloje të primeve: primi neto dhe primi bruto.Primi neto njihet edhe si primi i pastër, teorik, natyror, përkatësisht primi funksional. Kurse, primi bruto quhet edhe prim i përgjithshëm, tarifor ose prim komercial.Primi neto është vlera e rrezikut dhe ajo shërben për mbulimin e shpenzimeve për ripërtëritjen e pasurisë së shkatërruar nga veprimi i forcave natyrore dhe nga rastet e fatkeqësive, e cila përbën pagesën e shumave të siguruara.Primi neto duhet të mbulojë në tërësi dhe saktësisht të gjitha pagesat nga fondi për sigurime.Raporti mes madhësisë së primit neto dhe madhësisë së rrezikut është funksional.Pjesa e primit bruto të sigurimit që shërben për mbulimin e shpenzimeve të punës së siguruesit quhet shtesë e riskut teknik. 
Në fazën fillestare pika e nisjes është pikërisht llogaritja e primit të pastër.Primi i pastër është ai prim që llogaritin aktuarët duke u nisur nga statistikat dhe probabiliteti i ndodhjes së ngjarjeve që prodhojnë dëm financiar.Aktuarët mbështeten në të dhënat statistikore historike, si rregull 50–100 vjeçare.Natyrisht që sa më e madhe periudha e studiuar, aq më të qëndrueshme janë të dhënat dhe aq më të sakta probabilitetet. 
Përsa i përket llogaritjes së primit: 

Primi Neto = primi i pastër + shtesat për risqe
Ku, shtesat për risqe të paparashikueshme janë shtesa për shkak të devijimit të shifrave nga prirjet, nga tendencat, për shmangiet nga rregulli i përgjithshëm.Këtu përfshihen shtesat për të mbuluar risqet që shkakton mungesa e saktësisë në llogaritje, apo mungesa e saktësisë në vleresime.Korrigjimet vijnë edhe për shkak të korrigjimeve të ponderimeve dhe vlerësimeve të papërshtatshme.Elementët kryesorë të këtyre shtesave përfshijnë: 

· Marzhi i sigurisë.Kjo ndodh kur siguruesit llogarisin gjithnjë një marzh sigurie për shkak të ngjarjeve të rastit, të tejkalimit të parashikimeve p.sh.; vjedhjet në një vit që mund të tejkalojnë mesataret e parashikuara. 

· Risqe të gabimeve quhen edhe kur p.sh., një sëmundje e panjohur deri sot shumëfishon numrin e konsultimeve tek mjeku (rasti i një epidemie).

· Shtesa për akumulim të risqeve.Një numër i madh të siguruarish pësojnë të njëjtin dëm, gjë e cila përbën një dëm të ngjashëm.Akumulimi i dëmeve mund të jetë i rëndë në këndvështrimin financiar për siguruesin.Ai duhet të përgatitet për t’i bërë ballë kësaj situate. Për shembull: rënia e fortë e breshërit dëmton një numër të madh të xhamave të veturave.Një sigurues që ka një numër të madh kontratash (polica) sigurimi në rajonin ku ra breshëri do të dëmtohet rëndë.Për të qenë i përgatitur, ai bën një shtojcë në prim. 

· Shtesa për risqe të katastrofave.Shpesh parashikohet mbrojtja prej katastrofave, por ato ndodhin gjithësesi, pavarësisht shkakut, apo provokimit prej një ngjarje natyrore apo një aksidenti të një firme.Katastrofat shkaktojnë dëme mbi rregullin e përgjithshëm në rajonin ku ndodhin, ndaj për këtë siguruesit marrin masat paraprake duke shtuar një element specifik mbi riskun e pastër.Psh, një shpërthim në një uzinë të madhe kimike shkatërron gjithë instalimet dhe dëmton edhe pallatet.Elementët toksikë ndotin ambjentin dhe produktet, ndërsa gazi dëmton gjallesat.



Në fazën e dytë kemi llogaritjen e primit bruto. Konkretisht:
Primi bruto = primi neto + shpenzimet e karakterit administrativ + fitimi i siguruesit – interesat

Elementët e primit bruto përfshijnë përveç primit neto, shpenzimet e karakterit administrativ, fitimin dhe interesat.Siguruesit detyrimisht kanë shpenzime të karakterit administrativ.Ato përbëhen kryesisht nga:
· shpenzime të “blerjes” së klientit;

· shpenzime të publicitetit;

· të administrimit qera, paga, bashkëpuntorë, komisionerë, etj;

· shpenzime të arkëtimit dhe faturimit; 

Shpenzimet e administrimit paguhen nga klientët.Në çdo policë ka një pjesëz të tyre.Sa më të ulta të jenë kostot e administrimit, aq më e vogël është ngarkesa.Zakonisht shpenzimet e administrimit zënë rreth 10-16%.Siguruesit kanë edhe normat e tyre të fitimit.Llogaritja e normave të fitimit në sigurime kryhet duke u bazuar sipas fitimit të kapitalit të investuar në sigurime.Siguruesit mund ta reduktojnë primin në nivelin e interesave të tregut që akumulohen nga momenti i arkëtimit të primeve.Duke qenë se aktiviteti i sigurimeve është aktivitet fitimprures dhe siguruesit funksionojnë mbi baza tregtare, ata shtojnë një marzh përfitimi mbi shpenzimet administrative.

Faza e tretë i referohet primit kontraktual, i cili në llogaritjen e tij është:
Primi kontraktual = primi bruto +/- karakteristikat specifike të klientit

Përcaktimi i elementëve specifikë të klientëve i referohet korrigjimit të primit bruto në sigurime. Ndër elementet specifikë të klientit përmendim:

· klientë që paguajnë me këste vjetore ose tremujore;

· klientë të cilët përfitojnë zbritje ose jo;

· kredibiliteti i klientit etj

Sipas situatës, primi bruto mund të korrigjohet me elementë shtesë ose në rritje, të cilët diktohen nga karakteristikat e klientëve, ose në ulje me elementë që përbëjnë gjithashtu karakteristika të klienteve, por këtë rradhë favorizuese për klientin.Kryesisht klientët paguajnë primet në avancë për një vit, kurse disa prej tyre preferojnë ta paguajnë atë me këste tremujore.Këto modalitete ju diktojnë siguruesve shpenzime shtesë administrative dhe humbasin interesin e kësteve të papaguara.Si parapërgatitje për këtë, siguruesit parashikojnë shtesë në prim.Por, siguruesit shpesh parashikojnë shtesë në prim edhe për risqe të veçanta të klientit, si për shembull problemet e paparashikuara shëndetësore, sëmundjet profesionale etj.Sipas situatave, si dhe për të korrigjuar dhe përmirësuar raportet me klientët, siguruesit shpesh aplikojnë dhe zbritje për shkaqe të ndryshme si:

· zbritje të sigurimit të objekteve me natyrë të njëjtë por që përsëriten, të njëtat kontrata, formularët dokumentat tip-e etj;
· zbritje për shkak të policave që kombinohen me njëra tjetrën, si për shembull: sigurimi i jetës së shoferit me sigurimin kasko të mjetit;
· zbritje për shkak të sigurimit në grup, si: sigurimi i jetës së punonjësve të një fabrike, ose të një uzine, të një ndërmarrjeje.
Pas këtyre korigjimeve përfitohet primi i kontratës, që figuron mbi policën e sigurimeve.

Faza e fundit i referohet primit të faturuar.
Primi i faturuar = primin kontraktual – bonus + malus
Ky ështe primi që i faturohet dhe që paguan me të vërtetë klienti, ose duke zbritur bonus (një vit pa dëme) për ata që ka qenë e parashikuar, ose duke shtuar “malus”, penalitete për ata që pësojnë shumë dëme.Sistemi bonus i kompenson siguruesit, pasi bëhet fjalë për një lidhje interesi midis të siguruarve dhe klientëve të “rregullt”, që nuk pësojnë dëme.Ky sistem favorizon klientët. Sistemi malus penalizon ata që pësojnë, ata që kanë ngjarje dhe ata që shkaktojnë dëme.Sistemi bonus malus është mjaft i zakonshëm në sigurimin e përgjegjësisë civile, sigurimin e detyruar të mjeteve motorike, etj.Marrim një shembull dhe e trajtojmë:

Në qytetin e Tiranës ka 80.000 banesa të njëjta, të cilat duhet të jenë të siguruara, supozojmë në mënyrë të detyruarë nga të gjitha risqet që kërcënojnë banesat.Probabiliteti që banesat të dëmtohen (5 shkaqe të zjarrit + 9 ngjarje natyrore), e llogaritur kjo për 100 vitet e fundit luhatet midis 0.08 dhe 0.12%, pra mesatarisht 0.1%.Vlera mesatare e dëmit të ndodhur në një banesë të dëmtuar = 60.000 euro, gabimi mundshëm 5%.Shtesat për risqe të paparashikuara ngs katastrofat shtesë = 4%.Të gjitha banesat do t’i marrë përsipër t’i sigurojë një sigurues i vetëm Sigma, e cila ka: nivelin e shpenzimeve administrative= 2% të nivelit të dëmeve që paguan, si dhe fitimin 20% të shpenzimeve administrative. Shtesa për pagesa tremujore=6 % dhe zbritje për kontrata të njejta=  %.Të llogaritet primi që duhet të paguajë çdo familje që posedon një banesë?

· Llogarisim fillimisht Primin e pastër:
· Llogarisim numrin e banesave që mund të dëmtohen në kushte normale, sipas shkallës 100 vjeçare të probabilitetit të riskut = 80.000 x 0.1% = 80 banesa;
· Llogarisim dëmin për banesat që dëmtohen = 80 banesa x 60.000 euro = 4.800.000 euro;
· Primi pastër = 4.800.000 euro/80 000 banesa = 60 euro/një banesë;
· Llogarisim Primin neto:

· Primi neto = primi pastër +/- shtesat për gabime + shtesat e tjera

Primi neto = 60 euro/banesa + (60 euro x  5%) + (60 euro x 4%) = 65.4 euro/banesë;
· Llogarisim Primin bruto;
· Primi bruto = primi neto + shpenzime të karakterit administrativ + fitimi siguruesit – interesi 65.4 euro + (65.4 x 12%) = 65.4 + 7.84 = 73.24 euro;
· Primi bruto = 73.24 euro + (20% x 7.84) = 73.24 + 1.56 = 74.80 euro, 

· Llogaritja e Primit kontraktual;
· Primi kontraktual = primi bruto + shtesat – zbritjet;
· Primi kontraktual= 74.8 euro/banese+ (74.8x6%) – (74.8x5%)=74.8+0.74 = 75.18 euro
Nqs do të kishte bonus do të aplikohej zbritja për mungesë të dëmeve.Për klientet që ka dëme do të kishte shtesë për malus.Primi 75.18 euro është çmimi që duhet të paguajë një familje për të siguruar apartamentin e vet nga të gjitha rreziqet.

7.  Tregu i sigurimeve
Në tregun e sigurimeve përfshihen shoqëritë private dhe shtetërore të cilat realizojnë procesin e sigurimit të individëve apo bizneseve.Për të përfituar nga ky shërbim individët dhe bizneset paguajnë prime sigurimi, të cilat nevojiten për t’u mbrojtur nga një ngjarje specifike.Në rast të ndodhjes së ngjarjes, ata përfitojnë një shumë të përcaktuar që në fillim nga kontrata e lidhur me shoqërinë e sigurimit.Ekzistenca e një tregu të shëndoshë sigurimesh është pjesë përbërëse thelbësore e çdo ekonomie të suksesshme.Tregu i sigurimeve ofron një mbulim më të gjerë sigurimi të drejtpërdrejtë për firmat, duke përmirësuar besueshmërinë e tyre financiare, nxit frymën sipërmarrëse, inkurajon investimet, inovacionet, dinamizmin e tregjeve dhe konkurrencës, ofron mbrojtje sociale së bashku me shtetin, liron nga presioni financat e sektorit publik, rrit ndërmjetësimin financiar, krijon likuiditet, mobilizon kursimet.Tregu i sigurimeve paraqet specifika të veçanta për arsye të riskut që e shoqëron këtë shërbim dhe menaxhimi i këtij rrisku, kërkon bashkëpunim mes kompanive të sigurimit të cilat njohin probabilitetin e ndodhjes së ngjarjeve dhe duhet të ndihmojnë konsumatorët duke ju përgjigjur në kohë, në cilësi dhe sasinë e përcaktuar të përfitimit, pavarësisht se policën e cilës kompani sigurimi mban konsumatori-klienti.Agjencitë rregullatore të tregut të sigurimeve dhe tregut të kapitaleve janë të interesuara mbi gjendjen financiare të siguruesve dhe risiguruesve, primet e vendosura për mbulimin e risqeve dhe efektet e tyre në tregjet financiare.Në vende me sistem financiar të zhvilluar, rregullatorët e tregut të sigurimeve dhe tregjeve të kapitalit janë zakonisht entitete më vete.Por ka dhe mjaft vende që kanë një mbikqyrës dhe rregullator unik për tregun e sigurimeve dhe tregun e kapitalit.Shqipëria është një nga këto vende, kur rolin e rregullatorit për këto tregje e ka një institucion i vetëm, AMF.Objektivat kryesore të rregullimit ligjor të sigurimeve janë:

· Rregullimi ligjor i tarifave;

· Mbikëqyrja e aftësisë paguese;

· Mbrojtja e konsumatorit.

Produktet e sigurimit janë të formave të ndryshme.Siguruesit privatë ofrojnë pjesën më të madhe të mbulimit me sigurim të pronës dhe përgjegjësive për individët, familjet dhe bizneset.E gjithë veprimtaria siguruese ka natyrë trikëndore, që do të thotë: në kulmin e sipërm të këtij trikëndëshi ndodhet rreziku.Ky mund të ishte rreziku i zjarrit, rreziku i vjedhjes, rreziku motorrik, rreziku i përgjegjësisë, rreziku i vdekjes, etj.I siguruari është personi ose subjekti, që ka sigurimin në fuqi dhe siguruesi është shoqëria e sigurimit, e cila ka kontraktuar me të siguruarin, për të kryer mbulimin e një forme të caktuar.Duke e vështruar këtë trikëndësh nga pikëpamja e të siguruarit, mund të thuhet se:

· i siguruari e njeh natyrën e rrezikut;

· i siguruari duhet t’i përshkruajë rrezikun siguruesit;

· propozuesi do të kërkojë mbrojtje të pranueshme;

· faktor i rëndësishëm përcaktues në zgjedhjen e siguruesit do të jetë çmimi.
Nga pikëpamja e siguruesve:

· rreziku do t’u bëhet i njohur nga i siguruari,

· në shumicën e rasteve, siguruesi nuk do të mbështetet vetëm në këtë burim informacioni, por do të kërkojë vetë të dhëna të tjera;

· siguruesi do të vendosë për nivelin e mbulimit që mund t’i ofrojë propozuesit;

· siguruesit i duhet të përcaktojë cmimin, që do të kërkojë për mbulimin që ofron.Ky çmim, sic do ta shohim më vonë, duhet të pasqyrojë shumë faktorë.

Ky trekëndësh nuk e përshkruan të gjithë procesin.Ka edhe ndërmjetës që veprojnë për siguruesin dhe të siguruarin.Këta ndërmjetës, që janë agjentët dhe brokerat shpesh janë brokerë sigurimi, të cilët ndihmojnë siguruesin ose të siguruarin në faza të ndryshme të operacioneve siguruese.Për shumë shoqëri të mëdha industriale përdorimi i brokerëve është thelbësor dhe roli që ata luajnë ka rëndësi vendimtare.Në kulmin e siguruesit në trekëndësh, kemi edhe veprimtarinë e risiguruesve, rolin e të cilëve do ta shohim më vonë.Në thelb, risiguruesi i ofron mbrojtje siguruesit, sikurse siguruesi i ofron mbrojtje të siguruarit.Faktorët që ndikojnë në tregun e sigurimeve janë të ndryshëm përmbledhen në faktorin demografik, ekonomik, politik dhe të jashtëm.Baza ligjore për ushtrimin e veprimtarisë në fushën e sigurimeve ka përcaktuar dy lloje sigurimi: sigurimi i jo-jetës dhe sigurim jete.

· Sigurimet e Jo-Jetës përfshijnë: 

· Sigurimet e detyrueshme, të cilat kanë karakter urdhërues dhe rregullohen me dispozita ligjore të veçanta (TPL, Karton Jeshil dhe Sigurim Kufitar). 

· Sigurimet vullnetare të pasurisë dhe personit, ku kushtet midis palëve përcaktohen me vullnetarisht në kontratë (Aksidente, Kasko, Pasuri, Pergjegjesi, Garancite, Mall          transport, etj) 

· Sigurimet e Jetës përfshijnë: 

· Jetë – vdekje ;
· Jetë debitori; 

· Jetë në grup dhe jetë të kombinuar.

· Jetë me kursim etj.

Të gjitha këto produkte do të trajtohen në mënyrë të hollësishme në temat që vijojnë.Veprimtaria e sigurimit në vendin tonë ushtrohet në përputhje me klasifikimin në bazë të ligjit Nr.9267, datë 29.7.2004 i ndryshuar.Në përputhje me rreziqet, klasat e sigurimeve janë: 

· Sigurimi i aksidenteve mbulon: 

· pagesën e menjëherëshme në mjete monetare të shumës totale, të rënë dakord për kompensimin e dëmit; 

· pagesën me këste në mjete monetare të shumës totale, të rënë dakord për kompensimin e dëmit; 

· pagesën ndaj plagosjeve, çrregullimeve shëndetësore ose vdekjes së pasagjerëve. 

· Sigurimi i sëmundjeve mbulon: 

· të ardhura fikse financiare nga paaftësia shëndetësore; 

· rimbursimin e shpenzimeve të trajtimit spitalor; 

· Sigurimi i mjeteve tokësore (të ndryshme nga ato që lëvizin mbi shina) mbulon dëmtimet ose humbjet nga: 

· mjetet tokësore motorike; 

· mjetet tokësore jomotorike. 

· Sigurimi i mjeteve lëvizëse mbi shina mbulon dëmtimet ose humbjet nga mjetet lëvizëse mbi shina. 

· Sigurimi i avionëve mbulon dëmtimet ose humbjet e pësuara nga mjetet ajrore. 

· Sigurimi i anijeve mbulon dëmtimet ose humbjet e pësuara nga anijet: 

· lumore dhe të kanaleve; 

· e liqeneve; 

· detare. 

· Sigurimi i mallrave në transport (mallra, bagazhe dhe të gjitha llojet e tjera të sendeve) mbulon të gjitha dëmtimet ose humbjet e mallrave gjatë transportit ose bagazhet, pavarësisht nga mënyra e transportit. 

· Sigurimi nga zjarri dhe forcat e natyrës mbulon dëmtimin ose humbjen e sendeve (të ndryshme nga ato të përfshira në pikat 3, 4, 5, 6 dhe 7), të shkaktuara nga: 

· zjarret; 

· shpërthimet; 

· stuhitë; 

· forcat e natyrës; 

· energjia nukleare; 

· shkarja e tokës. 

· Sigurimi i dëmtimeve të tjera të pasurisë mbulon të gjitha dëmtimet ose humbjet në pasuri kur dëmi është shkaktuar nga breshëri ose nga ngrica dhe çdo ngjarje e tillë, si vjedhja, të ndryshme nga ato të përmendura në pikën 8. 

· Sigurimi i përgjegjësive civile nga përdorimi i automjeteve mbulon të gjitha përgjegjësitë që lindin nga përdorimi i automjeteve mbi tokë.

· Sigurimi i përgjegjësive civile nga përdorimi i avionëve mbulon të gjitha përgjegjësitë që lindin nga përdorimi i avionëve. 

· Sigurimi i përgjegjësive civile për anijet mbulon të gjitha përgjegjësitë që lindin nga përdorimi i anijeve ose barkave që lundrojnë në det, liqene, lumenj dhe kanale lundrimi përfshirë përgjegjësitë e transportuesit. 

· Sigurimi i përgjegjësive civile të përgjithshme mbulon të gjitha përgjegjësitë, përveç atyre të përmendura në pikat 10, 11 dhe 12. 

· Sigurimi i kreditit mbulon: 

· rrezikun e mospagesës për shkak të paaftësisë paguese ose rrethanave të tjera; 

· kreditë e eksportit dhe rreziqe të tjera që shoqërohen me eksportin, tregtinë dhe investimet brenda dhe jashtë vendit; 

· kreditë e shlyera me këste, hipotekore dhe huatë Lombard, bujqësore; dhe të tjera. 

· Sigurimi i garancive mbulon: 

· garancitë e drejtpërdrejta; 

· garancitë e tërthorta. 

· Sigurimi i humbjeve të ndryshme financiare mbulon humbjet financiare të shkaktuara si pasojë e: 

· rrezikut në punësim; 

· pamjaftueshmërisë së të ardhurave; 

· motit të keq; 

· humbjes së të ardhurave; 

· shpenzimeve të përgjithshme të paparashikuara; 

· shpenzimeve tregtare të paparashikuara; 

· humbjes së vlerës në treg; 

· humbjes nga qiratë ose të ardhurat; 

· humbjes indirekte nga tregtimi, të ndryshme nga ato të përmendura më sipër; 

· humbjeve financiare; 

· llojeve të tjera të humbjeve financiare. 

· Sigurimi i mbrojtjes ligjore mbulon: 

· shpenzimet për shërbimet ligjore dhe ato gjyqësore. 

· Sigurimi i asistencës mbulon: 

· ndihmën për personat që kanë vështirësi gjatë udhëtimeve ose në raste të tjera të largësisë nga shtëpia ose vendbanimi i përhershëm. 

· Sigurim jet -vdekje mbulon: 

· sigurimin për mbijetesë deri në një moshë të caktuar, sigurimin për vdekjen ose për vdekje të parakohshme, sigurimin e jetës me kthim të primeve. 

· Sigurim martese-lindje mbulon: 

· shpenzimet që shoqërojnë martesën ose lindjen e fëmijëve. 

· Sigurim jete i lidhur me fonde të investimeve mbulon: 

· sigurimin e jetës, të lidhur me aksione në fondet e investimeve, ku i siguruari merr përsipër rrezikun e investimit në lidhje me vlerën e aksioneve ose letrave të tjera me vlerë. 

· Sigurimi i administrimit të fondeve kolektive mbulon: shpërdarjes së aktiveve në raport me fondet e akumuluara midis personave që kanë arritur një moshë të caktuar  ose midis përfituesve të sigurimit, në rast vdekjeje të personave të siguruar. 
· Sigurimi i fondeve për pagesa, i cili mbulon sigurimin e jetës së bazuar në llogaritjet aktuariale, sipas së cilës, në këmbim të një pagese të vetme ose periodike, të rënë dakord paraprakisht, i siguruari dëmshpërblehet për periudhën e caktuar dhe shumën përkatëse.
Tërësia e kanaleve, e institucioneve dhe e instrumenteve financiare me anën e të cilëve realizohet transferimi i fondeve nga njësitë suficitare tek njësitë deficitare bashkë me normat që rregullojnë këtë veprimtari formojnë ndërmjetësimin financiar.Shoqëritë e sigurimit janë ndërmjetësit kryesor financiar pas bankave, ato luajnë rolin e ndërmjetësit financiar sepse ato marrin fondet e zotëruesve të parasë, krijojnë një detyrim mbi veten dhe i japin hua fondet tek huamarrësit.Megjithatë duhet bërë një dallim midis llojeve të shoqërive të sigurimit.Rolin e ndërmjetësve financiarë e luajnë më shumë shoqëritë e sigurimit të jetës, pasi shoqëritë e sigurimit të segmentit të jo jetës janë shërbime eskluzive që blihen prej individëve.Çmimi i sigurimit lidhet me koston e produktit financiar, ashtu si dhe kosto e cdo shërbimi lidhet me koston e bërjes së këtij shërbimi.Ndërsa tipari që i bën shoqëritë e sigurimit të jetës të luajnë rolin e ndërmjetësit financiar është se ato ofrojnë dy elementë:sigurimin dhe një plan kursimesh.Shoqëritë e sigurimit të jetës disponojnë fonde për një kohë më të gjatë sepse kontrata e tyre janë afatgjata dhe parashikimi i pagesës së dëmshpërblimit është më i saktë. 
8. Sigurimet shoqërore

“Mbrojtja shoqërore është përgjigja ndaj nevojës për siguri në kuptimin më të gjërë të kësaj fjale, përmes një procesi të solidaritetit social dhe jo thjesht një sistemi instrumentesh që garantojnë ketë siguri”.Me sigurim shoqëror do të kuptojmë mbulimin me sigurime të të gjithë shtetasve ekonomikisht aktiv në sektorin shtetëror apo në atë privat si edhe sigurimin e shtetasve jo ekonomikisht aktivë.Sigurimi shoqëror, nëpërmjet sistemit të tij bëhet garant për përfitime të vazhdueshme financiare apo lehtësira të tjera me karakter ndihmës në drejtim të personave të paaftë për punë,si pasojë e moshës, paaftësisë së përhershme, paaftësisë së përkohshme, barrëlindjes, papunësisë etj.Përfitimet financiare të sigurimit shoqëror përfitohen kur plotësohen disa kushte kryesore:

· Detyrimi për të paguar në përqindje % kontributet;

· Ekzistenca e marrëdhënies së punës;

· Plotësimi i viteve të sigurimit (periudha e mbulimit);

· Arritja e moshës së caktuar me ligj.

Sigurimi shoqëror sot është forma më e zhvilluar e mbrojtjes shoqërore, pasi është një sistem që i detyron shtetasit të kujdesen për vetveten, duke marrë në konsideratë të gjitha nevojat e tyre.Solidariteti social në këto sisteme rregullisht vlen për pensionet e ulta.Në disa vende “sigurimi shoqëror” ka marrë kuptimin e “mbrojtjes që shoqëria siguron për anëtarët e saj, me një seri masash publike kundër reduktimit të të ardhurave që vjen si shkak i sëmundjeve, barrëlindjeve, dëmtimeve në punë, moshës së thyer, vdekjes, parashikimin e kujdesit mjeksor, si dhe sigurimin e mjeteve për familjet me fëmijë”.
Me krijimin e shtetit të pavarur shqiptar në vitin 1912 u ngritën edhe institucionet e para shqiptare, të cilat në mbështetje të dokumenteve ligjore të miratuara nga parlamenti shqiptar kishin në themel të tyre funksionimin e shtetit ligjor.Nën ndikimin e sistemeve të sigurimeve shoqërore të ngritura nga kancelari gjerman Bismarck, në periudhën e Monarkisë së Mbretit Zog, u vendosën skemat e para të pensioneve, të cilat ishin skema kontributive shtetërore për nëpunësit shtetërorë dhe për punonjësit e forcave të armatosura.Ligji i cili njihet edhe si ligji i parë i sigurimeve shoqërore në Shqipëri është ai me numër 129, datë 28 tetor 1927.Sipas këtij akti ligjor u vendosën themelet e një sistemi të konsoliduar të sigurimeve shoqërore, i cili përfshinte në vetvete mbrojtjen për punonjësit civilë të administratës së atëhershme.Ligji njihte të drejtën e pensionit për të gjithë punonjësit civilë pas datës 28 nëntor 1912, pra që me njohjen e shtetit të pavarur shqiptar.Në tërësinë e tij, sistemi i ngritur parashikonte mbrojtjen e nëpunësve civilë në rastet e pleqërisë, pamundësisë fizike për të punuar si dhe në rastet e humbjes së pjesëtarëve të familjes.Institucioni i sigurimeve shoqërore në Shqipëri i ka fillimet e tij që në kohën e mbretërisë së Ahmet Zogut, ndonëse dhe më parë ka pasur shoqëri të huaja që në mënyrë vullnetare kishin zhvilluar sistemin e mbrojtjes sociale, kryesisht për punëtorët e minierave (ISSH, Raporti vjetor 1993).Mbreti Zog kishte përcaktuar pensionet e para për nënpunësit shtetëror dhe ushtarakët.Ky ishte nje sistem kontributiv sigurimesh shoqërore, me një fond dhe administrim të veçante i ngjashem me modelet e skemave të pensioneve në shtetet e Evropës Perëndimore të asaj kohe.Kushtet për të përfituar pension pleqërie lidheshin me një minimum periudhe sigurimi prej 10 vjet deri në një maksimum prej 35 vjetesh, në moshën 60 vjeç, e unifikuar për të dy sekset.Pas  Luftës  së Dytë  Botërore,  shteti  shqiptar  mori  në  mbrojtje  familjet  dhe  të afërmit  e dëshmorëve të Luftës Antifashiste, Invalidët e Luftës dhe punonjësit e Ministrisë së Punëve të Brendshme.Në vitin 1947 u vendos një skemë e përgjithshme e sigurimeve shoqërore, e cila siguronte përfitime afatshkurtra si: barrëlindje, sëmundje, shpërblime lindje, vdekje, etj.Ndërsa përfitimet afatgjata, si: pensionet e pleqërisë, invaliditetit e familjare administroheshin nga Drejtoria e Kujdesit Social, pranë Këshillit të Ministrave.  Vetëm në vitin 1966 u krijua një sistem i plotë i sigurimeve shoqërore, i cili vazhdon ndikimet e tij edhe në këtë periudhë.Ky sistem mbronte të punësuarit në ndërrmarjet shtetërore në
 të gjitha degët e ekonomisë si dhe ushtarakët.Kooperativistët u përfshinë në sistemin e  mbrojtjes shoqërore vetëm në vitin 1972, pas stabilizimit të kooperativave bujqësore.Sistemi i Sigurimeve Shoqërore, i vendosur në Shqipëri në periudhën 1946-1966, qëndroi në fuqi deri në vitin 1993 dhe ishte i ngjashëm me sistemet e sigurimeve shoqërore të përdorura në të gjitha vendet e ish bllokut socialist.Një karakteristikë e sistemit të sigurimeve shoqërore në periudhën e socializmit ishte se në trasparencë, punonjësit ishin të çliruar nga pagesa e kontributit.Kjo do të thotë se punonjësve nuk u mbaheshin ndalesa nga paga, për të paguar kontribute, por në praktikë kjo nuk ishte e vertetë, sepse kostoja e kontributeve rëndonte në koston e punës për secilin punëtor.Gjithsesi sistemi lejonte një përfitim bazë për të gjithë që siguronte të paktën një standart minimal shoqëror.Kombinimi i përfitimeve nga sigurimet shoqërore, me një punësim pak a shumë të garantuar, u jepte personave të siguruar dhe familjeve të tyre një shkallë të mjaftueshme sigurie për jetën.Prandaj mund të thuhet se ky institucion i mbrojtjes shoqërore në kohën e tij arrinte qëllimin e plotësimit të nevojës për siguri për të gjithë anëtarët e shoqërisë. Ndryshimet e thella që ndodhën në sistemin politik, ekonomik e social të vendit pas vitit 1991, e shtrinë ndikimin e tyre edhe mbi sistemin e sigurimeve shoqërore.Kështu, në periudhën 1991- 1993, si pasojë e kolapsit ekonomik që përjetoi vendi, numri i kontribuesve në qytet pësoi ulje me të vertetë drastike duke zbritur në rreth 353 000 persona.Ndërkohë, në fshat pas vitit 1992, që njihet edhe si viti shpërbërjes përfundimtare të kooperativave bujqësore, numri i kontribuesve ishte krejt i papërfillshëm, duke përbërë vetëm rreth 5% të numrit të përgjithshëm të personave që zhvillonin aktivitet bujqesor.Paralelisht me reduktimin e numrit të kontribuesve gjatë kësaj periudhe vërtetohet edhe dukuria tjetër negative e rritjes me ritme shumë të larta të numrit të përfituesve nga skema e sigurimeve shoqërore.Për shkak të presioneve sindikale, që vinin nga shkurtimi i vendeve të punës, nga mbyllja e ndërmarrjeve etj., u miratuan nga Parlamenti dhe u zbatuan dispozita të veçanta për dhënien e pensioneve të parakohshme (pensione për persona nën moshën 55 vjeç për burrat dhe nën 50 vjeç për gratë).Ndonëse gjatë periudhës 1990-1993 qeveria ndërrmori disa masa për indeksimin dhe për rritjen e masës së pensionit mujor, përsëri për shkak të kolapsit të përgjithshëm ekonomik dhe inflacionit në përmasa të mëdha të vërtetuar, shkalla e zëvendesimit pagë/pension pësoi rënie të vazhdueshme.Kjo është edhe e vetmja periudhë kur pensionet në terma reale pësuan një rënie në përmasa të mëdha.Këto zhvillime të përgjithshme e bënë të domosdoshme marrjen e një varg masash me synimin që sistemi i sigurimeve shoqërore t'u përshtatesh zhvillimeve afatshkurtra dhe afatgjata të të gjithe sistemit ekonomik dhe në veçanti për të garantuar një mbrojtje sociale sa më efikase të shtetasve.Në këtë kontekst të përgjithshëm zhvillimesh, u hartua dhe u miratua ligji Nr. 7703 dt. 11.05.1993 "Për Sigurimet Shoqërore në Republikën e Shqipërisë"(i ndryshuar).Ky ligj në themel të tij kishte kërkesën për ta përshtatur sistemin e sigurimeve shoqërore me zhvillimet e përgjithshme ekonomike dhe nga ana tjetër në vijimësi të mbante parasysh dhe të siguronte fondet e nevojshme për ruajtjen dhe plotësimin e të drejtave të fituara.

Skema aktuale e sigurimeve shoqërore është një skemë e kombinuar mes asaj me kontribute të përcaktuara dhe përfitime të përcaktuara, pra është një skemë mikse.Mbi bazën e madhësive kontributive të përcaktuara më parë dhe pjesëmarrjes në skemën e kontributive, personave pjesëmarrës në momentin kur përmbushin kriteret u lind e drejta për përfitim.Përfitimet që jepen nga skema e sigurimit të detyrueshëm shoqëror janë të kategorive të ndryshme dhe përcaktimi i llojit të tyre lidhet ngushtësisht me plotësimin e kushteve të secilit individ që kërkon të përfitojë.

Në mjaft dokumente studimore apo strategjike të mënyrës së funksionimit të skemës së sigurimeve shoqërore është ndeshur fakti që sistemi i sigurimeve shoqërore përbëhet nga: 

· Sigurimi shoqëror i detyrueshëm që është ai lloj sigurimi, të cilit i nënshtrohen për të përmbushur detyrimin me ligj për ta paguar.Personat e punësuar dhe punëdhënësit e tyre janë të detyruar të paguajnë kontribut për sëmundje, barrëlindje dhe pensione, në një shumë që varet nga paga e tyre totale (bruto).Kontributi nuk mund të caktohet nën një pagë minimale dhe mbi një pagë maksimale mujore.Ndër grupet kryesore dhe kontributet që ata janë të detyruar të paguajnë përmendim:

· Punëdhënësit, të cilët janë të detyruar të paguajnë kontribute për aksidentet në punë e sëmundje profesionale, si dhe për papunësinë.

· Personat e tjerë ekonomikisht aktivë, të cilët janë të detyruar të paguajnë kontribute mujore për barrëlindje dhe për pensione të llogaritura, për një pagë jo më të vogël se paga minimale në shkallë vendi dhe jo më të lartë se paga maksimale kontributive.

· Punonjësit e papaguar të familjes, që punojnë e bashkëjetojnë me të vetëpunësuarin, paguajnë kontribut për barrëlindje dhe për pensione, mbi bazën e pagës minimale në shkallë vendi.

· Personat e vetëpunësuar në bujqësi, të cilët janë të detyruar të paguajnë kontribut për barrëlindje dhe për pensione. 

Kontributi që paguhet për sigurimet shoqërore në fondet e sigurimeve për sëmundje, barrëlindje dhe pensione sipas legjislacionit në fuqi është:

· për punëdhënësit 13,8 përqind e shumës bruto të listëpagesave;

· për personin e punësuar 9.5 përqind e pagesës së tij totale (bruto).

Kontributi llogaritet dhe paguhet mbi pagën bruto, brenda kufijve të pagës minimale në shkallë vendi dhe pagës maksimale për efekt kontributi për sigurimet shoqërore.Kontributi minimal për personin e punësuar, punëdhënësin dhe të vetëpunësuarin është i barabartë dhe llogaritet mbi bazën e pagës minimale në shkallë vendi.Personat e vetëpunësuar në bujqësi paguajnë kontribut për pension dhe barrëlindje, të llogaritur mbi pagën minimale në shkallë vendi.Pagesa e kontributit bëhet çdo tremujor.

· Sigurimi shoqëror vullnetar llogaritet në kufijtë e pagës minimale dhe maksimale të caktuar nga Këshilli i Ministrave dhe paguhet nga personi i siguruar në shumën dhe afatin e përcaktuar në kontratën e sigurimit vullnetar. ka të njëjtin rregull me kontributin e detyrueshëm.
· Sigurimi shoqëror suplementar ka në themel të filozofisë së saj rritjen e normës së zëvendësimit, i cili është një nga parametrat e rëndësishëm për të matur dhe vlerësuar performancën e skemave të pensioneve.Në të gjithë sistemet ku ato funksionojnë, roli i skemave suplementare: 

· Siguron një të ardhur shtesë përmbi përfitimet bazë të sigurimeve shoqërore; 

· Përmirëson normat e zëvendësimit që realizon skema bazë;
· Mbajnë në parametra të caktuar standartin e jetesës; 

Skemat e mirëfillta të përfitimeve suplementare në Shqipëri, filluan të funksiononin me vendosjen e sistemit kontributiv kur filloi zbatimin ligji nr. 7703, datë 11.05.1993 “Për sigurimet shoqërore në Republikën e Shqipërisë”, në nenin 4 të të cilit është parashikuar sigurimi shoqëror suplementar si pjesë e sistemit të sigurimeve shoqërore.Skema e sigurimit suplementar përfshin disa kategori të caktuara punonjësish, të cilët karakterizohen nga një status i veçantë për shkak të funksionit apo profesionit që ato kryejnë.Në skemën e sigurimit suplementar, të cilat funksionojnë edhe si skema kontributive suplementare, renditen skemat e sigurimit suplementar për punonjësit e: 

· administratës shtetërore;
· Forcave të Armatosura;
· universiteteve, të shkollave të larta të qendrës së studimeve albanologjike, Akademisë së shkencave;
Ndërkohë që brenda kësaj skeme administrohen edhe një sërë trajtimesh të veçanta, të cilat jepen për kategori të veçanta punonjësish, kryesisht për ato që kanë kryer punë specifike që klasifikohen si punë të vështira, apo për individë të cilët kanë kryer shërbime të veçanta ndaj vendit.Kështu sistemi i sigurimeve shoqërore administron trajtimin e veçantë për: 

· ish minatorët; 

· ish punonjësit e ndërmarrjeve të industrisë ushtarake;
· ish pilotët;
· ish punonjësit e nëndetëseve;
dhe pagesë për:
· satusin e dëshmorit;
· invalidët e luftës;
· veteranët e luftës;
· familjet e pilotëve që humbin jetën në përmbushjen e detyrës së fluturimit. 
· Pensionet shtetërore të posaçme janë përfitime të caktuara që jepen në raste të veçanta, të financuara tërësisht nga buxheti i shtetit dhe nuk përfshihen si pjesë përbërëse e sistemit të sigurimeve shqoërore.Ato trajtohen në kuadrin e përfitimeve si trajtime të veçanta, pavarësisht faktit se administrohen nga sigurimet shoqërore.Kanë të drejtë për pensione të posaçme që jepen nga shteti personat që kanë:

· marrë pjesë në lëvizjen e Rilindjes Kombëtare, në lëvizjet popullore, në luftën kundër pushtuesve nazifashistë brenda dhe jashtë Shqipërisë, në mbrojtjen e kufirit e ruajtjen e integritetit territorial të Shqipërisë dhe në lëvizjen demokratike dhe që kanë merita të veçanta;

· arritur rezultate të dallueshme në fushën e shkencës, kulturës, arteve, ekonomisë dhe politikës; 

· vuajtur nga persekutimi politik në rregjimin komunist.

Këta individë përfitojnë pension të posaçëm shtetëror, në rast se nuk përfitojnë pension nga sigurimet shoqërore ose shtesë pensioni të posaçëm shtetëror mbi pensionin që iu takon nga sigurimet shoqërore.

Kontributet që paguhen nga personat e punësuar shpërndahen në tri degë që administrojnë fondet e sigurimeve shoqërore:

· dega e sigurimit të sëmundjeve, 0.3% e shumës së listëpagesave;
· dega e sigurimit të barrëlindjes, 1.4% e shumës së listëpagesave;
· dega e sigurimit të pensioneve, 21.6 % të shumës së listëpagesave;
Pagesa e kontributeve bëhet në përputhje me afatet dhe procedurat e përcaktuara në Ligjin“Për mbledhjen e kontributeve të detyrueshme të sigurimeve shoqërore dhe shëndetësore në Republikën e Shqipërisë”.
Sigurimet shoqërore mbrojnë në mënyrë të detyrueshme të gjithë shtetasit ekonomikisht aktivë në Shqipëri.Përfitimet, të cilat janë pjesë përbërëse e sigurimit shoqëror të detyrueshëm janë në rastin e pakësimit të të ardhurave si pasojë e disa faktorëve, të cilat i kategorizojmë si më poshtë: 
· barrëlindjes; 

· pleqërisë; 

· invaliditetit dhe 

· humbjes së mbajtësit të familjes;
Sigurimet shoqërore i japin mbrojtje të detyrueshme të gjithë personave të punësuar, në rastin e pakësimit të të ardhurave, si pasojë e paaftësisë së përkohëshme të shkaktuar nga sëmundja, aksidenti në punë, sëmundja profesionale dhe papunësia.Këshilli i Ministrave mund të vendosë për fusha të tjera mbrojtjeje, si dhe përjashtime për:

· punëtorët sezonalë dhe të përkohshëm;
· të vetëpunësuarit në bujqësi;
· punëtorët e papaguar të familjes së personave të vetëpunësuar;
· kursantët dhe studentët për kohën e praktikës mësimore, të cilët sigurohen vetëm për aksidentin në punë, nga punëdhënësi.

Brenda secilit nga këta lloj përfitimesh janë përfitimet, të cilat përcaktohen në varësi të kushteve që plotëson secili individ.Kështu, nën siglën e pensionit të pleqërisë gjejmë: 

· Pensioni i plotë i pleqërisë; 

· Pensioni i pjesshëm i pleqërisë (nga data 1 janar 2015 nuk caktohet më si pension);
· Pensioni i pleqërisë i nënave me shumë fëmijë;
· Pensioni i reduktuar i pleqërisë;
Të gjitha llojet e përfitimeve që jepen nga sigurimet shoqërore përveç përcaktimeve ligjore, të cilat në fakt japin panoramën ligjore për përfitimin e secilit prej tyre.Institucioni i ngarkuar për administrimin e tyre harton edhe planin ose siç quhet ndryshe rregullorja e pensioneve.Përveç përfitimeve afatgjata ligji parashikon edhe përfitime afatshkurtra që u jepen individëve për një gjendje të caktuar të tyre dhe që njihen si: 

· Perfitimet mbi paaftësinë e përkohshme në punë;
· Përfitimet në rast aksidentesh në punë dhe sëmundjesh profesionale;
Pjesë e skemës që përfitojnë mbrojtje nga sigurimet shoqërore janë edhe shtetasit shqiptarë dhe ish-shtetas shqiptarë, që janë jashtë shtetit, në përputhje me konventat, marrëveshjet dypalëshe dhe Rregulloren e Institutit të Sigurimeve Shoqërore, si dhe shtetasit e huaj që punojnë në Shqipëri.Periudha e mbrojtjes nga sigurimet shoqërore nis ditën kur personi e ka filluar ligjërisht veprimtarinë ekonomike dhe mbaron ditën kur përfundon ligjërisht kjo veprimtari.Periudha e mbrojtjes nga sigurimet shoqërore vullnetare nis nga data e përcaktuar në kontratën e sigurimit dhe mbaron ditën e skadimit të kësaj kontrate.Madhësia e kontributit të sigurimeve shoqërore administrohet në pesë degë të sigurimeve të: 

· Sëmundjeve; 

· barrëlindjeve;
· pensioneve; 

· sëmundjeve profesionale dhe aksidenteve në punë; 

· sigurimit të papunësisë; 

Për secilën prej këtyre degëve të sigurimit madhësia e kontributit është e ndryshme, përkatësisht: 

· Dega e sigurimit të sëmundjeve-0,3% e pagës kontributeve; 

· Dega e sigurimit të barrëlindjeve-1.4% e pagës kontributeve; 

· Dega e sigurimit të pensioneve-21,6% e pagës kontributeve; 

· Dega e sigurimit të sëmundjeve profesionale dhe aksidenteve në punë-0.3% e pagës kontributeve;
E gjithë shuma kontributive që paguhet nga personat e punësuar shpërndahet në tre degët e sigurimit që janë dega e sigurimit të sëmundjeve, barrëlindjeve dhe pensioneve, ndërsa punëdhënësi përveç pjesës së tij të kontributit në tre degët e mësipërme paguan edhe në degën e sigurimit të sëmundjeve profesionale dhe të papunësisë.Kategoritë e personave të cilët kontribuojnë në skemën e sigurimeve shoqërore janë të klasifikuar sipas marrëdhënies që ato kanë me punën dhe në varësi të kësaj përcaktohet edhe dega e sigurimit në të cilën do të kontribuojnë personat e siguruar.Për kategorinë e personave të punësuar, pagesa e kontributit shkon në të pesë degët e sigurimit, ndërsa për personat e vetëpunësuar madhësia kontributive shpërndahet vetëm për disa degë të sigurimit.Kategorizimi që i bëhet personave të cilët duhet të kontribojnë në skemën e detyrueshme të sigurimeve shoqërore, lejon të dallojmë edhe marrëdhënien që ka secili prej tyre me punësimin, si i punësuar apo i vetëpunësuar.Jo çdo person i cili ka kontribuar në skemën e sigurimeve shoqërore mund të përfitojë të ardhurën e papunësisë apo të ardhura për shkak të një aksidenti në punë.Kjo shpjegohet me faktin që gjatë veprimtarisë së tyre ekonomike individët nuk kanë qenë pjesëmarrës në skemën e sigurimeve shoqërore. 
9. Sigurimet e të ardhurave periodike dhe pensionet
Mbrojtja sociale përfshin njëherësh objektiva materialë, psh, t’u lejojë individëve të mbijetojnë kur ata janë sëmurë, ose të moshuar, ose të përballojnë shpenzime të një familje me shumë anëtarë dhe objektiva socialë, si psh. të ulë mosbarazinë para rreziqeve të jetës dhe të sigurojë individëve një minimum të ardhurash për t’ju siguruar atyre një integrim në shoqëri.Ajo jepet nga institucione të tilla si: 

· Sigurimet shoqërore, mbrojtja kundër sëmundjeve, pleqërisë etj, por jo vetëm ato. Është gjithashtu vetë Shteti, buxheti i të cilit siguron disa shpenzime; 

· organet e qeverisjes vendore, komunat mund të marrin në ngarkim shpenzime të pensionistëve që kanë pak të ardhura, si shpenzimet e transportit; 

· organizata private, organizatat e Karitas-it marrin në ngarkim gjithashtu një pjesë të mbrojtjes sociale, sidomos për pjesët më të marxhinalizuar të popullsisë. 

Shumica e shpenzimeve të mbrojtjes sociale financohen nga kontributet e detyrueshme.Tatimet lejojnë të paguhen shpenzimet e rregjistruara në buxhetet e shtetit ose të qeverisjes vendore. Kuotat sociale të punëmarrsve dhe të punëdhënësve lejojnë të financohen shpenzimet e sigurimeve shoqërore.Organizatat private janë financuar prej ndihmave të veçanta dhe prej subvencioneve eventualisht të marra nga Shteti, nga qeverisja vendore ose edhe nga organizmat  si Bashkimi Evropian, i cili derdh subvecione në disa shoqata që merren me ndihmën ushqimore ose strehimin e të përjashtuarve. 

Rreziqet kryesore të mbuluara nga mbrojtja sociale janë si më poshtë:

· shëndeti;
· familja;
· pleqëria dhe mbijetesa;
· banesa;
· punësimi;
· varfëria dhe përjashtimi social;
Mbrojtja sociale realizohet nëpërmjet organizmave të ndryshme të sigurimeve shoqërore  dhe institucioneve të tjera të sigurimit shëndetësor dhe institucionet e ndihmës.Organizimi është shumë i ndryshëm sipas vendeve.Sistemi i mbrojtjes sociale luan një rol shumë të rëndësishëm në shpërndarjen e rishpërndarjen e të ardhurës kombëtare në favor të shtresave me nivel më të ulët të ardhurash, duke ndihmuar kështu për një drejtësi më të madhe shoqërore dhe zbutjen e kontradiktave ndërmjet shtresave të ndryshme.Të ardhurat në para iu paguhen personave përfitues nga dega e sigurimit të:
· Në degën e sigurimit të sëmundjeve paguhen:

· të ardhurat për sëmundje;
· të ardhurat për kompensim për sëmundje, kur ndryshon vendi i punës;
Kushtet e përfitimit janë kur:

· Personi i siguruar përfiton të ardhurat për sëmundje, kur vërtetohet me raport mjekësor se ai është përkohësisht i paaftë për të punuar dhe kjo paaftësi nuk është pasojë e një aksidenti në punë ose e një sëmundjeje profesionale;

· Personi i siguruar ka të drejtën e përfitimit të të ardhurave për sëmundje edhe brenda 30 ditëve kalendarike, pas mbarimit të sigurimit të tij të detyrueshëm.Kjo nuk do të zbatohet nëse i punësuari është pushuar nga puna për akt kriminal, sipas vendimit të Gjykatës.
Shuma e të ardhurave dhe periudha e përfitimit përcaktohet me ligj.

· Në degën e sigurimit për barrëlindje paguhen:

· të ardhurat për barrëlindje;

· të ardhurat për kompensimin për barrëlindje, kur ndryshohet vendi i punës;

· shpërblimi për lindje fëmije.

Ligji përcakton kushtet kur përfitohet e ardhura për barrëlindje, shuma e të ardhurave, dhe kohëzgjatjen e ditëve të lejes. 
Pensionet e pleqërisë janë më të rëndësishmit ndër përfitimet e sigurimeve shoqërore, jo vetëm nga pikëpamja ekonomike dhe financiare, por gjithashtu edhe nga një perspektivë psikologjike dhe politike.Përfshirja e popullsisë, e cila ka arritur një moshë të caktuar, në skemën e pensioneve, është skema bazë e cila prek një numër të konsiderueshëm të popullsisë dhe mbron me të ardhura ato në rastin e pakësimit të të ardhurave për shkak të plakjes si fenomen fiziologjik i jetës së njeriut.Pensionistët përbëjnë rreth 17% të numrit të përgjithshëm të popullsisë. Sistemi i pensioneve bazohet në dy kolona: në atë të detyrueshme dhe në kolonën suplementare, e cila momentalisht nuk paraqitet ende e zhvilluar.Kolona e sigurimit të detyrueshëm mbulon të punësuarit, punëdhënësit dhe të vetëpunësuarit në zonat urbane dhe rurale, me kusht që ata të kenë  kontribuar  një  kohë të  përcaktuar  në  skemë.Sistemi  i  pensioneve  përbëhet  nga: pensioni i pleqërisë, i invaliditetit dhe ai familjar.Periudha e sigurimit nis në datën kur personi fillon ligjërisht aktivitetin ekonomik dhe mbaron në datën kur e mbyll atë.E drejta për pension bazohet mbi vitet e kontributeve dhe moshën e pensionit  që po rritet gradualisht.Pensioni mujor i pleqërisë është pensioni bazë, që është e njëjta gjë me pensionin minimal, plus 1% për çdo vit pune.Pensioni bazë caktohet nga Keshilli i Ministrave.Për të përfituar të drejtën e pensionit, individi duhet të kontribojë në degën përkatëse gjatë një periudhe  sigurimi  të  përcaktuar. Kështu,  për  të  përfituar  pension  pleqërie  personi  duhet  të plotësojë një periudhë sigurimi prej 35 vitesh dhe njëherësh edhe kufirin moshor të përcaktuar me ligj për daljen në pension që është 65 vjeç për burrat dhe 60 vjeç për gratë.Ndërkohë, sipas reformave tashmë të ligjeruara, një pension pleqërie mund të përfitohet edhe deri në tre vjet para, por me kusht që të jetë plotësuar periudha e sigurimit prej 35 vitesh.Madhësia  e  kontributeve  mujore  varet  nga  paga  totale  bruto e tatushme  dhe  nga  norma  e përcaktuar e kontributit që duhet paguar në favor të sigurimeve shoqërore, e cila për degën e pensioneve aktualisht është 23,9%.Kjo ngarkesë për të punësuarit përballohet bashkërisht nga punëdhënësi dhe nga i punësuari, ndërsa për të vetëpunësuarit dhe punëdhënësit e gjitha përballohet nga vetë ata, dhe pikërisht 11.2% derdhen nga i punësuari dhe 21.7% e kontributeve derdhen nga punëdhënësi.Për të llogaritur kontributet shërben edhe paga kontribuese.Paga kontribuese paraqitet në trajtën e nje intervali pagash që përcaktohet çdo vit nga Keshilli i Ministrave.Kufiri minimal i intervalit të pagës kontribuese parashikon të garantojë një standard minimal jetese.Kufiri maksimal i pagës kontribuese është kurdoherë sa pesëfishi i pagës minimale.Për të vetëpunësuarit në zonat rurale, kontributet llogariten sipas një procedure të caktuar me vendim të KM, i cili përcakton tarifën vjetore të kësaj kategorie të vetëpunësuarish.Ndërkohë buxheti i shtetit plotëson pjesën e kontributeve që i është lehtesuar çdo personi të vetëpunësuar në bujqësi, me kusht që ai të ketë paguar pjesën e tij të kontributit.Pensioni i plotë i pleqërisë është përfitimi që ka shtrirjen më të gjerë përsa i përket mbulimit të popullsisë në moshë pensioni.Nëse do ti referohemi statistikave të Institutit të Sigurimeve Shoqërore në vite, do të vihet re numri i lartë i përfituesve të pensioneve të pleqërisë, krahasuar me llojet e tjera të përfitimit.Ky fakt është i lidhur ngushtësisht edhe me vete specifikën që ka dhënia e pensionit të pleqërisë, si dhe filozofinë e tij:Dhënien e përfitimit në rastin e pakësimit të të ardhurave si rezultat i plakjes.Llojet e pensioneve të pleqërisë që parashikohen në ligjin për sigurimet shoqërore janë: 

· Pensioni i plotë i pleqërisë u jepen të gjithë personave të cilët kanë arritur moshën e parashikuar në ligj për përfitimin e tij.Me hyrjen në fuqi të ligjit nr. 7703, datë 11.05.1993 “Për sigurimet shoqërore në Republikën e Shqipërisë”, përsëri u ruajt kategorizimi i punëve të kryera nga individët për përcaktimin e moshës së daljes në pension, por tashmë filloi një rritje graduale e moshës sipas kategorive, duke u ruajtur mosha maksimale 55 vjeç për gratë dhe 60 vjeç për burrat.Si rezultat i reformave parametrike të bëra në vitin 2002, u miratua rritja e moshës së daljes në pension për të tre kategoritë përfituese, duke patur si kufi maksimal të përfitimit të pensionit moshën 60 vjeç për gratë dhe 65 vjeç për burrat.Mosha e pensionit 60 vjeç për gratë dhe 65 vjeç për burrat, për kategorinë e tretë u unifikua nga data 01.01.2012, ndërsa për kategorinë e dytë nga data 01.01.2014.Për individët të cilët kanë punuar në punë të kategorisë së parë vazhdon akoma zgjatja graduale e moshës së pensionit, për të cilën parashikohet që unifikimi i moshës 60 vjeç për gratë dhe 65 vjeç për burrat të jetë nga data 01.01.2023 sipas skemës e cila ishte në fuqi deri në datën 31.12.2014).Ndryshimi i moshës dhe periudhës së sigurimit nga data 1 janar 2015 për gratë dhe i periudhës së sigurimit për burrat si dhe ndryshimi i moshës për burrat nga data 1 janar 2033 sjell kushte të tjera kualifikuese për përfitimin e pensionit.Përcaktimi i moshës për pension të plotë pleqërie sipas kategorive të punës është bërë duke patur parasysh punën e kryer nga secili individ si dhe për kategorinë e parë dhe të dytë. E rëndësishme ishte plotësimi i periudhës së përgjithshme të sigurimit, nga të cilat ¾ e saj duhet të ishin periudhë pune e kategorisë së parë ose të dytë, sipas kategorisë së punës që kishte kryer secili individ. Plotësimi i periudhës së punës në kategorinë e parë ose të dytë ka qenë edhe kriteri kryesor në përcaktimin e moshës për përfitim të pensionit të plotë të pleqërisë.Elementi kryesor në përcaktimin e masës së pensionit të pleqërisë është periudha e sigurimit, element i cili, i ndërthurur me kriterin e periudhës së sigurimit në kategorinë e punës, madje është përcaktues edhe në llojin e përfitimit.Por, element tjetër mjaft i rëndësishëm janë edhe të ardhurat e realizuara nga puna e secilit individ, i cili kërkon të përfitojë pension pleqërie.Sistemi kontributiv sipas të cilit funksionon skema e sigurimeve shoqërore, ka parashikuar që nga data 01.01.1994 do të quhen periudha sigurimi ato periudha për të cilat janë paguar kontributet e sigurimeve shoqërore.Për të gjitha këto periudha, është i domosdoshëm konfirmimi nga dega e kontributeve, pranë Drejtorisë Rajonale të Sigurimeve Shoqërore e cila ka në administrim dokumentacionin, të pagave mbi të cilat janë paguar kontributet e sigurimeve shoqërore.Mënyra e llogaritjes së masës së pensionit është e parashikuar në nenin 32 të ligjit për sigurimet shoqërore.Në praktikën e skemave të sigurimeve shoqërore, të cilat në themel të tyre funksionojnë si skema të mbrojtjes shoqërore, është i njohur fakti që në llogaritjen dhe përcaktimin e masave të përfitimeve vendosen nivelet dysheme dhe tavan të përfitimit.Niveli i poshtëm, i cili shërben edhe si pension bazë, në fakt, duhet të sigurojë një standart minimal jetese.Por, megjithë kërkesat e vazhdueshme dhe iniciativat që janë ndërmarrë në këtë drejtim akoma nuk kemi të përcaktuar minimumin jetik. Përcaktimi i minimumit jetik do ta bënte të matshëm dhe të krahasueshëm nivelin e përfitimeve që jepen nga skema e sigurimeve shoqërore.Ndërsa, si nivel maksimal i vlerave të pensionit, për ato individë të cilëve e drejta e pensionit u ka lindur deri në datën 31.12.2014, niveli maksimal i pensionit ishte vendosur sa dyfishi i pensionit bazë (minimal).Llogaritja e masës së pensionit të plotë të pleqërisë, për individët të cilëve u ka lindur e drejta për pension deri në datën 31.12.2014, bëhej sipas formulës së mëposhtme: 

P = Pb + Sh;
P - Masa e pensionit të plotë të pleqërisë ;
Pb – Masa e pensionit bazë në momentin që personave i lind e drejta për pension.Kjo masë pensioni ndryshonte çdo vit me rritjen e pensioneve. 

Sh – Shtesa, e cila llogaritej 1 % për çdo vit sigurimi mbi bazën mesatare të vlerësueshme.
Baza mesatare e vlerësueshme është llogaritur si raport i shumës së pagave mbi të cilat janë paguar kontributet me periudhën e sigurimit.Për llogaritjen e bazës mesatare të vlerësueshme, periudha e sigurimit është e ndarë në dy etapa.Periudha deri në 31 dhjetor 1993 dhe periudha nga data 1 janar 1994 e në vazhdim.Për periudhën nga data 01.01.1994 e në vazhdim për llogaritjen e bazës së vlerësueshme janë merrë pagat mbi të cilat janë paguar kontributet e sigurimeve shoqërore, por gjithnjë duke patur parasysh nivelin minimal dhe maksimal të pagës për efekt të pagesës së kontributeve.Një gjë e tillë është e lidhur edhe me momentin kur skema e sigurimeve shoqërore filloi të funksionojë si skemë kontributive.Ndërsa për llogaritjen e bazës së vlerësueshme për periudhat para vitit 1994, Këshilli i Ministrave ka miratuar tabelën e pagave referuese për të gjitha profesionet e punës.Masa e pensionit e llogaritur sipas formulës së mësipërme është kufizuar në vlerën jo më shumë se 75% e pagës neto mesatare të tre viteve në 10 vjeçarin e fundit të punës, ose dyfishin e pensionit bazë.Ndryshe paraqitet situata e llogaritjes së pensionit për individët të cilëve u ka lindur e drejta nga data 1 janar 2015, të cilëve llogaritja e pensionit bëhet sipas një formule tjetër, e cila ka përfshirë si pjesë përbërëse të saj edhe pensionin social.

· Pensioni i pjesshëm i pleqërisë renditet si një nga përfitimet me shtrirjen më të madhe pas atij të pensionit të plotë të pleqërisë, është pensioni i pjesshëm i pleqërisë.Këtë të drejtë përfitimi e gëzonin të gjithë personat që kishin plotësuar periudhën minimale të sigurimit prej 15 vitesh, por nuk kishin plotësuar periudhën prej 35 vitesh, periudhë e cila ishte e nevojshme për të përfituar pension të plotë pleqërie.Pensioni i pjesshëm i pleqërisë është pjesë e pensionit të plotë dhe llogaritej në raport me vitet e sigurimit që secili individ kishte realizuar gjatë gjithë veprimtarisë së tij.Mënyra e llogaritjes së pensionit të pjesshëm të pleqërisë si pjesë e pensionit të plotë të pleqërisë ishte parashikuar në pikën 2 të nenit 34 të ligjit.Formula e llogaritjes së pensionit të plotë të pleqërisë siç e kemi cilësuar edhe më sipër, për individët të cilëve i ka lindur e drejta deri në datën 31.12.2014, është: 

P = Pb + Sh Pb - masa e pensionit bazë për vitin kur personave i lind e drejta për përfitim. 

Sh - shtesa, e cila llogaritet 1 % për çdo vit sigurimi mbi bazën mesatare të vlerësueshme.

· Pensioni i reduktuar i pleqërisë kur personi i siguruar ka arritur periudhën e nevojshme të sigurimit të përcaktuar në nenin 92 të ligjit, por nuk ka arritur moshën e duhur të parashikuar në ligj për të përfituar pension të plotë pleqërie, skema e sigurimeve shoqërore ofron përfitimin e pensionit të reduktuar të pleqërisë.Ky përfitim u caktohet individëve, të cilët me vullnetin e tyre paraqesin kërkesën për përfitim dhe kanë plotësuar kushtet.Pensioni i reduktuar i pleqërisë llogaritet me të njëjtën mënyrë siç llogaritet pensioni i pleqërisë, por masa e pensionit reduktohet me një vlerë e cila përcaktohet nga koeficienti i reduktimit, dhe periudha e gëzimit të pensionit përpara plotësimit të moshës për përfitim.
· Pensioni i nënave me shumë fëmijë është përfitimi i pensionit të nënave me shumë fëmijë.Ky lloj përfitimi i cili lidhet me kushte të veçanta kualifikuese, sipas analizave statistikore, ka ardhur në rënie, gjë që shpjegohet me ndryshimin e strukturës së familjes.Pas viteve ’90, efektet e ndryshimit të sistemeve u ndjenë edhe në strukturën e familjes dhe përbërjen e saj.Gjithnjë e më pak ndeshim familje me numër të madh fëmijësh.Kjo tendencë sa vjen e po kthehet edhe si një rregull i pashkruar, ku familja përbëhet nga dy prindërit dhe 1 ose në më të shumtën e rasteve dy fëmijë.Prandaj, në një të ardhme, numri i pensioneve të reja të nënave me shumë fëmijë, me kushtet aktuale kualifikuese do të shkojë drejt reduktimit të tyre.Kushtet kualifikuese për lindjen e së drejtës së pensionit të nënave me shumë fëmijë, lidhur me periudhën e sigurimit kanë pësuar ndryshime në drejtim të një zgjatje graduale, duke kaluar nga periudha e sigurimit prej 15 vitesh që kërkohej në vitin 1993 në periudhën e sigurimit prej 30 vitesh që kërkohet nga viti 2004 e në vazhdim.Kushti kryesor për përfitimin e këtij pensioni mbetet lindja e 6 ose më shumë fëmijëve të cilët janë rritur më shumë se 8 vjeç dhe gruaja të ketë arritur moshën 50 vjeç, deri në datën 31.12.2014 dhe 55 vjeç nga data 1 janar 2015. 
10: Sigurimi i aksidenteve dhe shëndetit
Për të kuptuar konceptin mbi sigurimin e aksidenteve le të shohim së pari kuptimin e termave që lidhen me të, si më poshtë:

“Aksident” ose “Aksidental” është një ngjarje e papritur dhe e paparashikuar që ndodh në mënyrë rastësore pa vullnetin e të siguruarit në punë dhe për shkak të punës, i identifikueshëm për sa i përket kohës dhe vendit të ndodhjes, që ka impakt trupor të drejtpërdrejtë, të jashtëm dhe të dhunshëm mbi të siguruarin dhe që sjell si rrjedhojë humbjen e jetës, paaftësinë për punë ose dëmtime trupore të të siguruarit.Do të konsiderohen aksidente:

· Helmimi akut nga thithja apo gëlltitja e substancave;

· Mbytja, ngrirja, goditja e diellit apo nxehtësisë;

· Sforcimet fizike, asfiksitë me origjinë jopatologjike;

· Mungesa e përvojës apo pakujdesitë;

· Trazirat civile masive apo aktet terroriste, me kusht që i siguruari të mos ketë marrë pjesë aktive në to;

· Rastet e infeksioneve të shkaktuara nga plagët e një aksidenti ne pune, si edhe infeksionet nga tetanozi apo tërbimi.

“Dëmtim Trupor Aksidental”–dëmtim trupor që pëson i Siguruari brenda periudhës së Policës, që shkaktohet vetëm dhe drejtpërdrejt nga mjete Aksidentale në Punë dhe që sjell si rrjedhojë humbjen e jetës ose paaftësinë për punë të të 

“Përfitim”–shuma përkatëse e sigurimit ose pjesë të saj siç përcaktohet në Formularin e Policës dhe Tabelën e Përfitimeve, e pagueshme nga Siguruesi në përputhje me kushtet dhe parashikimet e kësaj Police për çdo ngjarje ose dëmtim që mbulohet nga kjo Policë.

“Siguruesi”–shoqëria e sigurimeve e autorizuar nga Autoriteti i Mbikqyrjes Financiare për sigurimin e klasës së ‘Aksidenteve Personale’.

“Data e Fillimit”–data në të cilën fillon mbulimi në sigurim pasi është paguar primi i sigurimit sipas kësaj Police.

“I Siguruar”– individi(ët) e emërtuar si të Siguruar në Listën e të Siguruarve

“Paaftësi e Plotë e Përhershme”– paaftësia që e ndalon plotësisht të Siguruarin për të ushtruar profesione/punësime për të cilat është i aftë nga arsimimi, trainimi ose përvoja, dhe që zgjat të paktën 12 muaj të pandërprerë dhe në fund të kësaj periudhe është pa shpresë përmirësimi.

“Policëmbajtës/Kontraktues”- punëdhënësi i përcaktuar si Kontraktues në Formularin e Policës.

“Policë”– këto kushte, Formulari dhe cdo shtojcë ose ndryshim i mëvonshëm i nënshkruar nga Siguruesi.Sigurimi nga Aksidentet mund të jetë sigurim i detyrueshëm ose sigurim vullnetar.

· Sigurim i detyrueshëm: në mbështetje të neneve të Kushtetutës, me propozimin e Këshillit të Ministrave Kuvendi i Shqiperise ka miratuar:

· Ligjin Nr 10 076, datë 12.02.2009 - Për Sigurimin e Detyrueshëm në Sektorin e Transportit 

Referuar këtij ligji, kompanitë e sigurimit lëshojnë për të gjithë drejtuesit e mjeteve motorrike që i përkasin sektorit të  transportit publik, (taksitë, shoqëritë e autobuzeve të linjave urbane dhe interurbane etj. policën e sigurimit: policë për sigurimin e detyrueshëm nga aksidentet të pasagjerëve në transportin publik.Nëse si pasojë e një aksidenti, drejtuesi i mjetit motorrik (transport publik), është fajtor i aksidentit dhe shkakton humbje jete ose paaftësi tek pasagjerët në automjet, kjo policë sigurimi mbulon dëmin deri në shumën e siguruar të përcaktuar në kushtet e përgjithshme të kësaj kontrate.Në rast të mospajisjes me këtë policë sigurimi, drejtuesëve të transportit publik i’u pezullohet liçensa e ushtrimit të aktivitetit.

· VKM e Dt. 30.07.2008 - Sektori i industrisë minerare.
Referuar VKM, cdo subjekt që ushtron aktivitetin në fushën minerare,  ka detyrim ligjor që të sigurojë të gjithë punëtorët prej Aksidenteve Personale në punë.Nëse, si pasojë e një aksidenti, punonjësit e një miniere pësojnë humbje jete ose paaftësi, kjo police dëmshpërblen familjarët (në rast humbje jete të punonjësit) ose vetë punonjësin, deri në shumën e siguruar të përcaktuar në kushtet e përgjithëshme të kësaj kontrate.

Sigurimi vullnetar prej aksidenteve personale, mund të jenë sigurime personale ose në grup:

· Sportistët kanë mundësi të pësojnë aksidente dhe për shkak se sportistët profesionistë sigurojnë të ardhura prej aktivizimit në ekipe, është e rëndësishme që ata të sigurohen në grup prej aksidenteve personale.
· Nxënësit dhe studentët sigurojnë mbrojtje financiare nga kjo policë sigurimi në rastet e paaftësisë së përkohëshme ose të përhershme të ardhura nga aksidentet, por ajo që është më e rëndësishme, kjo policë ofron mbrojtje edhe nëse nxënësi apo studenti diagnostikohet me një nga  sëmundjet e përcaktuara “kritike” në policën e sigurimit.
· Të gjitha ndërrmarrjet duke veçuar firmat e ndërtimit, mund të sigurojnë punonjësit e tyre pavarësisht së nuk është detyrim ligjor.
· Të gjithë individët të cilët mendojnë për të pasur një jetë sa më të sigurt.
Sidoqoftë, sa më e madhe është mundësia për t’u aksidentuar gjatë aktivitetit të përditshëm, aq më e madhe është edhe domosdoshmëria që individët të sigurohen prej aksidenteve personale. 

Sigurimi i Shëndetit Privat është një sigurim vullnetar, i cili mbulon shpenzimet mjekësore në rast sëmundje, aksidenti, kujdesi parandalues (check up), në të gjithë rrjetin mjekësor privat në Shqipëri dhe jashtë vendit.Sigurimi i shëndetit privat u jep mundësinë të sigururëve të marrin shërbime cilësore nëse janë të pakënaqur në spitalet shtetërore ose shërbime të cilat shteti nuk i rimburson ose nuk i ofron si pasojë e mungesës së aparaturave mjekësore apo medikamenteve të veçantë etj.Procesi i marrjes në sigurim do të  konsiderohet procedura në të cilën kompania e sigurimit mbledh informacion për gjëndjen shëndetësore të aplikantit për sigurim me qëllim përcaktimin:

· nëse një paketë sigurimi mund të ofrohet;
· me çfarë primi dhe 

· me çfarë përjashtimesh dhe/apo limitesh.

Për marrjen në sigurim ndiqen hapat e mëposhtëm:

· Plotësimi i pyetësorët dhe i deklartës shëndetësore;
· Shqyrtimi, nga specialisti i shëndetit, i të dhënave të paraqitura të kërkuesit. 
· Vlerësimi, nga specialisti i shëndetit, i gjendjen shëndetësore të kërkuesit.
· Miratimi i kërkesës.
· Përgatitja e ofertës për sigurimin e shëndetit, pra bëhet vlerësimi i rriskut.
· Dërgimi i ofertës më të përshtatëshme për aplikantin për sigurim.
· Njoftimi i Departamentit të shëndetit dhe arkëtimi i primit të sigurimit
· Rregjistrimi i ofertës në sistem.
· Oferta duhet të përmbajë:
· Zërat e Përfitimeve; 

· Përqindjen e Mbulimit;
· Limitet Vjetore ;
· Zonën e mbulimit; 

· Pjesën e Zbritshme;
· Kushte të vecanta të cilat rregjistrohen në formën e shënimeve ose në formën e zërave në ofertë;
Polica e sigurimit 

· Person i siguruar mund të jetë individi, aplikimi për sigurim i të cilit, është miratuar nga Siguruesi, të dhënat e të cilit janë renditur në policën origjinale të sigurimit dhe në shtojcat e saj, si dhe për të cilin është paguar primi përkatës i sigurimit. 
· Polica e Sigurimit Privat të Shëndetit plotësohet vetëm pas miratimit të Pyetësorit Deklaratës së Sigurimit Shendetësor dhe rregjistrimit të ofertës ne “Sistemin e Ofertave” në programin e Administrimit IOSA. 

· Formulari  i sigurimit mund te jete  “Individual Famijar”  ose “Grup”;

· Polica përmban 3 hapësira nënshkrimi: Drejtori i Përgjithshëm i kompanisë së sigurimit; personi i autorizuar për lëshimin e polices dhe i siguruari.

·  Polica konsiderohet aktive vetëm pasi të gjitha hapësirat e nënshkrimit janë plotësuar nga personat përgjegjës.

Dokumentacioni i nevojshëm në këtë rast është:

· Pyetësori shëndetësor.

· Kartë identiteti –ID. 

· Kopje analizash të 2-3 viteve të fundit nëse ka.

· Listë personash (kur kemi sigurime në grup) të firmosur nga administratori.

· Kushtet e Përgjithshme + Listë përfitimesh.

Vlerësimi i rasteve të dëmeve shëndetësore bëhet nga departament i posaçëm i trajtimit të dëmeve për këto produkte i cili përbehet nga specialstë të fushës së:

·  Mjekësisë, janë mjekë të cilët bëjnë vlerësimin dhe interpretimin e letrave mjekësore.

· Juridikut,  janë juristët që bëjnë vlerësimin e rastit në bazë të kushteve të përgjithëshme.
Dy janë mënyrat sesi realizohet shërbimi:

· Me rimbursim, i siguruari paguan shërbimet mjekësore dhe më pas i sjell ato për rimbursim pranë kompanisë së sigurimit.

· Me garanci pagese, i siguruari kërkon asistencë pranë kompanisë së sigurimit për shërbimet që mund të planifikohen dhe më pas, kompania e sigurimit lëshon garanci pagese. Në këtë rast i siguruari nuk paguan CASH.

11: Sigurime motorike
Sot në të gjitha vendet e zhvilluara, të mos kesh automjetin e siguruar konsiderohet shkelje e rëndë ligjore që ndëshkohet deri edhe si veopër penale.Sigurim motorrik do të thotë të sigurosh automjetin në rast:

· përplasje me një mjet tjetër;
· përplasje me një objekt të palëvizshëm (pemë, ndërtesë etj);
· përplasje me objekte të tjera të lëvizsëshme;
· katastrofat natyrore etj.

Sigurimet motorrike jeanë të detyrueshme ose vullnetare.

Sigurimet e detyrueshme bazohen Ligji Nr 100076 date 12/02/2009:

· Sigurimi i detyrueshem motorrik-TPL lëshohet për të gjitha mjetetet motorrike me targa shqiptare të cilat qarkullojne brenda territorit shqiptar.Ky sigurim mbulon përgjegjësinë civile të mbajtësit të mjetit motorrik, në përputhje me parashikimet e Ligjit brenda kufijve të territorit të Shqiperisë, lidhur me dëmet materiale, shëndetësore dhe pasurore të shkaktuara ndaj paleve të treta, për shkak të përgjegjësisë së drejtuesit gjatë qarkullimit me mjetin motorik të siguruar.Këtu përfshihen edhe dëmet shëndetësore e pasurore që pësojnë pasagjerët në mjetet motorrike të destinuara për transportin e tyre.
· Sigurimi i detyrueshëm motorrik-KARTON JESHIL lëshohet për të gjithë mjetetet motorrike me targa shqiptare që qarkullojnë jashtë territorit shqiptar.Certifikata Ndërkombëtare e Sigurimit mbulon përgjegjësinë civile ndaj palëve të treta, të shkaktuara nga përdorimi i mjetit motorrik të siguruar me këtë Policë, gjatë qarkullimit të tij jashtë territorit të Shqipërisë.
· Sigurimi i detyrueshem motorrik–Sigurimi KUFITAR lëshohet për të gjithë mjetetet motorrike me targa te huaja të cilat qarkullojnë brenda territorit shqiptar.Ky sigurim mbulon përgjegjësinë civile të mbajtësit të mjetit motorrik, për mjetet me targë regjistrimi të huaj gjatë qarkullimit brenda territorit të Shqipërisë, në perputhje me parashikimet e Ligjit brenda kufijve të territorit të Shqipërisë, lidhur me dëmet materiale, shëndetësore dhe pasurore të shkaktuara ndaj palëve të treta, për shkak të përgjegjësisë së drejtuesit gjatë qarkullimit me mjetin motorik të siguruar.Këtu përfshihen edhe dëmet shëndetësore e pasurore që pësojnë pasagjerët në mjetet motorrike të destinuara për transportin e tyre.Kategorizimi i mjeteve motorike dhe më pas përcaktimi i primit të sigurimit ka ndrtyshuar me kalimin e kohës.Kriteret kryesore në përcaktimin e tyre kryesisht bazohen në:

· Fuqia motorike;
· Viti i prodhimit;
· Kapaciteti mbartës;
· Numri i vendeve;
Vitet e fundit, si kriter është futur edhe vjetërsia e lejes së drejtimit, pra vitet e experiencës së drejtuesit të automjetit, si edhe nëse ka qenë ose jo shkaktar i aksidenteve rrugore.Polica e sigurimit përmban:

· Të dhënat e pronarit të automjetit: Nr ID, datëlindje, numër patente, data e lëshimit të patentës, numër telefoni dhe adresa e banimit.
· Të dhënat e përdoruesit: Nr ID, datëlindje, numër patente, data e lëshimit të patentës, numër tel dhe adresa e banimit.Përdorues mund të jetë vetëm pronari i mjetit, familjar ose të afërm të pronarit ose një listë shoferash të autorizuar, kur mjeti është në pronësi të një subjekti të caktuar.
· Të dhënat e mjetit motorik: targa, kategoria, marka, modeli, shasia, viti i prodhimit, kapaciteti mbartës, fuqia motorike, ngjyra e mjetit, numri i vendeve.
· Periudha e sigurimit- datë fillimi dhe datë përfumdimi;
· Primi i sigurimit;
Trajtimi i dëmeve motorrike bazohet në:

· Ligjin 10076, dt. 12.02.2009 “Për sigurimin e detyrueshëm në sektorin e Transportit,

· Rregullorja nr 53 e AMF dt. 25.06.2009, 

· Urdhërat dhe Udhëzimet e brendëshme të Drejtorit të Përgjithshëm.
Pritja e klientit nga punonjësi i kompanisë së sigurimit, hapja e praktikës së trajtimit të një dëmi motorik. 
· Klienti bën kërkesë për dëmshpërblim.
· Punonjësi i kompanisë verifikon  dokumentacionin eparaqitur nga klienti, Proces Verbalin e Policisë, nëse është rast sigurimi.  
· Punonjësi i kompanisë klasifikon rastet e praktikës me Dëm Material, Shëndetësor, me Karton Jeshil, Fond Kompensimi, si dhe me padi Regresi.
· Punonjësi i kompanisë i jep klientit informacion plotësues për njohuritë në zbatimin e kushteve të kontratës TPL, si dhe sqarimi i procedurës së vleresimit të dëmit të përmbledhur në bisedë gjatë hapjes së praktikës. 
· Punonjësi i kompanisë bën regjistrimin e rasteve TPL në Regjistrin e Dëmeve si dhe në Fletën e  hapjes së praktikës.
· Punonjësi i kompanisë raporton në AMF, rastet e dëmeve dhe verifikohen policat  e sigurimit të palëve.
· Punonjësi i kompanisë verifikon mbulimin në sigurim të mjetit shkaktar dëmi nga Departamenti i marrjes në sigurim të mjeteve motorrike.
· Rastet me probleme në vërtetësinë e ngjarjes kalojnë për investigim me miratimin e Drejtorit të Përgjithshëm.
Kryerja e ekspertizës fizike:

· Ekspertiza fizike bëhet nga ekspertët dhe verifikohen të dhënat e mjetit përfitues 
· Evidentohen elementet e dëmtuar dhe shkalla e dëmit të tyre.
· Verifikohet  mekanizmi i ngjarjes, në se përputhet me skicën e aksidentit, kontaktohet shkaktari per rastet e dyshimta per plotesim informacioni.
· Foto të mjetit të dëmtuar në disa pamje.
Vlerësimi i Dëmit:

· Vlerësimi i dëmit sipas Manualeve Udhëzuese, katalog. riparimit. Si dhe udhëzimeve të brendshme të miratuara nga Drejtori i Përgjithshëm.
· Në vlerësimin e dëmit merret parasysh koefiçenti i amortizimit të mjetit bazuar në vitin e prodhimit.
· Miratimi i vlerës së dëmit - nga komisioni.
· Miratimi i urdhër-pagesës nga Drejtori Përgjithshëm.
· Njoftimi i klientit për vlerën e dëmit (deklarate pranimi dhe nr llogarie).
· Pagesa e dëmit nga financa.
· Në se klienti nuk është dakort me vlerën e dëmit, i ofrohet servis i autorizuar nga kompania e sigurimit i miratuar nga Drejtori i Përgjithshëm.
· Monitorimi i procesit të riparimit të mjetit në servis deri në dorëzimin e mjetit të riparuar  tek përfituesi.
· Statistik/evidencim i Dosjes dhe Arkivim.
Praktikat me probleme në proces verbalin e policisë
· Në të gjitha rastet kur ka përcaktim jo të drejtë të fajësisë nga Policia, atëherë dinamika e ngjarjes analizohet ne grup.
· Bëhet investigimi i rastit dhe me miratim të Drejtorit  Përgjithshëm  përgatitet shkresa  për Drejtorinë e Policisë.
· Praktikat me probleme në vërtetësinë e ngjarjes si dhe përcaktimin e fajësisë, dëergohen për ndjekje tek Departamenti Legal.
Praktikat me padi regresi:
· Të gjitha praktikat e klasifikuara me padi Regresi, evidentohen në momentin e hapjes së praktikës.
· Përgatitet shkresa e miratuar nga Drejtori i Përgjithshëm për njoftim dhe dërgohet në adresën e shkaktarit të dëmit.  Në  mungesë të adresës së shkaktarit njoftohet investiguesi për plotësim dokumentesh.
· Pas  15 ditëve nga dita e  njoftimi, nëse nuk arrihet marrëveshja me shkaktarin e dëmit praktika i dërgohet Departamentit Legal për ndjekje.

Kontrata e sigurimit hyn né fugi né orén 24 6 dités sé lllmt t periudhés s sigurimit.
Kjo polic sigurimi Eshi Jéshuar mbi bazén ¢ dispozitave ligiore né fug, si dhe akteve t era nénligjore, 2 cilat rregullojoé
veprimtarin ¢ sigurmit t detyrueshém 18 mbajtésve 1 mjeteve motorlke pér pécgjegiésind ndaj palév i trta.

(Deketi . 6077 di. 27.02.2009, Ligi . 10076 dt. 12.02.2009)

Pérdorimi § ésaj polic s faturd tatimore éshté ejuar nga Drejtoria ¢ Pérglithshme ¢ Tatimeve.

Une i siguruari jam dakort me kushtet ¢ perglithshme dhe perjashtimet ¢ shprehura ne fagen ¢ pasme te polices.

POLICE SIGURIMI KUFITARE
BORDER INSURANCE POLICY

ISIGURUARI/ INSURED ADRESA/ ADDRESS TEL.

PERDORUESI I MJETIT MOTORIK / DRIVER

Emri Mbiemri Gjinia  Datélindja Déshmi aftésie AdresaTelefoni
Name Surname Sex Date of Birth Driving licence Address/Phone

MJETI MOTORIK / MOTOR VEHICLE'S DESCRIPTION

Targa Kategoria Marka/Modeli Nr.i shasisé
Registration number _ Category Make/Model Chassis Number

[ I I

PERIUDHA E SIGURIMIT deri
VALIDITY PERIOD o
Primi/ Premium TVSH /VAT _ Monedha/ Currency Data e léshimit / Dt. ofissue

[ ! [

ORA E LESHIMIT TE POLICES
HOUR OF ISSUE

Kjo policé léshohet né bazé dhe pér zbatim téligiit nr. 10076, dt. 12/02/2009 dhe rregullores nr. 53, dt. 25/06/2009.
Pérdorimi  késaj police s fature tatimore éshté lejuar nga Drejtoria e Pérgjithshme e Tatimeve.

Une i Siguruari jam dakort me kushiet ¢ pergjithshme dhe perjashtimet ¢ shprehura ne fagen ¢ pasme t polices.
1 the policyholder agree with general conditions and exceptions stated i insurance policy’ back page.

ISIGURUARI AGJENTI

(Emer/MolemérFirme) (Emr/Mblemér/Firmé)




Sigurimet Vullnetare:

Kasko lëshohet për të gjitha mjetetet motorrike me targa shqiptare brenda territorit shqiptar.ose edhe për jashtë vendit.Çdo drejtues automjeti siguron mjetin e vet motorrik në rastin kur është shkaktar i një aksidenti.

Rreziqet e siguruara:

· Dëmtime aksidentale;
· Thyerja e xhamave;
· Zjarr, Rrufe, Eksplozion;
· Katastrofa Natyrore;
· Vjedhja;
· Vjedhja e pjesshme;
· Dëmtime në parking;
· Dëmtimet nga aktet keqdashëse;
· Mbulimi jashtë vendit;
Dokumentacioni për sigurimet motorrike:

· Leje qarkullimi e mjetit motorrik;
· Patenta ose leje drejtimi te drejtuesit të automjetit;
· Foto të mjetit motorik (për kasko);
· Mjet identifikimi drejtues automjeti;
· Pytesor (për kasko);
· Formulari i njoftimit të ngjarjes së sigurimit (e lëshon kompania për të siguruarin në rast dëmi);
· Polica e sigurimit (3 kopje);
Kriteri kryesor në përcaktimin e primit të sigurimit, është vlera e mjetit.Kjo do të jetë edhe shuma e siguruar në policën e sigurimit.Pra, kompania e sigurimit do të dëmshpërlejë deri në shumën e siguruar.Kriter tjetër është rreziku i siguruar.

12: Sigurimi i marinës dhe i transportit
Mbeshtetur ne Ligjin Nr. 10 076, datë 12.2.2009 PËR SIGURIMIN E DETYRUESHËM NË SEKTORIN E TRANSPORTIT, Kuvendi i Shqiperise, Neni 2, pikat “c” dhe “ç” ka vendosur:

· sigurimin e përgjegjësisë së pronarit ose të përdoruesit të avionit, që më poshtë do të referohet si sigurimi i pronarit, për dëmet shkaktuar palëve të treta dhe pasagjerëve nga përdorimi i këtij avioni;

· sigurimin e përgjegjësisë së pronarit ose të përdoruesit të mjetit lundrues, që më poshtë do të referohet si sigurimi i pronarit, për dëmet shkaktuar palëve të treta nga përdorimi i këtij mjeti.

Transporti i mallrave është industria më e pranishme në çdo transaksion tregtar që bën të mundur dërgimin e mallrave në destinacion.Forma më e vjetër e mbrojtjes nga dëmet është sigurimi i marinës.Qysh tek grekët e lashtë dhe fenikasit njihen format e para te kreditimit që garantohej me ngarkesë mallrash, ndërkohë që, po të mbytej anija, huadhënësit nuk mund të pretendonin më kthimin e huasë.Një dokument romak i vitit 533-njihet si kontrata e parë e transportit me sigurim të mallit.Me pas, shekulli XI, vikingët përdoren GILDAT, një mënyrë këmbimi që mendohet se ka lidhje me guldën që është sot paraja e Holandës dhe Antileve.Një policë në kuptimin e vërtetë është ajo e anijes Santa Clara që daton 1347; e plotë do të konsiderohet polica e vitit 1387 që shpjegon edhe kushtet se si 4 dengje me tekstile do të transportoheshin nga Pisa ne Savoja. Në Anglinë e shek XIII mori formën e plotë koncepti i sigurimeve detare me kontributet e Lord Bacon, nje filozof që shkroi i pari ligjet e sigurimeve dhe të fajdesë. Në  1680 u themelua Lloyd’s e para kompani sigurimesh që edhe sot vazhdon të jetë gjigandi në industrinë e sigurimeve. Emrat e dikurshëm të agjencive të sigurimeve tashmë janë grupuar në Sindikata brenda Lloyd-it rreth 112. Revolucioni industrial e bëri Anglinë të jetë vendi ku dielli lind dhe nuk perëndon kurrë, me flotën më të madhe detare. Ne 1871 doli Akti i Lloyd që zyrtarizoi bazën ligjore në sigurimet detare. Në parlamentin anglez u miratua në 1906 ligji mbi sigurimet Marine Insurance Act 1906. Baza e një kontrate të mirefilltë detare gjendet po aty: “Kontrata e sigurimit detar është një kontrate ku siguruesi ndërmerr zotimin për të zhdëmtuar te siguruarin në mënyrën dhe masën e rënë dakord prej tyre, për humbjet detare si incident i një ngjarje të rastit në det’’. Mbas sigurimit të anijes do të kërkohej sigurimi i mallit, më pas jeta e equipazhit, shëndeti në udhetim, bagazhet etj., prandaj thuhet se tek marina fillon çdo produkt sigurimi.Sigurimet e marinës bazohen ne 4 parime themelore
· besimi reciprok.
· interesi i sigurueshëm.
· zhdëmtimi.
· zëvendësimi.
Kriter shumë i rëndësishëm për të marrë në sigurim një anije është që ajo duhet të jetë certifikuar si e përshtatshme për të lundruar dhe transportuar mallra në det në çfardo lloj kushtesh.Anijet sipas destinacionit ndahen në:

· Mjetet lundurese detare. Këto klasifikohen sipas mënyrës së kontruksionit dhe/ose qëllimit funksional që kanë. Në mënyrë specifike, anijet lundruese tregtare klasifikohen si anije:

· çisternë

· transportuese automjetesh ;
· fabrikë/linjë përpunimi ;
· transport kimikatesh ;
· transport gazi të lëngshëm ;
· transporti gjë e gjallë ;
· transport pasagjerësh ;
· transport rinfuzo ;
· transport kontejner ;
Ato ndryshojnë shumë në anën teknike dhe funksionale,gjë që do të ndikojë edhe në përcaktimin e primit të sigurimit.Sigurimi i marinës, aviacionit dhe transporteve të mallrave konsiston në sigurimin e:

· avionit dhe helikopterit;
· Anijeve; 
· përgjegjësisë civile për anijet;
· mallrave gjatë transportit; 
· Jahteve;
· CMR;
· Përgjegjësië së transportuesit; 
Sigurimi detar është një marrëveshje sigurimi, sipas së cilës, pala siguruese merr përsipër të sigurojë një mjet transporti detar dhe mallrat e ngarkuara në të, në pronësi të një pale apo disa palëve. Sigurmi detar bëhet kundrejt një primi që palët e siguruara i paguajnë palës siguruese. Rreziqet e detit dhe humbjet e detit ndodhin brenda ngjarjes që quhet aventurë detare. Mall do të quhet çdo gjë që transportohet me një mjet transporti nga pika A në pikën B (jo qeniet njerezore).
Shembuj: Malli niset me traget nga Italia dhe përfundon me kamion në Durrës ; Malli niset me trailer nga Italia,vazhdon me traget dhe përfundon me kamion në Korçë.
Dokumentacioni për Sigurimin e Mallrave:
· Udhezim për marrje në sigurim:

· Pytësori;
· Kushtet e përgjithshm;
· Tarifat;
· Kontrata;
· Procedura në rast dëmi;

[image: image5.emf]
· Kategorizimi i mallrave: 
· makineri, pajisje, aparate;
· metale, mallra metalike;
· kimikate dhe faraceutike të ngurta;
· mjete lëvizëse;
· tekstile, fije të ngjashme;
· druri, plastike;
· ushqimore;
· të rrjedhshme;
· të freskëta, kafshë të gjalla;
· qelqi, porcelani, hidrosanitare;
· rifuxho (çimento, grurë);
Infromacioni i nevojshëm për marrjen në sigurim të mallit në transport:

Mall:                                                                                 Transport:

· Vlera                                                      Rjeti rrugor/ajror/ujor-nisje/destinacion/distanca

· Sasia                                                      Shoferët(vjetërsia, pagat)

· Lloj                                                        mjetet/blerë/qera/autorizim      

· Vetitë e brendshme

· Përfituesi (sipas kontratës)

Rreziqet e sigurimit detar ndahen në dy kategori të mëdha:

· Rreziqe të detit

· Humbje detare
Mallrat gjatë transportit rrezikohen nga një sërë faktorësh, të tillë si:
· dëmtime të pjesshme;
· dëmtime nga zjarri, stuhitë, përplasjet, mbytje;
· humbje totale,
· vonesa në dorëzim
· shkatërrim aksidental apo i qëllimshëm,

· vjedhje, grabitje;
· braktisja e anijes

· Protesta detare, liston ngjarjet që mund të japin dëm/humbje të mallit por pa ndryshuar mjedisin e ngarkesës.
Në strukturën e termave në ligjin e Sigurimeve detare, të vitit 1906, ngjarja e sigurueshme është brenda termit Aventurë Detare, me të cilën lidhen ngushtë këto terma të rëndësishëm:

· Rreziqe të detit ku përfshhen rreziqet që has në lundrim një anije, pa marrë parasysh ndikimin e dallgëve dhe të erës, por që nuk janë rezultat i ndodhjes me dashje, prej neglizhencës, por për rrethana objektive: psh rreziku i përplasjes së anijes, ngecja e anijes në cekëtinë etj.

· Shkak-humbje detare që përmbledh tërësinë e ngjarjeve/shkaqeve dëmsjellëse në mjediset detare, p.sh: mbytja, përplasja, shpërthimet, vjedhja etj.

· Humbje detare që përfshin humbjet të cilat ndodhin gjatë transportit detar. Humbjet detare grupohen në:

· Humbje faktike detare të cilat i referohen rrethanës kur prona e siguruar është shkatërruar plotësisht, në mënyrë të pakthyeshme dhe ndryshuar kimikisht/fizikisht;
· Humbje të supozuara të cilat i referohen rrethanave kur anija nuk ka asnjë shenjë për vendndodhjen e saj ose kur është në zona me ngjarje shumë të rrezikshme; p.sh., zona lufte, zona ku ka ndodhur një ciklon, cunami, tajfun etj.
· Humbja konstruktive tërësore të cilat i referohen rrethanave kur, për rrethana të vlerësuara si të pashmangshme dhe ta pariparueshme, sepse është e pamundur ose sepse shpenzimet tejkalojnë vlerën e anijes dhe të ngarkesës. Në këtë rrethanë lind praktika e braktisjes së anijes dhe/ose të ngarkesës. Ëshë humbje që pala siguruese e pëson jo si humbje totale (krejt anijes ose krejt mallit), por vetëm për pjesën fizikisht të dëmtuar.P.sh.:kur dëmtohet vetëm 30% e ngarkesës, vetëm këtë pjesë dëmshpërblen siguruesi.Kjo gjë është e parashikuar në një klauzolë të veçantë që quhet klauzolë e humbjes totale konstruktive
· Avari është një ngjarje që në transportin detar, i referohet përkatësisht shumës që duhet të paguajnë pronarët e anijeve dhe/ose pronarët e ngarkesëes në anije, në përpjetim me ineteresat individuale të tyre.Avaria mund të ndodh në rrethana përballë një humbje të shkaktuar nga një akt i detyrueshëm dhe i pranueshëm si pa alternativë psh: duke hedhur në det një pjesë të ngarkesës kjo për të evituar mbytjen e anijes.
· Protesta detare është protestë që bëhet nga kapiteni i një anije në udhëtim në rrethana kur ka përjetuar lëkundje, goditje dallge etj., nga kushte të rënda atmosferike gjatë lundrimit. Përmbajta e protestës liston ngjarjet dhe mundësinë e dëmtimit të mallit.Në këtë mënyrë vlerësohet objektivisht mënyra e stivimit. Protesta shoqërohet edhe me dëshmi të pjesëtarëvë të ekuaipazhit.

· Klauzola e braktisjes ështe klauzolë në një marrëveshje sigurimi e cila pohon se në rrethana të pajtuara, pala e siguruar lejohet të kalojë tek pala siguruese të drejtat e pronësisë së një të mirë materiale të siguruar.
· Lundrueshmëria e një anijeje bazohet në gjëndjen e pranueshme teknike dhe në aftësinë profesionale të personelit që e drejton anijen për lundrim.

· Të drejtat dhe kompesimet e marinarit i referohen të drejtave tradicionale që duhet të ketë një marinar dhe që përcaktohen në ligjet e detarisë dhe të marrëdhënieve të punës. Përmendim:

· E drejta për mbajtjen ditore të vetes dhe të shëndetit 
· E drejta për kujdesin mjekësor
· E drejta për të përfituar pagat/rrogat të papërfituara
·  E drejta për rikthimin në shtetin amë
· E drejta për trajtime shtesë
· E drejta për të lundruar në anije të lundrueshme e të certifikuara 

13: Sigurimi nga zjarri dhe dëmtime të tjera në pronë (sigurime pasurore)

Duke ditur qe ka plot rreziqe, njerëzit do të ishin gjithashtu të frikësuar dhe  të stresuar me mendimin që diçka e papritur mund t’u ndodhë që t’u dëmtojë apo shkatërrojë pasurinë e tyre, për pasojë ata nuk do të ishin të interesuar të zgjeronin aktivitetin, sepse në këtë mënyrë do të shtohej mundësia për të pësuar dëmtime.Nga ana tjetër çdo individ apo firmë private duke menduar për më të keqen do të rezervonin fonde të posaçme për t’i përdorur në rast nevoje ose të ndonjë dëmtimi si forma të vetësigurimit.Vetësigurimi në disa raste ka anë të mira, por ka edhe mangësi :

· Ndonjë ngjarje ndonëse e rrallë e çon kompaninë drejt falimentimit pasi thith të gjithë  fondet.

· Mospërballimi i disa humbjeve sidomos vitet e para
· Statistikat e dëmeve do të përpunohen nga të dhëna të kufizuara dhe parashikimet s’do të jenë të sakta.

· Kritika nga aksioneret për ulje të dividendëve
· Në periudha të vështira financiare preken fondet rezervë duke cënuar sigurinë dhe stabilitetin e shoqërisë
Për të shmangur gjithë këto shqetësime dhe dëmtime të pasurisë,  janë  Kompanitë e Sigurimit, të cilat blejnë rreziqet duke u dhënë njerëzve siguri dhe qetësi.Nga ana tjetër, biznesmenët tashmë të qetë shpirtërisht janë të lirë të investojnë kapitalet pa e patur frikën e ndonjë dëmtimi, sepse edhe po të ndodhte kështu, janë Kompanitë e Sigurimeve që do të kthejnë çdo gjë në gjendjen e mëparshme financiare dhe kështu  biznesmenët do të kenë mundësinë për të vazhduar përsëri punën e tyre.Nëpërmjet sigurimeve bëhet transferimi i rreziqeve nga individët ose firmat te Kompanitë e Sigurimeve.E vetmja “humbje” e pa kthyeshme për ta është primi i paguar, i cili po të krahasohet me shumën e dëmit apo me shumën e fondeve rezervë për të përballuar fatkeqësitë është fare i vogël.Kompanitë e Sigurimit kanë në dispozicion të tyre shuma të mëdha parash nga fakti që ka një shtrirje kohore ndërmjet kohës së pagimit të primeve dhe kohës së pagimit të dëmeve.Këto para të akumuluara nga Kompanitë e Sigurimeve përdoren për investime.Paratë investohen në fusha të ndryshme të ekonomisë si: industri, tregti etj.Të sigurosh pasurinë do të thotë:

· Të transferosh rreziqe tek Kompanitë e Sigurimeve;

· Të jetosh dhe të punosh i qetë shpirtërisht;

· Të zhvillosh dhe zgjerosh biznesin tend;

· Kompanitë e Sigurimeve investojnë kapitalet e tyre të lira duke i dhënë zhvillim ekonomisë së vendit në tërësi.

Bazuar në kushtet e përgjithshme të sigurimit nga zjarri dhe rreziqet shtesë, objekti i sigurimit në këto kontrata sigurimi do të jetë:

Siguruesi ofron Sigurimin nga Zjarri për objektet e mëposhtme: 

· pasurinë e paluajtshme, ndërtesat dhe pjesë të tjera të njësisë 

· pasurinë e luajtshme

Rreziku i pronës analizohet në dy tipe kryesore humbjesh, që lidhen me shkatërrimin dhe/ose vjedhjen e pronës:

· Humbje të drejtpërdrejta 
· Humbje të tërthorta ose bashkëvijuese 
I siguruari mund të sigurojë pranë Siguruesit pasuri që e ka në pronësi të tij ose në çdo kusht që të jetë një kontratë sipas kërkesave ligjore me pronarin e pasurisë apo sendit.Njësi e siguruar do të konsiderohet të jenë ndërtesat ose dhomat e ndërtesave ose vendet e përcaktuara si të tilla në kontratë.

Siguruesi dëmshpërblen të Siguruarin për humbjen, dëmtimin ose shkatërrimin e pasurisë së siguruar në mënyrë të papritur, të paparashikuar dhe aksidentale si pasojë e: 

· zjarrit; 

· rrufesë; 

· eksplozionit; 

· përplasjes ose rënies së një avioni, pjesëve ose ngarkesës së tij; 

· përpjekjeve për shuarjen e zjarrit, prishjeve ose lëvizjeve në lidhje me çdo njerën prej ngjarjeve të mësipërme në kufirin deri 3% të shumës së siguruar. 

Rreziqet e mbuluara përcaktohen si më poshtë: 

· Zjarr do të konsiderohet të jetë një formë e djegies me flakë e të mirave materiale jashtë vatrës që ekziston qëllimisht për të, e aftë të vetpërhapet dhe të vetëzgjerohet.
· Rrufe do të konsiderohet të jetë një shkrepje e rrufesë, e cila godet një objekt drejtpërdrejt. 

· Eksplozion do të konsiderohet të jetë një çlirim i papritur i energjisë i shkaktuar nga forca e gazrave ose avujve në përpjekje për zgjerim. 
Polica e Sigurimit e lëshuar nga Siguruesi për të Siguruarit, vërteton lidhjen e kontratës së sigurimit.Nëse Polica e Sigurimit humbet ose dëmtohet në masën që bëhet e pavlefshme, me kërkesën dhe shpenzimet e të Siguruarit, Siguruesi duhet të lëshojë një dublikate të saj.Kontrata e Sigurimit lidhet në bazë të kërkesës me shkrim të të Siguruarit.Siguruesi lëshon Policën e Sigurimit dhe përcakton primin e sigurimit në bazë të pyetësorit dhe kërkesës për sigurim dhe deklarimeve të bëra nga i siguruari.Kërkesa, njoftimet e deklarimet e tjera të të Siguruarit i bashkëngjiten Policës së sigurimit dhe janë pjesë përbërëse e saj.I sguruari është përgjegjës lidhur me saktësinë dhe vërtetësinë e njoftimeve dhe deklarimeve të bëra prej tij.Siguruesi ka të drejtë të verifikojë vërtetësinë e njoftimeve dhe deklarimeve të të siguruarit dhe të kryejë inspektime për saktësimë e të dhenave.Sigurimet e pasurisë mund të jenë të detyrueshme ose vullnetare.Sigurimet vullnetare janë kryesisht sigurimet e pronës.Pra çdo individ mund të sigurojë pronën e tij nga zjarri, tërmeti, rrjedhjet e tubacioneve, përmbytjet etj.Ndërsa sigurimet me: bankat kur një person merr një kredi në bankë për të blerë një apartament apo ndërtesë etj., ka si detyrim të sigurojë apartamentin te cilin do të blejë si edhe jetën në rast humbje jetë si pasojë e një aksidenti, Tenderat: kur një subjekt hyn në tendër, ka si detyrim ligjor të bëj sigurimin “Garanci Ofertë” dhe pasi të ketë fituar tenderin duhet të bëjë “Garanci Kontrate”.

Garanci oferte: 

I siguruari: Ofertues në Tender

Përfituesi:  Autoriteti Publik

Rreziku i mbuluar: Nëse ofertuesi tërheq ofertën e tij gjatë periudhës së vlefshmërisë së ofetës së përcaktuar në dokumentat e tenderit.
Nëse ofertuesi, pasi njoftohet nga Enti Prokurues, që oferta e tij ka dalë fituese, gjatë periudhës së vlefshmërisë së tenderit:

· Dështon ose refuzon të lidhë kontratën kur i kërkohet

· Dështon ose refuzon të pajisë me sigurimin e kontratës

Garanci kontrate: 

I siguruari:  Kontraktuesi ose nënkontraktuese

Përfituesi:   Autoriteti kontraktor

Rreziku i mbuluar: Kontraktuesi është me mospërputhje ose/dhe thyerje të detyrimeve kontraktore.

14: Sigurime të përgjegjësisë profesionale
Me mbushjen e moshës ligjore krijohet edhe përgjegjësia ligjore në formën më tërësore.Ekzistojnë: 

· Sigurimi i Përgjegjësisë Publike.Të gjitha shumat për të cilat i Siguruari bëhet ligjërisht përgjegjës për të paguar dëmet, plus kostot dhe shpenzimet ligjore në përputhje me aksidentet:

· Dëmtimet trupore në çdo person

· Humbjet dhe dëmet materiale

sipas limiteve të përcaktuara në kontratën e sigurimit.Përjashtohen përgjegjësitë që rrjedhin nga:

· Dëmtimi i punonjësve gjatë punës 

· Mjeteve Motorrike 
· Anije Avione 
· Këshillimi apo trajtimi profesional 
· Produkte të shitura/blera 
· Ndotja dhe kontaminimi 

· Pasuritë nën kontrollin e të Siguruarit 
· Dëmet në kontratën e punimeve 

· Sigurimi i përgjegjësisë së punëdhënësit.Ky sigurim mbulon të siguruarin nga përgjegjësitë ligjore për dëmet, kostot dhe shpenzimet e kërkuesit të dëmshpërblimit në lidhje me dëmtimet apo sëmundjet që derivojnë nga ushtrimi i profesionit për dëmet e pakompensueshme me strukturen ligjore ekzistuese.P.sh.: sëmundje profesionale për lëndimet trupore jetësore në punë të cilat me ligj konsiderohen të mbulueshme nga firma ku punonjësi punon.

· Përgjegjësia e produktit është përgjegjësia ligjore e prodhuesit, tregtuesit me shumicë/pakicë të një produkti, përdorimi dhe konsumimi i të cilit mund të shkaktojë tek përdoruesit dhe konsumatorët dëmtim pasuror, lëndor, shëndetësor etj., për faktin se është produkt me defekt dhe jo sipas standardit të deklaruar.P.sh.: helmimi, përmbajtja e dioksinës në një produkt ushqimor,  goditja elektrike mos izolimi teknik i një pajisje elektrike etj.Në çdo rast, në sigurimin e përgjgësisë, siguruesit përcaktojnë një shumë limit se deri ku mund të sigurojnë që quhet limiti i përgjegjësisë.

· Sigurimi i përgjegjësisë profesionale mbulon dëmshpërblimin e të siguruarit në lidhje me përgjegjësinë ligjore të këtij të fundit kundrejt palëve të treta për çdo kërkesë për dëmshperblim të bërë nga këta të fundit si pasojë e neglizhencës apo këshillave të gabuara gjatë ushtrimit të profesionit të tij.Profesionistët janë të detyruar të jenë të kujdesshëm me klientet e tyre dhe nëse këta dështojnë të bëjnë këtë detyrë duke shkaktuar dëmtime trupore apo humbje jete të klientëve, apo dëmtime të pronës dhe/ose humbje financiare atëherë janë përgjegjës ligjërisht për të dëmshpërblyer klientet.Çdo kërkesë për dëmshpërblim të paleve të treta duhet:
· Të jetë për dëme të kompensueshme dhe dëmshpërblimi duhet të përmbaje kostot e palës së tretë dhe kostot e shpenzimet për mbrojtjen e të siguruarit;
· Të bëhet kundër të siguruarit gjatë periudhës së sigurimit; 

· Të jetë për dëmtime trupore apo materiale që rrjedhin nga një veprim, gabim apo fshehje si pasojë e neglizhencës së të siguruarit gjatë periudhës së mbulimit në policë dhe pas datës prapavepruese (nëse parashikohet një e tillë);

· Të shkaktohet si pasojë e kryerjes dhe zhvillimit të aktivitetit apo shërbimeve profesionale të të siguruarit, për projektet e përshkruara në formularin e policës. 

Tipet e Përgjegjësisë Profesionale:

· Ekonomistët dhe audituesit;
· Arkitektet dhe inxhinierët;
· Organizuesit e ankandeve, shoqëritë imobiliare, inspektorët dhe vlerësuesit;
· Doktorët, dentistët, ndihmës mjekët, okulistët;
· Spitalet dhe azilet e të moshuarve;
· Agjentët dhe Brokerat e sigurimit;
· Farmacistët;
· Avokatët;
Disa përjashtime:
· Fabrikimi, ndërtimi, modifikimi, riparimi, servisi dhe procesi i shitjes së mallrave, të blera apo të prodhuara nga i Siguruari jashtë çdo aktiviteti/biznesi apo profesioni tjetër të shënuar në formularin e policës; 
· Çdo humbje financiare që nuk ka lidhje me ndonjë prone ose dëmtim trupor (humbje financiare e paster);

· Çdo pretendim i ngritur kunder te siguruarit si rezultat i çdo veprimi të qëllimshëm, të pandershëm, dashakeqës, kriminal apo jo ligjor nga ana e të siguruarit ose punonjësve të tij;

· Dëmtimet e punonjësve të të Siguruarit etj.
· Sigurimi i përgjegjësisë së drejtoreve dhe sigurimi i përgjegjësisë drejtorëve dhe oficerëve (D&O)
Polica të D&O mbulojnë humbjet që shkaktohen si rezultat i “veprimeve të gabuara” të ndërmarra nga një i siguruar sipas kësaj police në një kompani.Veprime të gabuara është një term i gjerë por që përfshin: “dështimin e detyrimit si drejtor ose oficer; dështimin e besimit, pakujdesisë, gabimit, thënieve të gabuara, thënieve që të drejtojnë gabim, shpifjeve dhe përgojimit apo tregëti të gabuar”.Humbjet përfshijnë shuma për të cilat drejtorët janë përgjegjës të paguajnë si psh: dëmet dhe kostot ligjore të shpenzuara për mbrojtjen ose sheshimin e pretendimeve, përfshirë veprime penale dhe procedime skualifikuese.

“Drejtor” konsiderohet çdo person që zë pozicionin e drejtorit ose çdo lloj emërtimi që mund ti vihet, duke përfshirë edhe “drejtorin hije”. 
“Oficere” konsiderohen të gjithë personat e tjerë (përfshi drejtorët) që menaxhojnë pjesë të rëndësishme të kompanisë.Primet për këtë sigurim bazohen në: 
· Limitin e dëmshpërblimit të kërkuar

· Rikthimin nga asetet 
· Aktiviteti/biznesi dhe struktuara e organizimit

· Territori i mbulimit dhe juridiksioni që mbulon

· Numri i drejtorëve dhe oficerëve që mbulon

· Sigurimi i përgjegjësisë së ndotjes dhe kontaminimit.I siguruari do të dëmshpërblehet nga ky seksion ndaj pretendimeve ngritur si pasojë e ndotjeve por vetëm në rastin kur mund të provohet që kjo ndotje:

· ishte rezultat drejtpërdrejtë i një ngjarjeje të papritur dhe specifike që ndodhi gjatë periudhës së sigurimit.

· ishte një rezultat jo i drejtpërdrejtë të siguruarit i cili nuk mundi të ndërmerrte parandalime të arsyeshme për të parandaluar këtë ndotje.
· Dokumentacioni për marrje në sigurim të përgjegjësisë së drejtorëve dhe sigurimin e përgjegjësisë së drejtorëve dhe oficerëve janë:
· Pyetesorit
· Planimetria;

· Akti i pronësisë nëse është pronar ose Marrëveshje në Qera nëse objekti është marrë me qera;

· Dokumentat ligjore (Q.K.R.,AktThemelimi);

· Vlerësimi financiar i vitit të kaluar si dhe atij në vazhdim;

· Listën e punonjësve si dhe paga e tyre;

· CV epersonelit D&O;

· Kodi i sjelljes së kompanisë.

15: Sigurimi i jetës

Duke qënë se e ardhmja gjithmonë është e pasigurt, sugjerohet që buxheti familjar të planifikohet në atë mënyrë që përveç shpenzimeve të nevojshme të jetës (konsumit), të ndahen dhe disa kursime për të ardhmen.Në sigurimin e jetës kontratat zakonisht janë afatgjata ngjarja e sigurimit zakonisht është ngjarje e sigurt. Ka arsye të shumta pse duhet të sigurohemi, disa prej tyre janëtë renditura më poshtë:
· Ofron mbrojtje ndaj ngjarjeve të paplanifikuara.

· Mund të përdoret si mjet investimi.

· Mund të përdoret për të planifikuar të ardhmen e fëmijëve tuaj.

· Mund të përdoret si një mjet planifikimi për daljen në pension.

· Krijon qetësi mendore. 
· Termat që lidhen me sigurimin e Jetës
I siguruari, individi jeta e të cilit sigurohet. 
Siguruesi, ompania e sigurimit e cila lëshon policën e sigurimit dhe merr përsipër rrezikun.
Përfituesi–Individi/ët të cilët përfitojnë shumën e sigurimit në rast të ndodhjes së ngjarjes së sigurimit.
Ngjarje e sigurimit, humbja e jetës/mbijetesës së personit të siguruar brenda periudhës së sigurimit.
Shuma e sigurimit, shuma e zgjedhur nga i siguruari për t’u siguruar, për të cilën lind detyrimi i siguruesit.
Primi  i sigurimit, pagesa per sigurimin ne varesi te rrezikut qe paraqet personi i siguruar.
Edhe sigurimet e jetës mund të jenë të detyrueshme ose vullnetare.Në sigurimet e detyrueshme bëjnë pjesë:

· sigurimet e jetës për Hua: të gjithë ata persona që aplikojne për kredi ne Bankë, kriter është sigurimi i jetës.Pra Huamarrësi siguron jetën në rast aksidenti. 

· Sigurimet e detyrueshme të disa profesioneve në rast aksidenti, p.sh.: minatorët
Sigurimet e jetës mund të jenë sigurime vullnetare:

· Çdo individ me vullnetin e tij të lirë mundëson plane kursimi për vete ose për fëmijët. 

· Produktet e jetës me kursim janë produkte afatgjata investimi, individuale ose në grup dhe janë një kombinim i sigurimit të jetës së individit me kursimin e të ardhurave aktuale. 
· Duke paguar një prim periodik, i siguruari, përfiton të drejtën për një shumë të përcaktuar në rastin kur maturohet kontrata e sigurimit, pra ngjarja e Sigurimit MBIJETESA ose personat e përcaktuar nga i siguruari përfitojnë shumën e siguruar në rastin e humbjes së jetës të të siguruarit, pra ngjarja e sigurimit HUMBJA E JETËS.
· Afati i kontratave është 10 –25 vjet; 
· Karta e Besnikërisë 5– 15 vjet;

· Grupmosha e marrjes në sigurim është 20–55 vjeç; 

· Primi vjetor minimal është 200 Euro ose ekuivalenti në Lek;

· Pagesat mund të kryhen, vjetore, këste 6 mujore aplikohet një shtesë mbi primin:1.8% në euro ose 2.5% në lek) dhe pagesë e vetme

Shuma e siguruar jepet në mënyrë të menjëhershme nga kompania e sigurimit:
· Kur përfundon kontrata e sigurimit;

· Kur ndodh ngjarja e sigurimit (tek përfituesit);

· Në formën e një pensioni mujor ose në formën e një burse për fëmijët;
· Tiparet kryesore të produkteve të jetës janë
· Jo kontrata dëmshpërblimi por përfitimi;

· Rreziku shkakton humbje totale dhe të pakthyeshme;

· Rreziku i sigurueshëm lidhet ngushtë me moshën dhe gjininë e individit të siguruar;

· Mbrojtje financiare por dhe mekanizma fitimi;
· Tabelat e mortalitetit baza e përcaktimit të primeve/shumave të sigurimit; 
Nëse një i siguruar dëshiron të ndërpresë kontratën e sigurimit edhe kjo është e shprehur dhe e parashikuar në kontratë:
· Klientit i kthehet rezerva matematikore (primet e paguara deri në çastin e ndërprerjes minus shpenzimet që kompania e sigurimit ka bërë për atë kontratë.Kontrata e sigurimit ndërpritet.

· Në rast se kontrata ndërpritet para 3 viteve të para të sigurimit, primi i kthyeshëm është 0.
· Rezerva matematikore deri në çastin e ndërprerjes qëndron në kompaninë e sigurimit dhe kapitalizohet deri në fund të periudhës.Kontrata e sigurimit ndërpritet.

· Primet e paguara deri në çastin e ndërprerjes qëndrojnë në kompani dhe kompania ofron një shumë të siguruar në përputhje me rezervën matematikore deri në atë çast.Lidhet një kontratë e re sigurimi.
· Mbulimi nga sigurimi i jetës dhe aksidenteve
· Sigurimi i jetës:
· Mbijetese: Pas përfundimit të kontratës së sigurimit, klienti do të përfitojë një shumë të siguruar për përmbushjen e qëllimeve të veta.

· Humbja e jetës: Në rast vdekje të personit të siguruar, përfituesit në rast vdekje përfitojnë në mënyrë te menjëherëshme shumën e siguruar.

· Sigurimi shtese nga aksidentet:
· Paaftësi e përhershme e plotë ose e pjesshme për shkak të aksidentit: Në rast paaftësie si pasojë e aksidentit, klienti do të marrë kompensimin që i takon në bazë të nivelit të paaftësisë. Në rast se klienti vërteton paaftësinë e plotë si pasojë e aksidentit, atëherë ai do të përfitojë të gjithë shumën e siguruar për sigurimin nga aksidenti.  

· Humbja e ditëve të punës si pasojë e aksidentit/180 ditë: Në rast se klienti do të shtrohet në sital ose do te ndiqet klinikisht në mënyrë ambulatore për shkak të një aksidenti; dhe si pasojë do të ketë humbje financiare si rezultat i mungesës në punë; do të marrë një shpërblim ditor ne bazë të nivelit të primit të paguar (deri në 50 € / ditë)

Sigurimi i jetës u ofrohet nënpunësve, familjeve të reja, drejtues biznesesh, profesionet e lira, punonjësve kyç, gjenerata 50+
Sigurimi “Sot për Nesër” është sigurim jete i kombinuar me pension privat.Çdokush mund të investojë çdo vit në këtë skemë në mënyrë që në një moshë të caktuar të marrë një pension privat shtesë.Gjatë gjithë periudhës së investimit personi ka jetën të siguruar: në rast fatkeqësie, familjarët përfitojnë automatikisht shumën sipas kontratës.
KASA për Fëmijë është kombinim i depozitës së kursimit për fëmijën me sigurimin e jetës të prindit/prindërve.Prindërit të dy sëbashku sigurojnë jetën dhe caktojnë përfitues fëmijën në mënyrë që, në një moshë të caktuar, fëmija të ketë një shumë që i vlen për shkollim, për martesë, si kapital për fillimin e një biznesi, etj.Kontribues dhe i siguruar janë prindërit në një policë të vetme.Përfitues është fëmija si në rast mbijetese ashtu edhe në rast fatkeqësie të prindërve.  
· Përfitimet nga ky produkt janë
· Depozite kursimi për fëmijën
· Sigurim jete për prindin
· Planifikim për të ardhmen
· Mbështetje për studim
· Mbrojtje financiare
· Me shumë përkujdesje prindërore
· Shuma e siguruar mund të jepet:
· Në fund të periudhës së sigurimit në rast se i siguruari (prindi/prindërit) mbijeton deri në përfundim të afatit.

· Menjëherë në rast se ndodh ndonjë fatkeqësi dhe i siguruari (prindërit) humbin jetën para përfundimit të afatit.

· Menjëherë me vdekjen e njerit nga prindërit.

· Menjëherë kur vdes edhe prindi i dytë. Në këtë rast shuma e siguruar nuk jepet kur vdes prindi i parë sepse fëmija ka akoma mbështetjen e prindit të dytë.

“Karta e Besnikërisë” është sigurim jete dhe depozite kursimi për punonjësin ku kontributet paguhen nga punëdhënësi.Punëdhënësi merr pjesë në një skemë sigurimi, duke investuar/kontribuar çdo vit në emër të punonjësit të tij një shumë të caktuar vjetore dhe njëkohësisht nëpermjet këtij kontributi ka siguruar edhe jetën e punonjësit.
Kontraktues: Punëdhënësi

I siguruar: Punëmarrësi 
Afatet e sigurimit janë 5–15 vjet
Nëse punonjësi qëndron në punë gjatë gjithë periudhës së rënë dakord, në fund të periudhës ai përfiton shumën e siguruar të garantuar, e kontribuar në vite nga punëdhënësi.Në rast fatkeqësie të punonjësit, familjarët e tij përfitojnë  automatikisht të gjithë shumën e siguruar të garantuar.
Përfitimet e produktit

· Motivim i punonjësve të cilët kanë një rol të rëndesishëm në drejtimin e kompanisë
· Shmangie e kostove financiare për zëvendësimin e punonjësit në rast largimi

· Punëdhënësi siguron një staf besnik dhe të motivuar për punë.

· Primet e paguara për sigurimin e jetës njihen si shpenzime të zbritshme të firmës. 
· Të ardhura shtesë për punonjësin

· Formë trashëgimie për familjarët e punonjësit

Kriteret e marrjes në sigurim
· Kufiri minimal dhe maksimal i moshës së personave të sigurueshëm është 20 – 55 vjeç. Sigurimi përfundon kur i Siguruari arrin moshën 65 vjeç. 

· Kohëzgjatja e sigurimit 10-25 vjet, për Kartën e Besnikërisë nga 5-15 vjet.

· Personat e paaftë për punë nuk mund të sigurohen. 
· Sigurimi i jetës në rast vdekjeje apo mbijetese mund të kryhet me ose pa kontroll mjeksor.

· Për shuma sigurimi jete deri në 50,000€: Plotësimi i pyetësorit shëndetësor.

· Për shuma sigurimi jete më të larta se 50,000 € dhe në varësi të gjinisë dhe moshës së të siguruarit:

· Raporti i kontrollit mjekësor  

· Listë e përcaktuar analizazh dhe kontrollesh

· Personat të cilët në momentin e aplikimit kanë probleme shëndetsore mund të sigurohen në përputhje me kushtet e veçanta të rreziqeve të rritura (rrezik jonormal) në sigurimin e jetës ose mund të refuzohet kërkesa e tyre për sigurim.

· Lidhur me rrezikshmërinë e profesionit do të zbatohet kriteri që për personat, profesioni i të cilëve bën pjesë në Klasën 2 të rrezikut, për efekt të përllogaritjeve të shumës së sigurimit të jetës, mosha e tyre do të shtohet me 3 vjet, dhe primi sigurimit.
Profesionet klasifikohen në 2 kategori:
· Kategoria 1 ndahet në:
 Në grupin 1A bëjnë pjesë profesionet më pak të rrezikshme: punonjës zyre, profesionist, mësues, mjek, edukator, gazetar, farmacist, tregtar etj..
Në grupin 1B bëjnë pjesë profesionet që mbartin një rrezikshmëri më të madhe: inxhinier, arkitekt, kimist, agronom, shofer të cdo lloj mjeti, mekanik, guzhinier etj.
· Kategoria 2 bëjnë pjesë profesione me rrezikshmëri të lartë: punonjës direkt në ndërtim, roje, polic, pilot, stjuardesë, punonjës të tensionit të lartë, punonjes në industrinë e rende etj.

Në varësi edhe të klasës së rrezikshmërisë së profesioneve, i siguruari nuk mund të zgjedhë që të sigurohet nga paaftësia e pjesshme apo e përkohshme që rezulton nga aksidentet për një shumë sigurimi më të madhe se 2-fishi i shumës së sigurimit të jetës.Profesionet e kategorisë së parë, grupi 1A: i siguruari që bën pjesë në këtë grup mund të kërkoj çdo lloj shume të siguruar, në varësi edhe të vlerës së sigurimit të jetës të kërkuar.Profesionet e kategorisë së parë, grupi 1B mbartin rrezikshmëri më të madhe dhe i siguruari mund të kërkoj një shumë të siguruar deri në 40,000 Euro në varësi edhe të vlerës së sigurimit të jetës së kërkuar.Profesionet që i përkasin kategorisë së dytë  të rrezikut janë profesione me rrezikshmëri të lartë dhe i Siguruari që ushtron profesionet e këtij grupi mund të kërkojë një shumë të siguruar deri në 40,000 Euro kundrejt pagesës së një primi shtesë 20% nga ai i përcaktuar në Formularin e Kërkesës për Sigurim.

16: Sistemi i sigurimeve në Shqipëri
Sigurimet shoqërore, shtetërore apo private, janë organizma të krijuara për t’i ardhur në ndihmë personave të siguruar, për rastet kur ato bëhen të pa aftë për punë, si rrjedhojë e një sëmundjeje, aksidenti, barrëlindje, papunësi apo pleqëri.Në përputhje me kushtet e zhvillimit ekonomik, social e demografik çdo vend ndërton sistemin e vet të sigurimeve shoqërore.

· Llojet e sistemeve të Sigurimeve  Shoqërore
Ka disa siteme të sigurimeve shoqërore, si më poshtë:

· Sistemi i Sigurimit të Detyrueshëm Shoqëror 
· Sistemi Privat i Sigurimeve Shoqërore; 

· Sistem i Detyruar  
· Sistem Vullnetar, Suplementare 
· Sistemi i Alternuar i Sigurimeve Shoqërore 

· Sistemi shumë kolonësh, kombinimi i dy sistemeve të mësipërm

· Eksperienca Botërore në  zhvillimin e skemave të pensioneve

Aktualisht në botë veçanërisht në vendet e Europës Lindore, mbizotëruese është sistemi i Alternuar.Në këtë konfigurim vihen re dy Modele:
· Sistemi  Përgjithshëm i Pensioneve i cili përbëhet nga tre skema:
· Sistemi shtetëror i detyrueshëm (PAYG)  
· Sistem privat i detyruar 
· Sistem privat vullnetar 
Vendet të cilat operojnë sipas këtij modeli janë: Poloni, Hungari, Rumani, Bullgari, Sllovaki, Maqedoni etj

· Sistemi i përbëhet nga dy skema:
· Skema bazë PAYG e konsoliduar mirë 
· Skema Vullnetare e Zhvilluar të mbulojë 
Vendet të cilat operojnë sipas këtij modeli janë: Çeki, Slloveni, Shqipëri etj..
Sistemi i Përgjithëshëm i Sigurimeve.Shoqërore në Shqipëri përfshin dy lloj sigurimesh: 

· Sigurimin e detyrueshëm  shteteror 
· Sistemi Vullnetar Suplementare

· Fondet e pensioneve vullnetare janë një mjet kursimi i ideuar për të ardhura shtesë gjatë moshës së tretë.Çdo njeri qëka një aktivitet ekonomik duhet të mendojë për periudhën e moshës së tretë.Përgjithësisht produkti që ndan duhet të mbajë nivelin ekonomik të arrirë.Egzistojnë dy mënyra për të siguruar pleqërinë: 
· Duke kursyer një pjesë të pagës, e kur fillon pensioni të terhiqet nga Fondi i Akumuluar.
· Duke u mbështetur në premtimin e fëmijëve ose të Qeverisë, që pasi dilet në pension të  jepet nga të mirat materiale të prodhuara nga të tjerët.
Sistemi shteteror nuk ta siguron këtë dëshirë, mbasi ai sot mbulon vetëm 30% të pagës.Alternativa më e mirë mbeten pensionet private. 
· Fondet private të pensioneve. Kushtet që bëjnë të doemosdoshëm zhvillimin e skemave private të pensioneve janë:
· parimet e fuksionimit
· Sistemi Shtetrore mbeshtetet në parimin e Solidaritetit

· Sistemi Privat mbështetet në parimin e Vetkapitalizimit

· Mangësitë që paraqesin skemat shteterore si:
· Moshat e larta të daljes në pension (60 vjeç gruaja e 65 vjeç burri)

· Kushtet e kufizuara që ka skema për të marrë një pension (jo më pak se 15 vjet) 

· Pensionet mjaft të ulta me kontribute të larta që afron skema publike.
· Epërsitë e skemave private të pensioneve
· Afron përfitime në kushte më të favorshme moshe e vjetërsie në pune

· Afron përfitime edhe në formë pagesave të menjëherëshme 

· Afron përfitime më të mëdha se skema shtetërore

· Sistemi fiskal mjaft favorizues.

· Zhvillimi i tregut të pensioneve private vullnetare.Në mbështetje të ligjit 7943, datë 1.6.1995 “Për Pensionet Suplementare dhe Institutit Privat të Pensioneve”, në tregun financiar jo bankar kanë ushtruar aktivitetin tre kompani pensionesh:

· IPP CAPITAL

· Raiffeisen

· SIGMA.

Për nga zhvillimi ky treg mbetet në fazën embrionale.Përbërja e Tregut, deri më 31.12.2010 sipas kontribuesve paraqitet.

· Shoqëria IPP”CAPITAL”  44.32% të tregut 

· Shoqëria Raifeisen PENSIONS  37.15% të tregut 

· Shoqëria “Sigma”IPP 18.53% të tregut 

Agjencia Kombëtare e Arsimit, Formimit Profesional dhe Kualifikimeve


Sektori i Skeletkurrikulave dhe Standardeve të Trajnimit të Mësuesve





MATERIAL MËSIMOR 


Në mbështetje të mësuesve të profilit mësimor 


SIGURIME


Niveli III


NR. 1


Ky material mësimor i referohet:


Lëndës profesionale: “Sigurime”, kl.12 (L-17-368-15)





Temave mësimore:


Kuptimi dhe rëndësia e sigurimeve


Historiku i zhvillimit të sigurimeve.


Risku, karakteristikat dhe klasifikimi i tij


Dëmi dhe llojet e tij


Dëmshpërblimi, parimet dhe politikat e kompensimit


Primi, kuptimi dhe trajtimi praktik i tij


Tregu i sigurimeve


Sigurimet shoqërore


Sigurimet e të ardhurave periodike dhe pensionet


Sigurimi i aksidenteve dhe shëndetit


Sigurime motorike


Sigurimi i marinës dhe i transportit


Sigurimi nga zjarri dhe dëmtime të tjera në pronë (sigurime pasurore)


 Sigurime të përgjegjësisë profesionale


Sigurimet e kreditit dhe garancive


Sigurimi i jetës


Sistemi i sigurimeve në Shqipëri

Periudha e sigurimit


 1 vjecare








Personi /Subjekti qe paguan primin





Primi i sigurimit akulumativ/për cdo person





Perfituesit e kontratës janë të siguruarit





Zgjidhet oferta e miratuar nga depi shendetit





Nuk njihet akoma shume mire si produkt qe te mund te flasin e te punojne per te bindur bisnesin mbi leverdine 


Perjashto deget Durres/ e se fundmi edhe Vlore,Fier e Korce qe kane nisur me policat e para


Te gjithe rrethet  kane ose pika hyrje-dalje kufitare,porte, dogana/agjensi doganore,stacione treni,shoqeri transporti,fasone, komp.import-exporti, ku mund te gjejne klientet e pare –koncepti se Durresi eshte I privilegjuar nuk ka vend.


Duhet mbajtur ne konsiderate edhe mbulimi me sigurim sipas kushteve te konventes CMR sepse kete vit,transportuesve , po u kerkohet nga partneret e tyre europiane





Kane hyre si kliente te rinj per vitin 2011 rreth 46 emra te rinj dhe per kete vit  51 kliente te rinj. 


Jane larguar ………………..kliente( ne kompanite e tjera….)

PYETESOR PER MALL NE ‘ SIGAL

TRANSPORT Nr: 11/ /00 UNIQA GROUP AUSTRIA

I Siguruari duhet t’i njoftojé Siguruesit me rastin e lidhjes s€ kontratés, té gjitha rrethanat pér té cilat ka dijeni dhe qé kané réndési
thelbésore pér pércaktimin e natyrés dhe té masés sé rrezikut. Quhen se kané réndési thelbésore té gjitha rrethanat pér té cilat
Siguruesi ka pyetur me shkresé t€ Siguruarin. (Neni 11171 Kodit Civil t€ Republikés sé€ Shqipérisé).

1. TE DHENA PER Ti SIGURUARIN / PERFITUESIN

Emri i té Siguruarit: Pérfituesi

Adresa e regjistruar: Emri i Ploté:

Personi kontaktues: Adresa:

Pozicioni: Personi kontaktues:

Telefoni: Pozicioni:

Fax: Telefoni:

E-mail: Fax:

Fusha e Biznesit: E-mail:

Fushé tjetér Biznesi: Fusha e Biznesit:

Né rast pagese népérmjet njé letre Krediti, jeni té lutur té specifikoni:

Letér Krediti Ne. Emri i Bankés:

Pér shumén e:

Né emér té:

2. UDHETIMI / PERCAKTIME

Kushtet Tregtare / Kushtet e lévrimit té mallit qé do té transportohet

EXW FCA FAS FOB CRF CIF CPT

N A I I I 6 O O [l

Data qé mendohet pér nisje

Oyteti Shteti Muaji

Pér (destinacioni i fundit)

Oyteti Shteti
Mallrat do té transportohen népérmjet

Detit | I:l Emri i anijes

Viti i prodhimit té anijes

Numri IMO

Shenja e thirjes

Flamuri

Tonazhi
Emri i Klubit P&I
Bill of lading Nr:

Emri i Kompanisé ajrore

Airway bill Nr.

I SIGURUARI

Vendi: Data:

Emri, Mbiemri, Firma

Adresa: Blv. "Zogu 1", Nr. 1, Tirang, Kutia Postare 2387, Tel: (+355) 4 2233 308 / 2253 407/2253 408, Fax: (+355) 4 2250 220, E-mail: info@sigal.com.al,
Shoqéri Aksionere me Nipt. J91809007H
faqe 1 nga 4






PYETESOR PER MALL NE SIGAL

TRANSPORT  Nr: 11/ /00 "E= UNIGA GROUP AUSTRIA

| Hekuruahés | [ ] | Railway bill Nk

Nr. i vagonit

Vagon i hapur

Vagon i mbyllur me tendé

Vagon kontenier

Vagon tanker

Emri i shoqérisé sé Transportit

Mjete vetjake

Way bill No.

Targa e mjetit transportues

Targa e rimorkios

Lloji i mbulimit té karrocerisé

Porti i shkarkimit nése nuk éshté destinacioni i fundit

Do té ndryshojé mjeti i transportit Po |:| Jo |:| Nése po, ku

3. TE DHENA PER MALLIN QE DO TRANSPORTOHET

3.1 Ju lutem pérshkruani Mallin né Transport

3.2 Malli né Transport éshté i ri |:| apo i dorés sé dyté ose i pérdorur |:|

3.3 Do té transportohen né gjendje té freskét, té ftohté Nése po,
T v ]| 0[]

specifiko

apo té griré

3.4 Do té transportohen né hambar t€ anijes Po I:I Jo |:| Nése po, ju lutem specifikoni se cilat mallra

3.5 Do té jené té paketuara mallrat qé nuk do té
! P E Po |:| Jo |:| Nése po, ju lutem specifikoni llojin e paketimit

transportohen né hambar

Lloji i paketimit

3.5.1 Né kuti kartoni

3.5.2 Né arka druri

3.5.3 Né arka celiku

3.5.4 Né shishe qelqi

3.5.5 Né shishe plastike

3.5.6 Né thasé

|

I SIGURUARI

Vendi: Data:

Emri, Mbiemri, Firma

Adresa: Blv. "Zogu 1", Nr. 1, Tirang, Kutia Postare 2387, Tel: (+355) 4 2233 308 / 2253 407/2253 408, Fax: (+355) 4 2250 220, E-mail: info@sigal.com.al,
Shoqéri Aksionere me Nipt. J91809007H
faqe 2 nga 4

3.5.7 Né paleta

3.5.8 Kontenier i mbushur térésisht

3.5.9 Kontenier i mbushur pjesérisht

3.5.10 Rifuxho

3.5.11 Metodé tjetér paketimi

3.7 Ndonjé pjesé e mallit qé do té transportohet:

3.7.1 E kalon gjerésiné, gjatésiné apo lartésiné dhe nuk hyn né kontenier t¢ mbyllur Po

J0|:|

3.7.2 Kérkon njé pajisje té vecanté pér ngarkim apo shkarkim

Po

J0|:|

3.7.3 Duhet té ruhet né njé temperaturé specifike

Po

J0|:|

3.7.4 Kérkon shérbime té vecanta nése i kalon 12 oré gjaté transportit

Po

J0|:|

3.7.5 Delikate, e thyeshme (fragile)

Po

J0|:|

3.7.6 E ndjeshme ndaj agjentéve atmosferik duke u oksiduar, ndryshkur, dalé boja Po

J0|:|

3.7.7 Subjekt i njé “Deck Bill of Lading”

Po

N o O

J0|:|

3.8 Nése “PO” pér ndonjé nga 7 pikat e mésipérme, ju lutem specifikoni ¢faré instruksionesh té vecanta ju jané dhéné paketuesve,
agjentéve té transportit dhe spedicionit si dhe transportuesve pér mbarévajtjen e transpotit pér kéto mallra:

4. LLOJI I MBULIMIT

4.1 Kérkoni njé mbulim pér té gjitha rreziqet qé
shoqérojné transportin e mallrave

v []

5o []

Nése jo, ju lutem specifikoni llojin e mbulimit
qé kérkoni

Ju lutem té na mirékuptoni qé né rrethana té caktuara mbulimi “A” (Té¢ gjitha Rreziqet) nuk éshté e mundur t’ju ofrohet.
Né kété rast, kuotimi yné do té detajojé se ndaj cilave rrezigeve jeni té mbuluar.

4.2 Kérkoni mbulim specifik pér nevojat tuaja

v ]

so[ ]

Nése po, ju lutem specifikoni

5. SHUMA E SIGURURAR, VLERESIMI

Shuma e siguruar éshté bazuar né faturén e mallit

v ]

Nése jo, ju lutem specifikoni

Vendi: Data:

I SIGURUARI

Emri, Mbiemri, Firma

Adresa: Blv. "Zogu 1", Nr. 1, Tirang, Kutia Postare 2387, Tel: (+355) 4 2233 308 / 2253 407/2253 408, Fax: (+355) 4 2250 220, E-mail: info@sigal.com.al,

Shoqéri Aksionere me Nipt. J91809007H

PYETESOR PER MALL NE

UNIQA GROUP AUSTRIA

Monedha 5.1 Shuma e siguruar Shuma e siguruar né fjalé

LEK

EUR

USD

Tjetér

5.2 Shtesa ndaj shumés sé siguruar

10% Po [ ] Jo[]
Kosto e Transportit Po I:l Jo |:|
1 | s[]

Kosto té tjera Po

Specifiko natyrén e
kostove té tjera

5.3 Shuma e Siguruar pérkon me vlerén e mallit gjaté |:| Nése jo, ju lutem shénoni vlerén e mallit
transportit Po gjaté transportit

6. DEKLARATE PER TE DHENA FINANCIARE

Vlerén pér tu siguruar té mallit

6.1 Ju nevojitet njé Policé vjetore, ku deklarimi té jeté i bazuar né
Shitjet vjetore

6.2 Ju nevojitet njé Policé me mbulim té hapur, ku ju do Cdo muaj I:l
deklaroni I:l

Cdo ngarkesé Jo

6.3 Historia e démeve qé keni pasur (3 vitet e fundit)

Viti 20 Viti 20 Viti 20 Viti 20

Vlera e démeve

Numér démesh

6.4 Sigurime té méparshme

Ndonjé sigurues tjetér nuk ka pranuar t’ju ofroj mbulim Po |:| Jo |:| Nése po. ju Iutem specifikoni

apo ju ka vendosur kushte specifike

Plotésimi i kétij pyetésori nuk detyron palét pér té nénshkruar kontratén. Pyetesori éshté dokumenti né bazén té cilés
nénshkruhet kontrata. Né rast se njé pjesé e informacionit éshté e pavérteté ose e shtrembéruar, né bazé té Nenit 1118, 1119 dhe
1120 té Kodit Civil té Republikés sé Shqipérisé, Siguruesi nuk éshté i detyruar té paguajé démshpérblim né rast té njé ngjarje té
mundshme.

I SIGURUARI

Vendi: Data:

Emri, Mbiemri, Firma

Adresa: Blv. "Zogu 1", Nr. 1, Tirang, Kutia Postare 2387, Tel: (+355) 4 2233 308 / 2253 407/2253 408, Fax: (+355) 4 2250 220, E-mail: info@sigal.com.al,
Shoqéri Aksionere me Nipt. J91809007H

